
АДАМГА
О, кудуретиңден Кудай! Жараткан Аллах жер
пенделерин бүт кекиртегине чейин чылк алтынга
матырып, төшүнө чейин асемдеп жараткан экен. бир
гана башын, келлесин ар кандай жасаган тура. Ошон
үчүн баарында көкүрөк бар, көрөгөч көз таланттуу акыл
бирдей эмес белем. 

Автор
Адамды эч жаман дебегиле,

Жаман сөз айтпагыла дарегине.

Дүңгүрөп дүйнө жашыл кутка толгон, 

Дүйнө бүт чөгөрүлгөн карегине.

Тургузсаң жыгылып, сынып жаткан чакта,

Тулкусу жаратылган алтындан чылк, 

Турмушту бүт гүл кылып иер эле. 

Козгосоң адал, таза ниеттерин, 

Колунан бар жакшылык келер эле.

Адамды эч жаман дебегиле, 

Жаман сөз айтпагыла дарегине.

Түрмөнүн түбүндө да адам жатат,

Жабышкан өрттөй жалаа,өрттөп жанын,

Шамшардай сөз миздерин жаландатат.

Адамды эч жаман дебегиле,

Жаман сөз айтпагыла дарегине.

А балким, карап,турган көзүң жаман,

А балким, сөөккө жеткен сөзүң жаман.

Нерв, кокустук, мамиле кыял жаман. 

Мага-десең, Президент, БОМЖ же министр бол.

Баарынан адам болбой калган жаман,

Теңирим берген ыйман, ууз ак жол.
Ойготуп ойлонгондун өмүрү мол, 

Тебелеп ыйманың жеп алдабасаң. 

Бул китеп ырдын дагы мааниси ошол

Акыйлашкан аймаңка мүнөз жаман,

Адамды өлтүрүүдөн кайра тартпайт,

Кызарып кылдай бети уялбаган.

Ууктуруп ушак сөздөр учкан сайын,

Башымды которуп мен аран барам.

Адамды эч жаман дебегиле,

Жаман сөз айтпагыла дарегине. 

Адам сен, билсең өзүн, кадыр-баркың, 

Падыша сага башын иер эле. 

Тирденип, ондосоң өз пейил-куюң, 

Тиран да кол куушуруп келер эле. 

Акын да, Гений да. Улуу жалгыздыкда 

Сен мененг сүйлөшкө зар болор эле.

Адамды эч жаман дебегиле, 

Жаман сез айтпагыла дарегине

Адамдын тийбегиле ьйыгына, 

Адамдын тийбегиле жүрөгүнө!!!

                     * * *

Бүркүткө бүркүт шаңшыйт да,

Куудулга шайыр каткырат

Чымчыктар чумкуйт чалчыкта,

Карганы карга жактырат. 

Алп турмуш сырын мен издейм,

Туманда жүрөк оту бар.

Баш созуп тоо... чөл... деңизден... 

Чокуну көрөт чокулар!
Алик Акималиев

Бала мышык. – Фрунзе, “Мектеп”, 1982
Бала мышык

Мый, мый, мышыгым 

Мыёолоп берчи.

Жонундан сылайын, 

Жанымакелчи.
-
Мыяу...
Коңурук тартасың,

Коюнума жатасың.

Эреркеп, эркелеп, 

Эмнени айтасың.
· Мыяу, мыяу,
Курсагың ачкабы?
Же каалооң башкабы?
Апанды сагынсаң,
Акырын айтчы, аны?
· Мыяу, мыяу, мыяу.
Күлкүм келет

Кошомат кылып шыйпандап,

Коркуп качкан артына, 

Күлкүм келет бир иттин:

"Жолборс" деген атына.

Тай-тай
Тай, тай, тай, 

Таканчыкта тайтайбай.

Кас, кас, кас, 

Каздан жакшы бас. 

Бир,
        Эки,
                  Уч
                      кадам ташта.
Шашпа, шашпа,
Келегой, келегой,
Оң колуңду, соз, колуңду.
Соз, кичине берегой,
Сол колунду, соз, кичине, берегой,
Соз колунду, берегой
Келегой, келегой,
Тай, тай, тай, таканчыкта тайтайбай.
Кас, кас, кас,
Каздан жакшы бас
Аз, аз, аз,
Бир, эки, уч,
Бас!...
Басып кетти,
                            А-за-мат!
                                                         Оп-па!
А сенчи?
Мен бешик термете алам,

А сенчи?
Бөбөгүмдү көтөрө алам, 

А сенчи?
Апама, мама бер дебейм,

А сенчи?
Кээде бир аз эркелейм,

А сенчи?
Мен бешикке жатпаймын,

А сенчи?
Жатат элем, батпаймын,

А сенчи?
Алгачкы лирикалар
(1970-1978 жылдар)

 Апам Болдукызга

Чын ден-соолук, узун-өмүр Сиз каалап, 

Чоңойтконсуз бизди алтын Апакем. 

Ушул асыл эмгегинди мен баалап,

Алтындан бюстунду жасайт элем.
                                                                  

                     1972-жыл мектеп сочинениясынан
Кышкы түн
Сыртта суук обоолоп, 

Меште жалын алоолоп. 

Түн бир маалда эмчек издеп, 

Ымыркайлар ойгонот. 

Бал уйкудан кирпик ирмеп,  

" Алдей,алдей бешик термеп. 

Баатыр эне толгонот,

Апам нени ойлонот?

Асан -Үсөн
Жамгыр жаап басылып, 

Күн күлүндөп ачылып.

Айиий, кызык?!

Асманга
Кылыч турат асылып. 

Бул түрлөнгөн кооз шоола,

Көк бетине чийилип.

Жаркыйт айыл үстүндө,

Асан-Үсөн ийилип.

Мектеп окуучулук дептеринен,1972-жыл.
Миң дөбө

(Токтогул шаарчасына)

Үн менен айткым келет көтөрүнкү,

Миң-Дөбө миң үй болуп көтөрүлдү.

Айланды кубулуп кооз шаарчага, 

Каксөө чөл, какшып жатчуу кечээ күнкү.

Сүйөмүн ушул көрктүү жаш калааны,

Жаңыдан бүр байлады жаш дарагы. 

Кубанткан курулуштар кулач жайып, 

Көркүнө көрк кошуу да улам жаңы. 

Күндүз-өтүп шаңдуу турмуш менен, 

Түнкүсү көрк талашып жылдыз менен. 

Өркүндөп сен Токтогул шаарчасы,

Өсө бер, көкөлөй бер, кыргыз жергем!
Кара-Көнгөй
Карасам Ак-Тектирден көңүл коюп, 

Өзгөргөн жаңы, жайлуу конуш болуп.

...Каз катар аппак үйлөр тектиринде,

Калгандай каркыралар кокус конуп. 

Бул көркү билбегенге табышмактуу,

Бул айыл эскиби же жаңы-жашпы? 

Келсек да быйыл эле мында көчүп, 

Супсулуу, түркүн гүлдүү, калың бактуу.

Эмгекчи эл жапа тырмак жайын куруп, 

Ээлешкен тоо арасын байыр кылып.

Көйкөлдү Кара-Күнгөй мээнет менен, 

Жаз жашыл тукабаны жамындырып.
«Учкун» райгазетасынан, 1974-жыл
Бир тиши бар Айнагүлге
(Маек)
· Бир тиши бар Айна,
Калган тишиң кайда?     

· Кантка кошуп жеп койгом,
Чылап сүткө, чайга.
-Ай-ий-ии-ий...

"Аа-а"деп койсон?      

· Аный, жаагым ооруп кетет,
Момпосуйга көп тойгом.
· Аны болмок аз жесең,
· "Чабалекей", "Жаз" деген
Шилекейим чубуртуп,
Ширин! Ым-пы, жакшы экен.
· Тамшансан, көп курт угуп,
Талашып жеп чыр -чыгып.
Ууз таштер курч, тунук,
Уу курт жеген кырчылып.
Дуу-тыз этсе, көз жаштуу
дулдуясың тумчугуп.
Бүбү энем бу дайым, 

Тартат сен деп убайым:

"Аи, тиш оору-жин оору,

Кой, кой жанын кудайым".

-
Байке, барле бут тишим,
Бадырайып күлчүмүн!
Тишке зыян таттуулар,
Башта "кхы" экенин,
Байкабай мен жүрчүмүн.
· Бир тиши бар Айна,
Эми тапчы айла?
Көрчү калган тишин, жок,
Тишин менен ишин, жок.
· Бир тишти
Мен Айна
Таза жууймун дайыма.

Оозум толо кашкайып, 

Отуз бир тиш күрүчтөй,

Катар чыгат кайра!

-Бар порошок, тиш жуугуч,
Тан-кеч жууймун тишти курч.
· Анда ар бир балага,
Аяай Айна - үлгү кыз!

· Таттууну коп жейм дебейм,
Таза журуп эркелейм.
· Кубанычыңа шаардан,
Куурчак алып келип берем.
Бай бала Элнар

Ак гүл жоолук,
Бырыш жүздүү Энелери.
Кызыл көйнөк,
Күрүч тиштүү Жеңелери.
Күмүшсакал, Аталары,
Жакжайган
Кара мурут,
Абалары бакжайган.
Бар бала, балчайган,
Бай бала, Элнар!

Айна, Чопой эжелери,

Алтын сары жөжөлөрү,

Чааралекей тооктору, 

Кызыл таажы чоң Корозу,

Жибек жүндүү кой короосу,

Шайыр, жакшы агалары, 

Бар бала, мантайган 

Жүрөт арттан ээрчип 

Күчүгү Пончик.

Бар бала мантайган,

Бай бала Элнар!

Мейлиге сен эч нерсеси,

Жок деп аны байкаба 

Бир жерде, чаңкайган

Жашайт абдан Бай бала!

Ансыз деле бүткүл дүйнө

Бүт баардыгы сеники,

Ай бала, шаңкайган.

Таанышкыла, балдар: 

Бул - бала Элнар!

Бешик ыры
Аллей, аллей, ак бөпөм,

Аллей ырын ук бөпөм. 

Бешик бооң бек болсун!

Бейпил түн-күн көп болсун.

Бала мышык талашып, 

Бал каймагын жеп койсун.

Балтек кууп жете албай,

Бала мышык жылт койсун.

Аллей, аллей, быйып бөпөм,

Аябай укта тынч, бөпөм,

Жер бешиги термелип,

Жел бешиги термелип.

Күн мончоктор айланып,

Ай мончогун байланып.

Чаңкайган көк, башьңа

Чачсын жылдыз чачыла!„

Эй, аллейоо, аллейоо ак бөпөм, 

Эл-журт аман жатса экен!

Акылдуу бол, улуу бол, 

Анан бизге чачырап,

Ай мончоктой сулуу бол,

Кыргыз-журттун кулу бол. 

Ай элинин шооласы,

Күн элинин уулу бол!

Бир гана топ
Көк-жашыл көлмөгө

Көк-кызыл тобумду 

Утур коё берип 

Карасам

- Экее болот санасам.
Бирок

Ала койсом 

Бир гана топ.

Бири капа жок? 

"Ап" дегенби Бака, 

Андыйт мени,

Апа-аа!
Тоок кармоо
Бут кычышса, жан кызып, 

Тоок кармоо эң кызык! 

Чымын-куюн чуркайсың,

Учкан куштай сен сызып.

Кыргыйдай ил тоокту,

Таман тердеп жүгүрүп. 

Сатымкулдай болосуң,

Марафончу жөө күлүк!
...жылкыларды түзөнгө

Имергендей жаа кылып,

Тоокторду топ бала, 

Тосо кууйт жабылып! 

Талды аралай кубалап, 

Тамды айлана чуркашат.

Короздору койкоңдоп, 

Мекияндар буйташат.

Чарчагандай Чаар-Тоок, 

Чалыштаган калдандап.

Жетип-жетпей Өскөнбек,

Жеңи-этеги далбандап,

Буйт берерде качырбай, 

Буттарынан кармады, 

Чар тарапка учушту,

Чаар-Токтон калганы...

"Күлүк, чапчаң, шамдагай,

Күүлөп канат талыкпай. 

Кулундарым өскүлө,

Кудум куюн Мамыттай!" 

Деп алкады Шайбү Апам,

Алма берип, кызыл, ак, 

Шилекейин чубуртуп,

Жалкоо бизге кызыгат...
Тескери бала

(шакаба)

Шапкесин тескери кийип.

Майкесин тескери кийип.

Көйнөгүн тескери кийип.

Шым, турсасын тескери кийип. 

Байпагын тескери кийип. 

Батинкесин тескери кийип. 

Башын буруп тескери жүрүп

Арты менен басып.

"Аный, аный" деп болбойт. 

Ушундай бала барбы силерде. 

Уф! - жадап бүттүк эскертип жүрүп.

Шапкеси желкесинде чапталып. 

Майкеси кокосуна капталып. 

Көйнөгү далысынан жакжайып.

Шым, турсасынын көчүгү

Курсак болуп чыккан чандайып.

Жүнү чыгып сыртына, 

Байпагына багелегин кыстарган

балпайып.
Батинкесинин эки башы 

Бир-бирине таарынгансып.

Эки жакты карайт кайкайып.

Эх, тежик бала!
"Ф" тамгасындай, бутун тайтайып.
Фу! Ушу сенин акшыңдап көзүң
жиңдидей.
Башың тегеренип, тегеренип.
Мээң калса керек чайкалып!
Кой, антпегин?
Оң жр, о, кийин,
О, азамат деп сени айталык.
Жөкүн менен Жөргөмүш 

(тамаша)

Жөргөмүш курт жөргөлөйт,

Жөкүн кууп жөрмөлөп.

Боору менен боортокто,

Бол, тез, жет дейм эртерээк.

Курт көрүнүп, көзүнө 

Кудум Чаар тооктой, 

Жөкүн сая түшсө да,

Жөн, жай жылат тоготпой.

Олтургучка жетишти,

Оймоп, сойлоп өтүштү,

Басса колу "булп" этти. 

Куу курт качып чендетпей

Жөкүнтайым эмчектей 

Күйүгүшкөн бул эки 

Күлүккө чаң жел жетпей.

Кутулалбай курт-күлү

Куугун чапчыйт жүткөнү

Тоодой Жөкүн курт 

Токтоп: "Ап" дейт чүчкүр

Жөкүн жатты жамбаштай 

Жөргөмүш курт алдастай

Курт жетип эшикке, 

"Култ" дейт түштү тешип, 

Барып жөкүн эшикке

Батпай алды тешикке.
Жөө күлүк Бектен?
Биздин айылда бирөө бар,
Аты: "Жөө күлүк Бектен".
Анткени Токтогулдан Токмокко
Ачып көздү жумгуча, Ала-Белге жеткен
Тим эле топтой учат,
Атактуу Пеле тепкен!
Ой-тообо-о!..
Таманына күлдүргүч сүйкөп
Алганбы дейсин, дубалап,
Кызыса балким,
"Чайканы" жетет го кубалап!
Антаңдап аракка чаап баратса,
Артынан көк түтүн чубалат...
Бирок жөнү жок эле чуркабайт,
Биздин куюн көчүк Бектен,
Эгер жүз граммдан коюп, ар километрден,
Сеп деп этип жүгүрүп чык деп мелдешсең,
Анда Бекем - чыныгы болмок
                                                       марафондук  рекордсмен,

Микроилбирс атты алып
Баламышык таптанып,  

Чычкандарга чап салып 

Ийинине киргизбей, 

Илет бирден илбирстей. 

Апам баалайт: - Азамат! 

Зыянкечти жазалайт.

Иним Кыял таңданат.

Бирок ичтен арданат:

· Эх, кежирмиң, жалкоомун,

"Эким да" жок ушунча. 
Эч бир мактоо укпаймын, 
Жокмунго деп мышыкча. 
1+1=?

Тамак ичпей бултуят, 

Таарынгандай тултуят.

Ооруганбы бир жери, 

Эки көзү жылтырайт. 

Көрсө, ойлонгон турбайбы,

Нөлөвойдогу Чабалбай 

Бирге бирди кошковдо,

 Канча экенин табалбай.

Ошону билбейт экен - ээ?

Хехе-хехе-хе-хе-хе...

Асмандагы Ильич шамдары
Түмөн жайнап түнкү сансыз жылдыздар,

Тээ төбөдө жадырашат балбылдап. 

Көгүш кечтин көркү уяң кыздардай,

Айлымын отторундай жалжылдап.

Жылдыздуу түн.Көңүлүмдү эргитет, 

А жанымда нур бөбөгүм Чынгызым.

- Асманда да Ильич шамы барбы, -дейт,

Ал көрсөтүп Алтын Казык жылдызын.
Мен жоокерди жылмайттым
Шаттуу басып, шартылдап, 

Жоокер келди жаркылдап, 

Узак убак көрбөгөн, 

Учурашты эл менен.

Элге салам бергенде,

Мага кезек келгенде;

- Саламатпы, Тентек? — дейт,

Бейбаштыгым эскерип.

А мен аны жылмайттым, 

Колун сунса, честь берип.

Кичинекей шофер
«Ву-ву-у вав-лап» Элнарбек,

Кетем десе тебелеп, 

Машинасын жетелеп, 

Жолдон чыга качамын. 

Көрчү куудул ал тентек.

Чонойгондо шопурдун 

Окуусуна барам дейт. 

Кант, май, эт, сүт, нан ташып, 

Баарыңарды багам дейт.

Торпок
Үкөлдөн ким качса, 

Сайдырбаган коркок.

Сүт ичкенди гана билген,

Теңирейген 

Ал бала торпок.
Дүкүлдөйт Кулуке-Ата тегирмени
Вера Нургазиевна Бримкуловага
Эң ыйык Кетмен-Төбөм  — жерим менин, 

Эргитип жыпар мончок желиң мэлүүн. 

Вера эжем бала чакта ойногондур, 

Тегеренип Кулуке Ата тегирменин 

Кыркаяк эжей өскөн Ара-Булак, 

Оргуган сай-сайынын баары булак. 

Өткөн бир өмүрлөрдү эске салып,

Шыңгырап кел түбүндө күүлөр кагат.

Куулжуп Асан-Үсөн кооз күн желе

Чыкчы эле, шам балачак өчтү дебе,

Вера эже, сиздин «Айат» басмаңызда

Дүкүлдөйт тегирмен шол жүрөк дале.

Вера эже таятьңыздай жүрөгүңүз,

Шар, чечкин көк дайрадай мүнөзүңүз.

Ичинде даанышмандык жанып турат, 

Мунайым бал-бал эткен көздөрүңүз.

Жаркырайт шаар ичинде жылдызыңыз, 

Бапырап бай, ырыскы турмушуңуз. 

Кыргыздын Макаренкосу улуу Педагог. 

· Нургазы агайымдын гүл кызысыз. 

Чымчыйсыз чыкыйымдан Сиз жемелел,

«Аликбай акча таап, адам бол» деп

Кейибейм, «Я высоко горжусь вами:»

«Бишкекте таянычым бар — Вера эжем!» деп.
Кадырлайм алтын Вера эжекеми, 

Өмүрдө түгөнгүс кенч, берекеми.

Ах, аттин эркек болуп туулганда,

Билинмек далай журтка Шер экени!

Кут болсун, алтын эже Туулган кунуң! 

Ачылсын бажырайып бакыт гүлүң.

Мен үчүн эки дүйнө эч унутулгус, 

Эжелик мээр, мээнет, түшүнүгүң. 

Турасыз эркелете мени карап,

Вера эжем, жинге тийсем «өтүм алат».

Ийиктеп чубап өмүр, үмүттөрүн,

Ишине илбериңки кетип барат.

Вера, эжем, кулпура бер-зымырык кушча, 

Ачылган жүрөктөрдөй, жүз миң нуска

Толготкон калемгелер китептери.

 Көз жарат баркырашып басмаңызда. 
Вера эжем, айым сулуу периштердей, 
Кайраттуу капалыкты «Чихна» дебей. 
Менин да бир китебим шул «Айаттан», 
Ыңаалап жарык көрсө наристедей.
Таанылып атым чыгып түркүн элге, 

Аламрын Нобель сыйлык, балким, Эже.

Катар кат томдуктарым чыгарайын, 

Канышадай. китептерге киндик эне, 

Алтыным,.аячырактай Вера эже! 

Эргитип жыпар мончок желиң мэлүүн,

Эң укмуш Токтогулум — жерим менин.

Куду эле балачактай уктасам дейм, 

Кучактап Кулуке-Ата тегирменин...
24 октябрь, 2005-жыл
ТОКТОГУДУКТАРДЫН КӨЧҮП-КОНУУСУНУН 35 ЖЫЛДЫГЫНА КАРАТА.
МАТЁРА МЕНЕН КОШТОШУУ
(Роман-баллада)
Кыргыздын көрүнүктүү мамлекеттик, коомдук ишмер, чыгаан уулу Токтосун Ормонбекович Мадияровго
Дүйнөдө жер жүзүнөн 3 кыштак биротоло жок кыльшган. Кезегинде Советтик режимдеги империя тарабынан эндекей элет калыктарынын жан-дүйнөсүнө бүлүк салынып, киндик кан тамган жерлеринен зомбулук менен көчүрүлүп, жырткычтык экологиялык геноцид жүргүзүлгөн. Бул жаратылышты тукум-курутуучулук-дүйнөлүк трагедия эмей эмне?
СССРдин тушунда Енисей дарыясынын куймасында Братск гидроэлектростанциясы курулганда жөпжөнөнкөй орус кыштагы Матёра кумга   чайкалып түбөлүккө жер бетинен өчүрүлгөн. Анан дагы Нобель сыйлыгынын лауреаты, Колумбиялык улуу жазуучу Габриэлла Гарсиа Маркес «Жүз жыл жалгыздыкта» аттуу романында көрсөткөндөй фантастикалык миф жана көркөм шарттуулукта баяндаган чыгармасындагы адамдардын адеп-ахлак жан дуйнесунун бузулушун, жалгыздан болгондо Адамзатинсанаты жок болорун роман эскертүүсүндө жазгандай Латын Америкасында Макондо деген кыштак желге учуп кеткенсип азыр аты-жыты жок. Вьетнамдагы Сонгминин катуу кайгысы кылым мушкулу эмей эмне?!
Атүгүл репрессиялар, ар кандай катаклизмдер, Улуу Ата Мекендик согуштун апааттары, дале айыкпас жүрөк жараттары, жер кыртыштарынын эрозияланышы, табий кырсыктардын каптап өтүшү: зилзаалалар (1946, 1992), Жоомарттай лидердин жоктугунан саясатта, илимде, маданиятта, адабиятта, чарбанын ар кайсы тармагында эки чоң муундун ондогон жылдар текши өксөк болушу да Кетментөбөлүктөрдү да кыйгап өткөн эмес.
Кыргызстанда соцрежимдин айынан менин айылым Акчий-Карасуу (эски Ленин колхозу) тыптыйпыл кылынып, сууга чөктүрүлгөн. Ачарчылыкта чечендерди, казактарды сактап калган мулде кыргыз жеринин бир шахмат талаасындай эгин-жайлуу кыртышы бар, дасторкондой асыл каймак өрөөнү ылай кир сууга бастырылды да калды -32,5 миң гектар. Ата-бабалардын ыйык бейиттери жексенделди. Калганы балыкка жем болду. Кыямат-кайым дал ошол 1973-жылы болгон экен. Бул 35 жылдык Аза... Тарых эстутум сотуна Л.И. Брежнев, Н. Косыгин, Ш. Рашидов, Т. Усубалиев өндүү соцрежимдин төбөлдөрү тартылышы керек.
Арифметикалык эсеп менен Евразиянын төрт мамлекети: Россия, Кытай, Казакстан, Өзбекстан Токтогул районуна 3 миллиард доллар компенсация төлеш керек. Демек ар бир токтогулдук каерде жашабасын электр телему менен бекер камсыз кылынышы Жогорку Кенеште каралууга тийиш. Кыргыз өкмөтү, мамлекети жыл сайын берген 63 миллион сому текейге да арзыбайт. А моралдык психологиялык жактан тарткан жабыр зыяныбыздын орду тубу жок күн, эч ким телей албайт. Биздин токтогулдук жаштарга Чүй боорунан бир миң, чарчы гектар уй салууга жер берилиши да кажет. 100 жыл мурун айтылган «Токтогулду көл басат, Анжиян, Ташкентти сел басат» деген создүн зор коркунучун сезүүлөрү абзел. 19 миллиард куб сууну эң төмөн чекке азаитып, байыркы сактар, гундар ээлик кылып мекендеген ата-баба конуштарын ачуу маселеси да турат.
Дегеле, Улуу Кыргыз Жерине, Элине бардык жактан, ар тараптан оңбогондой эксперименттер жасалган. Кеп оролу ошол туурасында.
/ глава
Акыркы ирет тиктейм кыйырын талааңын.

Чөптөрүндү келди назик сылагым. 

Кордук менен көчтүк сенден айла жок,

Кош бол, айлым, кош бол, Апам сымалым!

Ыйласамбы ыр жазуудан көрөкчө,

Саган ырды жазмак элем бөлөкчө. 

Таппайм эми! Омкорулуп түбүмдөн,

Тамырларын шамал жулган терекче, 

Көл түбүндө каухар сындуу калаасың.

Көздөн учуп айылым Акчий-Карасуум,

Турмушта бул, тарткан биздей жок чыгар, 

Туулган жерин жоготуунун азасын.. 

Көк жайык жер!.. Жети атамдын жери элец,

Как журектун кат-кат сырдуу жери элең. 

Үрөйүм учат!.. Согуш болуп өткөндөй

Үйлөр кыйрап... 

...Түтөп калган кемегең... 

О, кут учкан!.. Ураган шамал серпкендей

Же сел жүрүп, жер титиреп кеткендей, 

Түнөрүшүп, түн ичинде калгам чылк,

Түбөлүккө бүт шамдарың өчкөндөй.

Эсил кайран, жер көмүлдүң - ачалбайм,

Эми сени зар какшасам табалбайм.

Бул.дүйнөдө жер жүзүнөн жок болгон, 

Кош бол айлым, -
                                Матёриям,
                                                      Макондам!
Эңгирешти кемпир-чалың бүк түшкөн,

Эски айылым-ов, эми кетпейт эч түштөн.

Көк иримде чабак уруп көрүшүп, 

Элестерин эчен бир жыл канча издейм.
Кулач уруп сүзүп жүрөм кампаңда,

Гараж... мектеп... эски контор... бакчаңда.

Маркумдардын баары жүрөт тирүүндөй, 

Балык болуп кирсем көчө, боз тамга.

Эски Ленин колхозу эле. Көчөңун 

Көркү унтулгус. Гүлшүүдүрүм кечемин.

Арман болуп жүрөгүмдү мыкчыйт-ов?

Аалам сыйган алакандай мекеним.
Берекелүү беде аңыздар, буудайлуу

Даркан талаа... Ана, дыйкан суу жайды.

Таманымдан башыма өткөн ысыгың, 

Тамдар салып кечкен элем ылайды.

Ай жарыкта... 

Карап турсам түндө мен,

Кызыл кыян беделериң гүлдөгөн...

Чоң апамдын каймак, нанын ысык жеп,

Кой жайганы кетүүчү элем таңда мен.

Алектенип тыным албай күн-түнүм,
Китептердин дүйнөсүнө сүңгүдүм. 

Түгөл окуп бир чоң «Кызыл үйдү» мен,

Окуганга жок эч нерсе болду күн.

Мактаныч болор айтсам ал кез тууралуу, 

Улуу «прозрение» чыгар бу дагы. 

Вундеркинд боло жаздап аз жерден, 

Жат чыгаргам татаал алгебраны. 

Кыйкырчумун түшүмдө учуп түпкүргө,

Аалам чексиз. Жер экен дейм сыз түрмө.

Сары чачтуу балдар менен тирешип,

Салгылашкам шахмат талаа үстүндө.

Жанталашып жасап бир топ аракет, 

Жасайм дедим космикалык ракет.

Илим күчүн ыргыштаткан жылдыздар,

Не бир сырдуу азгырышчу жалт-жулт деп.

Гезиттерге ыр жиберип, кат да алдым,
Окуп араң мен дирилдеп, калтаардым,

«Урматтуу Алик! Сиз...» деп жазып атпайбы,

Ушунчалык келчү менин даңкталгым!

А көрсө, бир трафарет кат экен,

Атын жазып бир редакциядан бир берээн. 

Колду коюп коёндой окшош каттарды

Фрунзеден бизге айдап ийчү экен. 

Майда кыздар кылгырышып, жымындап,

Акын деген сыймык, атак алдым бат.

Мен мектепте Пушкин болуп кеткенсип, 

Ары-бери басуучу элем толкундап.

Бүркүт тумшук булуңунда Манкаут,

Уитменди көрүп турдум кечке жуук. 

Ташкындаган музасына чөмүлгөм,

Таңыркагам мухитине дал болуп. 

Окуп далай романын Дюманын,

Ээрчип барып көргөм Монте аралын.

Тагдырына кейип Дантес моряктын, 

Табышмактуу издейм Грант баянын. 

Бар эле анан «Канжар» деген боз китеп, 

Окуялар кызыктарга ээрчитет...

Ата Журт деп, Көл деп жаш, курч жүрөгүм, 

Алыкулдун жакшьт ырлары эргитет. 

Турар болгон тунгуч устат «Алиппем» 

Тунук бала поэзиясы эриткен. 

Омор, Жолон, Рамистин лирасы,

Талантыма башат болуп телчиккем.

Аалы, Жоомарт,Чыңгыз, Кеңеш, Төлөгөн, 

Мени сөздүн бешигине бөлөгөн. 

Эл журт бизди адам кылып өстүрөт, 

Акын болуп төрөлөт дейт энеден.

Бала көрсөң беш көкүлдөн сылап жүр,

Күрсактагы кул, ханбы ким билиптир.

Эч ыр жазбай калсам, балким, базарком, 
Болмокмун же академик, министр.

Эсте жазың байчечектер кылтыйган, 

Музоо жалап мурду тердеп уй тууган. 

Чыйпылдашып даңгыр эшик алдына, 

Жайнап чыкчу сары жөжөлөр быйпыйган.

Эстейм дале Сырдыбайдыи короосун, 

Бак чүмкөгөн чоң көчөнүн ортосун.

Тептегерек малкепенин кырына, 

Кончу күздө окшош отуз корозум.

 Тоокту сатып анда «бизнес» мен кылгам, 

Кош чөнтөккө жумурткадан онду ургам. 

Балээ басып таш алам деп олтургам, 

Таранчыга тээ, чаң жолдо жөн турган.

Ташым кайып дал жанынан «шуу» кетти,

А боз чымчык учту дагы тынч кетти. 

Беш тыйындан сата турган жумурткам,

Бир ирмемде чөнтөгүмдөн «былч» этти.

Анан дагы козу саткам тан, атпай,

Болот элем аны улантсам жакшы бай. 

Уктап калчум байлап козум бир талга,

Ошондогу бала уйкунун таттуусу ай!

Базарчылар кайткан малын айдашып, 

Мени ойготчу калса эгер байкашып. 

Балтаң, куйрук, барпаң күрөң, козуну, 

Жиберчү элем 20 сомго карматып.

Эки колду артыма алып компоюп,

Башкармадай басчу элем чолчоюп.

А чоң апам билбейт акча санашты, 

Пенсиясын мен алчумун кол коюп.

Саралтын бак, бар көк дүкөн, боз мектеп,

Сапен эжей нукучу эле «тез жаз» деп. 

Жүз дептерди улам кайта жаңылап,

Түгөтчүмүн арип жазып тизмектеп. 

Үчүнчүгө чейин билбей тамганы,

Бирге бирди мээм кошо албады.

Көчүрбөйбүз, чыгарабыз мектептен, 

Дешкен кезде намыстандым мен дагы. 

Чүкө берип Жээнбекке класском, 

Ал шефке алып жардам берип мага чоң.

Арданып мен анан кеттим жакшы окуп,

Билимге жол башталды окшойт ошондон. 

А сары" кыз Жамыйланы сүйчү элем,

Дүйнөдөгү бир периште дечү элем,

Өрт алгандай жанып-күйдү жан-дүйнөм,

«Төрт» алганды уят эле көрчү элем.

Тунгуч сүйүү шык бергенде нак ушу,

Турмуштагы бир керемет болуучу.

Сураптырмын атам келсе бир жолу, 

«Барам, кайда райкомдун окуусу?» 

Көрсө, райком окуусу чын жок тура.

Бул жашоого баш бакканда жүрөктө

Сүйүү, шык, ой, максат, тилек толтура.

Өмүрүндө алар улам бөксөрөт,

Жакшыны да, жаманды да көз көрөт.

Көзүңдү ачып улам турмуш башкача,

Сени менен турмуш улам өзгөрөт.

Өзүбүздөн чоң балдардан коркчу элек,

Тартып алып, талашып жеп коёт деп, 

Барс-барс бышкан сүт дүмбүлдү кызарган 

Чормойлорго сүртүп-сүртүп койчу элек. 

«Макүрү» деп алар жебей келгенде, 

Кыткылыктап тоё ичип-жеп көпкөндө,

Жарылганча курсактарды көтөрүп, 

Жашынчу элек баш көрүнбөй чөптөргө...

Көркөм эле ушунчалык дүйнө кең,

Жаратылыш тили менен сүйлөгөн.

Кой үстүнө жумурткалап торгойлор,

Уясында балапанга тийбегем.
Эстегенде ойго түшөт дагы эле, 

Тең жарышып чуркачу эле бедеде, 

Чек арачы ит тукумдан шам кулак, 

Учар деген сары көкжалым бар эле. 

Адамдан да акылдуурак жакшы ит деп, 

Айтышчу эле. Асел апам «түв-түв» деп 

Ырымдачу, досум эле, келчү эле

Кыргоол алып же жапайы каз тиштеп.

О, анда ошол үчүнчүдө окуймун;

А чоң апам саап иччү эки уюн. 

Кастүрүлдөр толо бал да, сары май,

Кырмычыкка айда гана тойчумун. 

Баштыгымда «Кызык киши», «Шоңур» бар,

Анан гезит, Мидин жазган шок ырлар. 

Кыткылыктап окуп жата берчүмүн, 

Кызгалдактуу мен кой жайган адырлар.

Тамылжыгам алган өндүү бозо ууртап,

Чий түбүндө момураган козу уктайт. 

Өзүнчө бир дүйүм дүйнө элең сен 

О, элет жер, бир ажайып коозуңду айт?! 

Токойдогу көлмөлөруң көк ыраң, 

Чабактарың куйрук серпип чумкуган. 

Бүлдүркөндөн букет терип кучактап, 

Ширелериң тамырда аккан таттуу кан. 

Тотудай кооз Шекер Абам боз үйү, 

Саз жээгинде көк шиберлүү өрүшү. 

Айран берип, жасап берчү чабаты,

А кишинин зор энелик сүйүүсү. 

О, элет жер, каратору шол балаң 

Акын эми «өлгөн айлын» ырдаган.

Жайлообайдын жара тээп дарбызын, 

Өскөнбайдын анделегин уурдагам. 

Чап секирип дубалдардан ашкамын,

Шымымды айрып бутагына бактардын,

Кызыл чымкый алмаларын жечү элем,

Кызыл тору кыздары бар Топбайдын. 

Мен жыңайлак чаң, жолунда тызылдайм,

Шамалына батперектер учургам.

Чоң кашаттын дүмбүлдөрүн шак кайрып, 

Кызыл чокко барсылдатып бышыргам. 

Дал ошол чакта келе жатты «көл» сүрүп, 

Айылымды четтен чапчып, өлтүрүп.

Жылан, бака, коён, түлкү качты бүт,

Келчү болду үйгө чейин түз кирип. 

Дал шол чакта «көчөбүз» деп дүргүдүк, 

Кайра ачылып арбактар да тирүү бүт.

Кыямат-кайым болуп кетти бүт өрөөн, 

Таранчыдай «дуу» деп чоочуп көпчүлүк.

Бульдозерлер сүзүп кирди үйдү бүт, 

Калган үйгө кара чымын үйүлүп.

Менин шондо көзүм чылпак, шор басып, 

Көрбөй калгам. Бука өкүргөн жинигип.

Ат кишенеп, алааматта ит үрүп,

Улуйт таң-кеч. Эл унаа издеп жүгүрүп. 

Ажыдаар-Көл жылып бери келатты, 

Оор оп тарткан толкундары түрүлүп!.. 

Чып бекилген дарыя буулуп кир, ылай, 

Кыртышты жеп ал түн каткан уурудай. 

Мен шондо эле буга каршы ыр жазгам, 

Эми санаа чеккен жокмун курулай. 

Райгезитте ага чочуп кетишкен:

«Жазба, кой!» - деп алар эскертишишкен,
Токтогулдай камаласың түрмөгө,

Токтогулдай качалбайсың Сибирден!

Учуп келсин өрөөнүмө жашыл жаз. 

Айылым, өзүн даргөйүмдө эсен бол, 

Арманымсьң бөксөрбөс да, арылбас... 

О, арман жер, о арман жер, арман жер,

Акын болмок бир жолу эле көргөндөр. 

Эгемендик заманына туш келсең, 

Эчки бакпай элиң болмок миллиардер.

Токон уулуң минсе минсин «Мерседес» 

Эшек минген чалдарды эстер эрте-кеч.

Сенде жатат канча ыр, жомок, роман,

Көздөн учкан, көзгө сүрткөн канча элес?! 

Эсил кайран элет жерим, табалбайм,

Бу Жаханда мага сенче жок арман.

Бул дүйнөдө жер жүзүнөн жок болгон,

Кош бол айылым -
                              Матёриям,
                                                Макондам!
II глава
О байыркы көгүлтүр кут өрөөнүм, 

Сенде ачылган бул дүйнөгө карегим, 

Көл-Бейитке көмүлгөндө айылдар,

Көл түбүндө калган менин жүрөгүм. 

Кетмен-Төбөм! 

Кереметтүү журтумдан 

Ал айылдар жок эч эми унтулган. 

Дайынын таппайм даректерин мекендин,

Даракка окшойм тамырлары кыркылган.
Сенде калган балалыгым, тун сүйүүм,
Шыңгырларын укпайм эми күлкүңүн.
Кыяматтын кыяматы экен го, 

Бул тымызын болуп өткөн Үркүнүң.

«Ата конуш жерге деген санаалар, 

Сапырылат сары эгин жай талаалар, 

Кыргыз үчүн бойду көлгө чөгөрдүң, 

Менден дагы мындай эрдик жаралар». 

Деп ыр жазган кыйсыпырлуу кез эсте,

Бир өрт күчөйт өчүралгыс өзөктө.
Армандардын арманы да шул болот,

Атаң эмес, айылыддын «көзү өтсө».

Асанкалый ырдагандай муңканып, 

«Көл түбүндө эл жашаган жер калып»,
Токтогулдун колу чайпал кайыкты,
Токтоналбай өткөндү эстеп ыйладык. 

Сактай албай 

Сени заман кор кылган. 

Саралтындай жерге кантип кайгырбайм.
Тозоктордун тозогу бул экен го,

Томолонуп өскөн жерден айрылган. 

Сенден мына 

Бүт Кыргызстан от алган, 

Мелмилдейсиң суу сактагыч аталган. 

Жээгинде ойго чумуп олтуруп,

Нечен ирет көздөн ысык жаш алгам. 

Мен өзүңдөй жүрөктөрдө жыл «дурт» этип
Жогорку вольт «Ырчырактар» жазылган.
Жетим эмес, ата-энеден айрылган, 

Жесир эмес жубайына кайгырган.

Эң зор кайгы туулган жериң, жок калып, 

Оор экен айрылуу өз айылындан. 

Муну сездим эчен жылдар ичимден,

Айылым сен жок басырынгам, кичирем.
Туулган жерсиз тапка келбейт тулпар да,

Айланайын, сенден чыккан түтүндөн.

Өз жериндин чөбү гана дары экен:, 

Жаш акчудай кирпигимди ирмесем. 

Кайдан, кантип эми сени табайын, 

Кагылайын кичинекей бир мекен.

Кайыр кош бол, карегиме баткан жер, 

Калкып чыгат суу үстүнө өткөндөр. 

Оозума от жуткансыйм уу кошуп,
О, арман жер, о, арман жер, арман жер!?

Жүрөктөйсүң жүлүнгө кан жиберген, 

Элес келет толкундардан шиленген. 

Сенин жытың көлдөн уруп жаткансыйт,
Кусам басып шор туз сууң ичем мен. 

Көлдөн чыгып, ата-бабам арбагы, 

Сөөмөй кезеп турушкансыйт бүт баары.

Сары тонундай бир жыттасам эмине, 

Ыр жыттанган, тер жыттанган турпагың.

Түккө турбас түйшөлгөнүм, кейишим, 

Жүз дөбөң бар, жүз падыша бейитиң.

Тогуз шаар, нечен тарых көмүлгөн,

Таңкаларлык, кайталангыс бейишим. 

Кош бол, айылым,

Алгач киндик кан тамган 

Кагазда ыр, элес гана жан салган, 

Апам бар деп айтса айтат чыгармын, 

Айылым бар деп мен эч кимге айталбайм.
Көкүрөктөн бурап чыгат көк түтүн, 

Планетте мындан ачуу барбы арман?!

Көл жээгинде, ырас кечкен эл-журт бар,
Сөөгү сөпөт болгон кары маркумдар. 

Кандай күндү кечирди экен өзүңдө, 

Кандай, не деп жашап өткөн алтындар?! 

Элес-булас эстейм райборборду, 

Беш жашымда көргөн элем Коргоолду. 

Атам айтан «ырчы Кокең» ушу деп, 

Атам өзү эшек минген чал болду. 

Акындардын тамырлары зыркырап, 

Укса муну ыйлап иймек буркурап.

Калды сууда гений жүргөн асыл жер 

Кантип сонун элестериң унтулат?!

Табыттай оор, коргошундай суу баскан,
Көрүстөндөй көрүнөт бу көл жаткан.
Саламат бол, эс-дартымда сандыктай, 

Саган, айылым, карызмын мен жүз дастан.

Кечирип кой, терип-тепчип жаздым аз. 

Учуп келсин өрөөнүмө жашыл жаз.

Айылым, өзүң даргөйүмдө эсен бол,
Арманымсың бөксөрбөс да, арылбас... 

О, арман жер, о арман жер, арман жер, 

Акын болмок бир жолу эле көргөндөр.
Эгемендик заманына туш келсең, 

Эчки бакпай элин болмок миллиардер.

Токон уулун минсе минсин «Мерседес» 

Эшек минген чалдарды эстер эрте-кеч.

Сенде жатат канча ыр, жомок, роман,

Көздөн учкан, көзгө сүрткөн канча элес?! 

Эсил кайран элет жерим, табалбайм, 

Бу Жаханда мага сенче жок арман.

Бул дүйнөдө жер жүзүнөн жок болгон, 

Кош бол айылым -
                                   Матёриям,
                                                          Макондам?!
1974-жыл.
Алик Акималиев. Күнөстүү элет (1974-1988)
Фрунзе, “Адабият”, 1990
Күнөстүү элет
Жүрөктө ташыйт дайра-сагынычтарым, 

Кусадар балаң кантет жан ачыбай. 

Мээрман агайын журт, тоо кыштагым, 

Мен келдим мазар баскан жолоочудай.

Көчөсү балалыктын — салам сага!

Куйгандай боло түштүң ичиме туз.

Тайраңдап велосипед тепкен бала,

Жайдандап суу көтөргөн кичине кыз.

Чаң баскан кийим кагып, бети-кол жууйм,

Сеңселет тээ жоор ташка тармал кайьң.

Көпүрө... топ бейит... дөң... машине жол... 

Көк сырдуу жыгач дүкөн... чакан мектеп...

Көзүмө дары элестеп сүрткөн айыл!

Бапырап жаткан айылым — Күнөстүү элет,

Бар күз маал берекелүү бардаш жөнү. 

Үлбүрөйт бал аарылуу гүлдөгөн чөп, 

Дүңгүрөйт жемиш чарбак картөшкөлүү.

Жашооңду жазган жерге кантип окуйм,

Чаң, таш жол... баскан издер кыйма-чийме. 

Туулган журт түк жазыгып бүткүс китеп, 

Турмушуң сан барактуу кыйла дүйнө.

Көрктүү шаар көп китепке көзүм ачкан, 

Көз жеткис күр өзөнүм күрпүлдөгөн.

Бийикте кербез сүйүү, кербен дастан,

Өлкөсү жомоктордун илгертеден.

Караймын жат адамдай чоочун мен бир 

Атамдын короо жайы. Көгүш иңир. 

Шуулдайт ак там бою тез өскөн тал.

Арбаңыз, Баатыр Энем — кара кемпир,

Аманбы, эски маалим — эшекчен чал?!
1982-жыл

Кара Күнгөйүм
Таш кучактап аккан Каракүнгөйүм, 

Ташкынында таңшык доошу дүйнөнүн,

Күкүктөгөн, кирген дарыяң жээктеп,

Күүгө келген ырлар издеп үндөйүн!

Жемиш токой түтөп өскөн бул сууңан,

Суу чымчыгың балык илип чумкуган. 

Сары өрүгүң сарымайдай эзилип, 

Тамшандырат ширеси агып ууртумдан,

Өрүгүңдөн Током комуз чапкан жер, 

Күүлөргө жык сырдуу кылын каккан жер. 

Күлкү, күйүт, күрөш, сүйүү, тарых бар,

Күнөстүү элет - уюп жаткан дастан Жер!

Курч чалгыны кере шилтеп жан балаң,

Дүйүм чөптү чаап түшөм жылгаңан, 

Чөптүн жыты буттан чалып жыкчудай,

Чаңкаганда кана жутам жармаңан.

Акимаалы, Болдукыздын үйүндө,

Бизди шаардан келиптир деп сүйүнсө, 

Сагын, Мики, Чопой ойноп тойпоңдоп,

Бүлдүркөндөн букет сунсам Гүлүйгө.

Шапатаңда жай чырм этип уктасам, 

Жарп жазылат мөлтүрүңдөн уурттасам.

Күнгө күйүп алтын болуп жылтылдап,

Жыргайт балдар кумуңда оонап турсачан.

Жээгинде ойго чумуйм мен ушу, 

Жаным тунуйт, мундуу суунун дабышы.

Акын кылып ийчүүдөйсүң көргөндү,

Жер бүткөндүн алакандай бейиши!

Акын Токоң, Жоомарт, Коргоол жүргөн жер,

Ак Бакайдай чырайлууну сүйгөн жер,

Баш тийчүдей асманына көкмөккөк, 

Бал-бал жанып жылдыздары күйгөн жер!

Жыттай бердим,

Туулган журттун чөп гүлүн ... 

Тыңшап эргийм дыбырттаган өткөнүң, 

Уктап сергийм Улуу Суунун боюнда,

Убайым, муң, тартпагандай эч мурун...

Түнкү сейил
Жалгыз сыртта басып эргийм, 

Жаш сулуудай Ай да жаркын! 

Жагымдуу бул жайкы кечтин, 

Кара чачын аймалаймын.

Боз куш бактан аван созуп, 

Там артынан көзүм өтөт. 

Шыңга караан улам тосуп, 

Жибек көйнөк «булак» этет.

Күзөр багы берекелүү,

Күндүзгүдөй жарык тийип.

Нур шимирип мөмөлөрү,

Мөлтүрөшөт шагын ийип.
Үйдөн чыгып кире качат,

Майда балдар кээде-кээде.

Чокто сары сүт дүмбүлдөр, 

Тамак бышат кемегеде.

Терезеде жаш келиндер,

Сыналышкан, сыйпанышкан, — 

Мажүрүм талдай чачын жайып,

Сууну тиктеп суйсалышкан...

Балдар
Ураалашып дуулдап, бир аз токтоп,
Биргелешип кайтадан күчтү топтоп,
Жетишкендей жеңишке
Балдар түртөт
Жер Шарындай
Ак карды томолоктоп.

Бар бол, тынчтык!
Ядер, ок дүрмөттөлбөй...
Ором кагаз ак кебез түрмөктөрдөй,
Олпок карды сан китеп, кийим кылып,
Кийин балдар
Салмакты түртөт Жердей!
Акыл, өнөр жаңыртып, майрам кылып,
Жер үстүндөй чыр-чатак, майдан тынып,
Алып барышат келечек, жакшылыкка.
Планетти
Бул балдар айландырып...

Өлчөп болбойт наристе акылдарын.
Башы жетпес айраң-таң акылманың.
Ак Кар Баба жасашты.
«Бул ким» десем,
«Жомокчу чоң ата» дейт айылдагы.

Нан жана сүйүү
Күйгөн нандын жыты келет кыштактан 

«аа-ап» чүчкүртүп мурунумду уучтаткан. 

Ашыктыктын катын шашып окуган, 

даңдырдагы набай бейм кыз жапкан.

Бул айылдын куту сезим каңдырган, 

«Бур-ур» дегендей озон жыты жамгырдан. 

Эгер сага мен кат жазсам, уян кыз,

Күйүп түшсүн нандын баары даңдырдан.

Даңдырыңда дайым турсун нан бышып,

Эгер катка жооп бербесең чаргытып.

Тептегерек токочторуң бетиндей,

тентек балдар уурдай качсын андышып,

Арнап сага жазгым келет нандай ыр,

айылында керемет бар кандайдыр. 

Келген сайын кейип кетем жообуң жок,

келинчегим болсоң эмне, жарыбагыр?!

Ак теректүү жашыл элет тартылар,

каректе сен, жүрөктө сен, жан кумар,

Сүйүү деген сен кайнаткан сүттөй ак,

Сүйүү деген көңүл таңгыс нан сыңар.

Чоң апаларым Шайбү, Аселге
Арыба, арыбаңыз бөйпөндөгөн чоң апам,
Аманчылык. Шаарга дагы келди күз.
Ушул күздөй кылым жашты жашаган,
Убайымчыл, бапыраган пейилиңиз.
Жарыктык, сиз тирлик кумар кылчу эле,
Шырдак шырып, же сүт саап, жип ийрип.
Корооң толгон жемиш багың бышчу эле.
Коңур күз. Түн. Алма «топ» деп, ат үркүп.
Бах, жыпар жыт мурун жарып бурулдап,

Бастырма там, салкын, жарык кечинден!
Уйкашы көп бешик ырлар сиз ырдап,
Бөбөгүмдү, мени уктатып көөшүлгөн.

Жоомарт күздөй күүлүү-күчтүү куракта, 

Жомогуңуз дале кооз, ширелүү. 

Кымбат өмүр, кызык жашоо бирок да, 

Кызыл жоолук салынбайсыз сиз эми?!

Сүйүү барбы
Мен женпедде окуп жатсам оттуу ырдан,

«Сүйүү барбы, агай?» деп кыз кат сунган. 

Сүйүү бар дейм, жан күйгүзүп жалын сөз, 

«Дүрт» эткендей дуу түшкөн зал жактырган.

Махабатты жок дебейин жан онтоп, 

жатса дагы чындык издеп басам чок. 

Муң, күйүү бар, чын сүйүү бар, чынында, 

Чын сүйүү бар, чындап сүйгөн адам жок!
Өрт, жалыны жүрөктөгү отуңдун, 

Эрк, намысы ал адамдык атыңдын, 

Буң ырлар бар, шаң ырлар бар, чынында, 

Чын ырлар бар, чындап жазган Акын ким?

Жогол, көйгөй — эр жигитти аздырган,

Жогол көйрөн — жаш бийкечти азгырган! 

Сүйүү бизди адам кылып жаратып, 

Акын туңгуч ырлар жаздырган.
Ак дилгир кыз, айтсам жазмыш чынымы,
Сырдаш болор мундаш жандын тунугу! —
Сүйүү издейм, ырлар издейм турмушта,
Акын издейм, адам издейм чыныгы.
Бар бол, адам! Бар бол, акын! Бар бол сен!
Сүйүү жок деп сүргөн өмүр жалган дейм.

Колдон келсе жакшылык иш жасаймын,
Колдон келет наадандыкка барбайм мен.

Россиянын кыздары
О, орустун сары мончок кыздары, 

Алтын пери элестерде суйкайып. 

Көздөрүнө көлдүн сүртүп толкунуң,

Күздүн түсүн чачтарына сыйпанып.

Мекеним деп күрөшкө жан аябай,

Мээримге жык, кайраттуу, бек шертиңер. 

Жигит эрктүү партизан кыз Зоядай, 

Жибек көрктүү сулуу Анна Кернилер!

Махабаттуу кусалансаң жүзүңөн,

Мажнун талдай саамай, жашың чачырайт.

Азык алып Орус жергең күчүнөн,

Ак кайыңдай бой-балтырлар чытырайт.

Ачык айрым ак перилер шыңкылдап, 

Мейли, сүйсөм күйүп-өчсөм мен эгер. 

Эх, Пушкинге ыр жаздыртып жалбырттап, 

Есенинди өрткө салган элеңер...
1976-жыл
Жанна д’Арктай кыз Ырлар
Аван салып шаттыктан же кайгыдан,
Күлкү, күйүт, күү чал, сүйүү айылынан.
Тун ашыгым ыр перилер туйлатып,
Тура качам жаш колуктум коюнунан.
Карегинен муз эрийт, от сөзү өктөм,
Жаз чакырып ой бүчүр жар өзөктөн.
Түн күзөтүп олтургансыйм ордуна
Бир акындын качандыр бир көзү өткөн
Сейрек мындай шык даарыган учурлар,
Сестент, тагдыр... беттейм кармаш, кыш ызгаар,
Ырчы жигит жалынын чачып саптарга,
Ысып күйөт Жанна д Арктай кыз-ырлар!
Алоо таптуу ЫР! Мээр бер, жолдо суук,
Ырыс очок, ысыт кан-жан, козго шык.
Эне сындуу экен акын жүрөгү,
Канча ырлар көз жарышкан ойго жок.
Ыр наристем! Сулуу, эр бол келишкен,
Үзүр бер деп, жемиштен деп мен иштейм,
Ак кагазга багып-көрүп чоңойтом.
Аңаалаган ууз, таза периштем!

Каркыралар майрамы
Куштардын асман балериналары,

Чоорчу жапан куш боз каркыралар.

Айтылуу жер соорусу Каркырада

«Турна-Көл» тушта бийлеп,

каалгыйт алар...

Карачы — эй!.. 

Каркыралар майрамын кооз,

Дүйнөлүк кереметпи дал ушул жер; 

О кызык кумар жазган кубанычтар,

О, ысык лаззат алган сүйүшүүлөр! 

Мекенге кайтып келүү бактысыбы,

Туулган журт кулачына конуп-учуп, 

турмуштун ысык-суугун бөтөн жакта, 

көрүшкөн айрылгандар жолугушуп.

А балким сапарында ок жаңылып, 

канатың канга чылап карап турдуң; 

түтөгөн кыйрап жаткан Ливан жерин, 

түңүлүп куугун жеген Араб журтун.

Бейпилдик жарчысындай асыл куштар,

тынчтыктап айыктыңар жараат танбай.

учтуңар континеттен континетке, 

кыргыздын жерин эңсеп канат талбай.

Каламдай канат шилтеп акын куштар, 

жазгандай асман толо сап-сап ырдан. 

Кайрыктуу түрмөктөрдөн тартуулачы, 

карыткан доорлорду дастанындан.

Көктөмдөй журт жаңырса кербей, аттиң,

көк мелжип дүйнө кезип сызгансыңар — 

Кыргында набыт болгон эр жигиттер, 

Үркүндө шейит болгон кыздарсыңар.

Кейишти унуткула, кечиргиле!

Келгиле, жакышылктын өлкөсүн көр.

Жаныңар жараланса, Ата Журтум, 

Элесин дары кылып көзгө сүртөр.
Талас менен учурашуу
О, Ала-Тоом! Бир ажайып бурчуңа.
Биринчи ирет келүүм ушул Таласка.
Салам айтам, тээ бабалар журтуна.
Салам айтам, Улуу Ата Манаска!
Бакай бабам,
Кырк чоро шер абалар,
Чоң казатың, азап, ар-намыс.
Умай энем Каныкейдей апалар,
Чыйырдыдай байбичелер, арбаңыз!
Адырмак төө
Ай талаалар — ыйык жер.
Уюткубуз анын аруу турпагы.
Айчүрөк кыз, Семетейдей жигиттер,
Бүгүнкү муун — байыркы элдин урпагы.
Шаңшыйт.
Таңшыйт ырлар шаттык — кайгыдан,
Таң ашырдык жылдыздуу ыр кечени.
Токтогулдук акындардын айылынан,
Салам сага, Чыңгыздардын мекени!
1981-жыл

Таласстык кыз - Чолпонайга
Айттың жылдыз атынды - Чолпонай деп,

Көңүлүмө нур чачып шоолаланган. 

«Бир таанышкан жигиттен корком аи» - деп, 

Ишенбейсиң көзүмө умут жаңган.

Сулуу Талас гүлүндөй күлгүн элең,

Жоогазындай жүрөктү жылыттыңыз.

Сүйүмбайдын ырындай сүйкүм бийкеч, 

Байдылданын ырындай кылыктуу кыз.

Ашык кылдың негедир сулуу чырай,

Арзуу сырын ачык айт сен уялбай.

Жүзүң мага тааныштай жылуу учурайт,

Жүр ээрчитип кетейин Даииярдай.

Таң атканча мен күтөм шам терезең,

Өчпөй турду калың кар жаап үстүмө.

Оо, Чолпонай, кара каш буудай ирең, 

Жамыйланын сиңдиси болуп жүрбө.

Мени ойлобо жүргөн бир жеңил бозой,

Мээр сөзүң максатташ сүйүүм козгойт. 

Көктө күйгөн жылдызга жетиш оңой, 

Сага, Чолпон, -

Жетишим кыйын окшойт.

Ысык-Көлгө
Жомоктой, түштөй жоорудум канча баянын, 

Барам ден далай баралбай жүрүп Көлгө мен.

Кылымдар туткан кыргыз журт кымыз аягын, 

Кыялкеч таазим этем дейм кетип: өлбөсөм.
Каалгып чыкса казына, пери, буурул ат, 

Шааниңди жутсам шараптай кечки өртүңөн.

Көңүлдө ызам, көөдөндө кусам буулугат, 

Көрөм деп журуп, көрө албай жүрөм Көлдү мен.

Көз жашын сыгып, сөз жашын сыгып тамчылап,

Түтөткөн жанын түн өткөн сайын Алыкул. 

Сары жарык айнек сагынычтуу күйөт шам чырак, 

Салам ыр жазган садагаң да бир Алик кул!

Үч адам
 (Жомок)

Тээ, илгери...
Шамал боздоп, кум учуп.
Чөөлөр кишиң жеп кетчүүдөй улушуп,
Каракталып эрме чөлдө үч адам
Калган экен кербенден кол жуушуп.
Айла куруп, чөч түшүшөт тынып тим.
Чаар жылан, кара курттар кыжыйт миң.
Уранды шаар...
Ууртам суу жок кудукта.
Жумуртканы бышырчудай ысыйт Күн.
«Кайдан гана шайтан айдап мен келгем,
Кантип чыгам калдайган бу кең чөлдөн.
Өлүш керек көп кыйналбай! — деп бири,
өңгөч катьш өкүнүчтүү жан берген.
Экинчиси терең батып убайга:
«Эл жашаган жер бардыр деп бу жайда».
Жан далбастан ары бери жол издеп,
Мурт өлүптүр жетпей кудайга.
Үчүнчүсү кийми тытык, ач арып,
Үмүтү күч!..
Чымырканып бут талып...
Жетти акыры гүл жемиштүү өлкөгө, 

Жалаң бир түз багыт менен бет алып! 

Бир ууртам суу — бир көз ирмем өмүрдөй,

Бир ой кайрат, бир сөз чыдам темирдей.

Кыйналыштан, ишеничтен иле таап,

Адам, жаша — сен өзүңдөн жеңилбей.

Каникулдагы жатаконок № 5 туурасында баллада

Чыкпайт неге бозой күлүп, кыз жаркып?

Босогондон төргө чейин суз тартып, 

Ээн, кууш далис бойлойм көңүлсүз. 

Көтөргөндөй жонго бир пуд тузду артып!

Кубанам го десем эрте мен келип, 

Кусалуу бой үшкүрүктүү дем керип, 

Эстейм жылуу уядай кооз бөлмөнү,

Учуп кирчү чабалекей өндөнүп! 

Сайрачу элек «Кызгалдактуу көктөмдү»,

Сгынтчу эле «Сүйүү жазын» черткен күү,

Курсташ кыздар баары чыгып турмушка, 

Курдаш балдар үут үйлөнүп кеткенби? 

Сонун эле бу «Адабий ыр кечең.», 

Шаттуу,таттуу «Бий», «Дискотека», «Ыр кесең», 

Тыз эттирет ичти сырдаш курбулар, 

Жаш акчудай кирпигимди ирмесем... 

Бар өзүнүн, «генийлери», «акыны». 

Барат көздөн көз талыткан окууну,

Түндү түрүп, айлап тайгак жол басып,

Беттегенбиз Маркс айткан чокуну! 

Илиньбестен айнекке эт баштыктар, 

Ичти сыйрыйт аңылдаган боштуктар: 

Сыздап турат классиктер дубалда, 

Муздап турат кыз жыттанган жаздыктар.
Ичиркенип, бүткөн боюм кетти ушуп, 

Шыпты тиктейм, ооналактайм, бүк түшүп,

Ыр сурабайт, оку дешпейт сүйүүдөн, 

Буркурабайт ашканада эт бышып.

Жатаконок — жылдыз кемем уядай,

Жан-дүйнөмө жарык чачкан чырак ай, 

Түнү олтурсак сабак окуп, ыр жазып,

Күйүп кетчү электр шам чыдабай!

Шахматчынын монологу
Шахмат-турмуш, 

Татаал сыры мага анын, 

Жүрүшкөндөй жашоодогу кадамын,

Ким шахматты ойной алса эң мыкты,

Ошол менин бир кадырлуу адамым. 

Ар беттеште мен жеңишке жетем дейм,

Анык утса ызаланбайм, кекенбейм. 

Атаандашым, алсыз болсоң ойнобойм, 

Атаандашым, күчтүү болсоң, экен дейм.

Жүрүшүндө сак бол, ар бир сызыкты, 

Алдырбагын шашылып каның кызып бу.

Таңкаларлык Шахмат деген Улуу оюн, 

Табышмактуу, тамашалуу, кызыктуу? 

Каршы таштар кара, ак ниет кишилер,

Күйөрмандар тартипти так түшүнүшөр.

Ак ойнойлу намыс бербей бетме-бет,

Айтпагыла бышып турса ичиңер.

Жылдырбагын тымызын кеп унчугуп,

Жый оозуңду — ал чыккынчы тыңчылык.

Ушунчалык жоготууга барган соң,

Утуум керек, калуум уят тең чыгып. 

Ата Журтум, ар намысым жеңилбес,

Кыйын жолдо кызмат кылган гений-Ферзь!

Чыдам керек, акыл, кубат, шык керек, 

Чыныгы зор күрөш жүрөт көрүнбөс.

Он төрт жоокер, кыйышпас дос, бир тууган, 

Ордого чап, күлүк атчан жүр чыгаан.

Марам көздөп күтүлбөстөн мат койгон.

Майдандабыз жарланган, курчуган.

Университет
Университет -
Кыргыз журтка туңгуч Лицей;
Жаштыкты сезем сенде таштагандай,
Көрөгөч көкүл түшкөн көздөр жайнап.
Дарс окуйт Мамбетсариев кашка маңдай
Дүйнөнү түрө тиктеп...
Кызуу талаш.
курчаган, курсак ачса аган кайыл.
Карашкан генийлердин көзү менен,
калк болот студенттер ачык, шайыр.
Маңыздуу чаалыктырган семинарлар.
Саысызбай... калбаат декан кабак түйгөн.
Эргиткен а бизди шаар, сергиткен баар,
Жандырган жылдыздарын көгүш дүйнөң!
Залдарың титиретип ыр окугам,
Сулууңа сук артканмын эстен танып.
Биз оттуу ырчы Пушкин, Белинскийдей
Жаалдуу сынчы элек биз өрттөй жанып.
Университет -
Оо, илимдин Ак Храмы.
Энедей аяп баккан арзууң күчтүү,
Кемедей кеттик сени жээкке таштап.
Аңтарып шкафтарың китеп жүктүү.

Поэзия
Ыр дүйнөң — сыр дүйнөмдүн Лаззаты, эх! 

Сүйүүдөн айыгалгыс жаратым эч. 

Акындык кыйын чакта кишичилик 

Бир гана жакшы саптар жаратуу эмес.

Жүрөктөн кайнап-бышкан чың ырлар, чык!

Көз жарып, ой баладай чыңыргансып 

Дүйнөнү карт акылы, наристе үнү 

Жанымды жарып чыгат чынымды айтып.

Чыркырап чындык үчүн «өлүп кетүү»

Акыл — чеп, сезим — сепил, жеңил жетүү.

Поэзия — бирден миңге жарык чачып, 

Турмуштун кыйын жолун жеңилдетүү.

Тикеңден тур, калемгер, казатың сөз,

типтирүү, өлбөс-өчпөс жарат элес, 

Акындык мүлдө дарттан айыктыруу, 

тек гана өзгө жанын канатуу эмес.

Кыйын жол
Жашоо ачуу-таттууң кумар кандырган, 

Турмуш катуу соккуң эстен тандырган.

Бир узак жол көз ирмемге татыбай, 

Бир кыска жол карегимди талдырган.

Ак кусалуу сүйүү ырахат, батырды ал,
Ах, ызалуу тагдыр башты катырды ал.
Кыйры чексиз кызык, кымбат, кымбат ай-
жылы,
Кыска жолду басыш кыйын, опуртал...

Жеңилүүдөн намыска кел чыйралып, 

Берилүүдөн жүрөктөн чык ый жарып.

Шаттуу болот күйүттөн соң күлгөнүң,

Таттуу болот тапкан бактың, кыйналып.

Жаш курагың ал кыска жол кыйыны,
Жазмыш сынайт ичте ыйыңы.
Күйүп жүрсө, күрөш беттеп кар-бороон.
Сүйүп, жүрсөң, баш айлантат куюуну.

Баскан сайын милдет жүгүң оордогон, 

Ата-Журтуң зор максатка жолдогон. 

Көксөп өткүн көз өлчөгүс сапарды,

Тепсеп кеткин мажестикти болбогон.

Мейли, узак жол, убай, түйшүк, мартаба,

Жапырт катыш, дүйнөлүк жер картада:

Мелжийт багыт тынчтык жүрүш-кыйын жол,

Биздин муун, эрте карып, чарчаба?

Тагдырым бол, эмгегим бол, сүйүүм бол.

Күрөшүм бол, күлкүм да бол, ыйым бол. 

Келечексиз жеңил жолго түшпөймүн, 

Келечектүү ак жол деген кыйын жол!

                                 ***

Ээрчитип кыз куумайдай алдңы учуп,

Элесиң сиңип кетип жашыл шаарга.

Калдымбы караанындан кайгы жутуп,

Кайдасың, кайдасың дейм Асылзаада!?

Көчөмө-көчөлөрдү өтөм кесип

Көзүмдө сени эңсөөм күч учкундады.

Сага окшоп кыздар мага өчөшкөнсүп, 

Сага окшоп кийинишкен бүгүн баары.

Улутунам, уйпалап жел таарынычтан,

Умсунам сагынычтан кусам артып.

Сага окшоп жазгы жоолук салынышкан,

Сага окшоп кыздар мени ызалантып.

Төшүңө көз жаш муңум төгүлбөстөн 

Жашынып жүрөк ыйын төгө турар.

Издетчи, ирмем дагы көрүнбөстөн,

Чын эле каалаганың ошол чыгар?

Бактылуу жан кашайтып, оолугармын,

Өзүң деп өзөгүмдөн күйүп-жанып.

Басынбай, жакшы кызга жолугармын, 

Байкабай сага окшош деп сүйүп калып.

Таарыныч жазасы
Арман тагдыр, мейли, айласыз кордоп кет, 

Айыңдардан жүрөгүм жырп токко урар. 

Мени сүйгөн сендей жубай болбойт эч, 

Сени сүйгөн мендей түгөй жок чыгар?

Мээ жеп ушак менден үздү колуңду

Калп айтышат сени чанып кеткен деп.

Жаңылыштуу, кызганычтуу жолумду,

Баштан аяк салгым келет кетмендеп.

Арзуумдун ак акталбастан күнөөсү,

Ак булуттай айрып кетсе чагылган.

Мен татына кыздын болуп күйөөсү

Сен башкага туш болорсуң багыңдан.

Бир таарыныч жазаң тарттым жан теңим,

Айрылышсак биз таанышкан бу жайда, 

Чоочун жакта жашап чоочун ак келин.

Балам муну билбес кошо ыйларда. 

Жаал кайнап, жалын сезим, күйөт муң. 

Жалбар, жокто, ыйла, кыйнал, кекенгин, 

Көкүрөктө алоолонгон сүйүү өртүн.

Көз жаш менен өчүралбайт экенмин! 

Сүйүү ырлары сүйгөнүндү чакырат. 

Очор-бачар үйгө толсун бала-шаң.

Айрылышуу — уудан дагы ачуураак, 

Айрылышуу — ал эки өлүм, кааласаң.

Нээтиң түздөп, бактыңды күт, кеч келбе, 

Не жетсин дейм эң бир тунгуч жубайга,

Алмаштыра албайт аны эч пенде,

Алмаштыра албайт аны Кудай да!
                          ***

Жалбырактуу тал чырпык, 

Чапкылап көгүш айнекти.

Чаң баскан сынык Терезе

Көзүнөн киргил жаш кетти.

Чагылган атып сур булут,

Чачырайт арча от бутак!

Жазыдкка башын каттырып, 

Жаш баламды коркутат.

Чалчык суу жууп тепкичти,

Чаба жаап ак жаан төгүлөт.

Чарчап суу болуп олтургам,

Чакылдайт саат мээни жеп.

Баш ыргайт кече талдары, 

Беш чарчы айнек бети жаш

Ак көйнөк, кара күрмө-шым

Каткырып чуркайт эки жаш.

Айнекте сымап тамчылар,

Жыландардай ийриңдеп. 

А бир кез жаным чыйрыккан, 

Ачуу сөз уудай сиңген көп.

Үмүтүм үйөр сел алып, 

Үшкүргөн анда кейиштүү.

Кеткен жаз азап-тозокпу, 

Келген жаз жыргал бейишпи?

Терезе жөндөн ыйлабайт,

Телмирсе кимдин айбы бар? 

Шатырап жааган нөшөрдө,

Шаттык бар, бакыт, кайгы бар.
Наристеме
Көчүрөм — уулум Мухтарсагын — тайым!

Бек койсун жалгыз мөөрүн турмуш сага. 

Бал балам — экинчи өмүр, ыр китебим, 

Дүйнөгө жарык көргөн бир нускада.

Ыр-чыр жаш бала чагым ачып, 

Ата-энем мээнет баркын туйсам кыйын. 

Сен окшойм — 27 жыл мурдагы, 

Сен менсиң — 27 жылдан кийин.

Куйкумдуу тамсилчи ысмын, мамалагым,

Бердим мен сүйкүм лирик атын саган.

Апандай күлүп жайнап кир жок ичте,

Ыңаалап мени тартып ачууң жаман.
Периштем: аллей, аллей! Жакшылыкты 

Чакырсын дүйнөлүк тил «ыңаа» дайым.

Балык ооз, балапан чач, быйпык мурун,

Жыттоочум, жыпар мончок, айланайын!

Тагдырың — актай китеп. Мен кол жазма, 

Жаңылыштык, катам тытып, өчүргөм көп.

Журт үчун сен бир мыкты чыгармам бол,

Айтышсын сулуу, таза көчүрмөн, деп.

Ымыркай ыйың жаным ооруйт кошо, 

Жыргатат клоундай куудулдугуң. 

Кайталап чоң атандын жаштык кезин,

Жаткансыйм өзүмдү-өзүм багып уулум.
1985-жыл, Твквлдвш айылы
Күздөгү кадыр түн
Ай тийген жарык бөлмө... 

Арман-баян...
жаагансып сары барик, тушубузда:

Күйөөдөн бакты ачылбай калган аял. 

карт бойдок жетпей калган сулуу кызга.

Турмуш эт жүрөгүмдү туздайт менин 

туугандай бөтөн жанга муңдаштырып. 

Күйүттүү күүнү тыңшап сыздайт келин,

түтөтүп... күйүт чегет бир карт жигит.

Будуң-чаң жаштык эми кагылган кез, 

Токтолдук. Бирок жүрөк оту менен: 

Ааңгемелеп акылман сөз,

Гейненин учкул ырын окуп берем.

Талаа стан...
каптайт обон коңгуроолуу,
не деген сезимдер бар кайгы ырында.
черткендей алда кайдан домбураны,
эгин жай толкуп турду ай нурунда.

О, менин болчу жубай сырдаштарым, 

түшүм той, шаттык үйүп, шайыр күлүп.

Багын көр, дан сапырган бир жаш айым,

арзууң тап, кызыл тарткан шофер жигит.

Махабат бар, эч кимге ал энчи эмес,
татыктуу болбосо ким келекелейт.
Сүйлөшөт ал эки жаш.
Кырмандакеч...
бийлешет сары бариктер, көлөкө, чөп...

Жарыктык, Коргоол ата!
(Төкмө поэзиянын мотиви менен)

Коргоол Ата жарыктык

Ата дебей не дейин.

Арбагынды көтөрүп, 

Алты сан элден өтөйүн

Улар таңшык ырчысың, 

Таржыма кылган Мекеним.

Жүз жашка чыгып жашарып,

Өзгөчө элден карыдың, 

Коюлбаса да музейге,

Коке, эски чапан, чарыгың.

Өмүргө күйөт шам болуп,

Өчпөс жылдыз жарыгың...

Өзүңдү баалап туу чоку,

Өргө чыгам кежеңдей, 
Өмүрүң тактап жазганга,

Өзүмдү сезем бечелдей. 

Же мен эрте туулуп, 

Же сиз,
Коргоол Ата, кеч өлбөй?!

Комуздун кылын толгодум,

Коке, сиз менен бирге болбодум.

Жүрөктүн кылын толгодум,

Жүрүп базар-учарда, 

Жүздөшүп бирге болбодум. 

Жанда жок акын экенсиң,

Жарыктык, Ата Коргоолум!

Эшек минген жаман чал

Эргитип элет жергесин. 

Сакадай бою сары алтын,

Сабалап төккөн термесин. 

Ыраматылык журтуңа

Ырлардын тиктиң өргөөсүн. 

Ала Тоонун уюлу, 

Акындардын уюгу. — 

Ак карлуу Кетмен-Төбөн бул, 

Ак таңдайлар ыйыгы.

Карасаң, даана чалкаят,

Кара соо көздүн кыйыгы... 

Чарпая, эгин сары жайда, 

Чайхана, базар, ар жайда, 

Эмгекчил элге дем берип, 

Эс алтчу күүң андайда. 

Казканак журтту тамшантып,

Кант чайчу белең таңдайга?!

Сөз гүлүн шимип аарыдай, 

Жана
Шумпайдын чагып баарын ай. 

Көйгөйдүн уусун бал кылып, 

Көзгө сүртөт дарыдай,

Калкыңа каруу бергенсиз,

Калпып ыр каймак, таруудай. 

Карт заман өттү жарыбай, 

Кат дагы жүрдүң тааныбай.

Карайлаткан көзүндү

Каман байды капан чаап, 

Ок жеген манап аюудай. 

Казыркы жыргал турмушта, 

«Бир эки жыл турсам» деп, 

Ажалды алдап кетипсиз,

Армандуу акын карым, ай?!

Тарыхың болуп кечээ күн, 

Жер силкинип чеченим,

Жергеңди кезип жүрсөң да,

Желпинип ырдап күлсөң да,

Жезитти жерип күйсөң да, 

Жетимиш миң ааламды,

Жеңижоктой билсең да,

Жупуну жаман чал элең.

Жупуну боз чым мүрзөң да?!

«Токтогул өттү эл калды.

Эшмамбет кетти төр калды.

Алардан кийин өлбөстөн, 

Окшуйган Коргоол көр калды». 

Ырас, сиз күлүп айткандай,

Ыйыңды ичке каткандай.

Ыры өлбөс сиздей шер барбы?

Калың кыргыз эл күтөт, 

Кана кел, Коке, көрөлүк.

Куйкум тилдүү курч акын,

Куудул, шайыр ырчы акын 

Калп эле жатпа сен өлүп. 

Пейлин кең салып ырдасаң, 

Пенсияң деле берелик.

Атпай журтуң бал сөздү,
Төккөнүндү сагынды. 

Гүлдөй сулуу Ак Бакай,

Өпкөнүндү сагынды. 

Тузу жок койдой молдолор,

Сөккөнүндү сагынды. 

Эл жомокчу, жөө чечен,

Шумдугуңду сагынды.

Кара кылды как жарган,

Чындыгыңды сагынды.

Чайкоочулар секиде,

Шылдыңынды сагынды. 

Тамашакөй кеп укпай,  

Балдар сизди сагынды. 

Көлөштөрүн жоготкон,

Чалдар сизди сагынды. 

Жуушап уккан жайлоодо,

Малдар сизди сагынды. 

Кыргыз ак калпак, тон кийип,

Кылым жашка толдуңуз. 

Жаратканга тик карап, 

Жанардай жанып, оргуңуз.

Чал болуп калды дешпесе, 

«Чалканда» болмок ордуңуз.

Кыргыз сатирасынын 

Башаты мүрөк — Коргоолдо.

Ыраак жол баскан суу ичип,

Райкан, Мидин чоң жорго. 

Тастактап чыккан Байдылда,

Тайларын баштап оң жолго. 

Чебер куучу ак тандай,

Ченемсиз койбос баркталбай,

Сызылган ыргак сыздатар,

Сырга кенч дейсиң, бах, кандай?!

Балкыткан коңур күүлөрүң,

Бааң, бар моцарт, Бахтардай.
Шаркыратма аксакал,

Шар сүргөн өмүр тарыхын,

Суу аккан жерден суу агат, 

Соолбос тарткан арыгың,

Балпайып төргө өтүнүз,

Бакайдай эле карыдың.

Кадимки Коргоол жөнүндө,

Кайрадан угам түркүн кеп.

Касирет — кайгы, жоругуң.

Кан-жанымды дүргүтөт.

Калкынан жыйнап мурасын, 

Калемин кайрап эл жазар, 

Карызбыз Сизге бир томдук,

Карызмын Сизге бир китеп!
1979-жыл, ноябрь

Портрет
Бүт дүйнөнү ырга салып кээде бир,

Бүтпөс дастан жаратсам дейм негедир.

Турмуш өзү — классика, байкасам: 

Жашоо даяр жаткан эле — шедевр?

Адамзатка зор чыгарма бул аалам,

Жазар затым — бир Күн, бир Жер, бир Адам. 

Турмуш деген кырк миллиард сап поэма,

Жашоо деген кырк миң томдук роман!

Түтөйм, түтөм, түйшүктүү жан — убанта,

Кудурет кош, жараткан шык, ой Алла!

Кыйын окшойт сүрөт болуп илинүү,

Жазуу үстөлдөн чыгып барып дубалга.

Атак бербе, абийир, эс бер, күрөш бер,

Аалам жандуу, ай-күн көздүү жүрөк — Жер,

Түп ордуңан кайра куруп жаратчу — 

Түбөлүктүү адам жалгыз сүрөткер. 

Жан-шык эрки көркүн кандай келтирет,

Жарык дүйнө бүт сыйгыдай чоң сүрөт, —

Ата-Журтум — жазып бүткүс зор баян,

Ата-Журтум — тартып бүткүс портрет.

Кыялга баткан кыштактар
Сары, жашыл, көк, кызгылт ыраң иңир жак,

Кыргыз жерим кыялданган кечкурун.

Бакалар ай, уккулуктуу чурулдап,

Тыңшап турам бейпил кечтин шыңгырын.

Күүгүмүңдөн жарык талааң ачылып,

Эгин жайдан демиң искейм кумардуу, 

Жатат оттуу кыштактарың чачылып, 

Жалбыз жыттуу өзөн бойлоп тумаздуу.

Теңир берген жер соорусун кыргызга, 

Айтымында кеткен дешет көккө өзү.

Суктаньш көз чачыратат жылдыз да,

О, сулуулук, кенч, дастандар өлкөсү!

Дербиш болуп чачым кетсин агарып,

Элдин сөзүн, ырын канып уккум бар.

Не деген бир кубулжуган аралык, 

Кыргыз жерин жөө кыдырып чыккым бар.
Айылдарың ойго чөккөн кечкурун,

Эски мукам аван жаның эриткен.

Ата Журтум, кут кылсын, бул тынчтыгың, 

Чырылдасын саратан жай, чегирткең.

АЙЫЛ ИРЕГЕСИНДЕ
Алтын баштан нээлер гана өтпөдү,

Тагдыр, мейли, тартсын жанды көкбөрү.

Көңүлүмдү турат бирок, көтөрүп,

Көпөлөгүн учуп жүргөн чөптөгү.

Жазмыш, мейли, жазаласын бейкүнөө,

Туулган жерим, кезге не бир сүйкүм ээ?!

Кубанычына чек жок экен кудундап,

Кумурскандын дан ташыган ийнине.

Турмуштар бар биз көрөлек жактагы,

Туулган журттун көгүш кечи, ак таңы...

Бук чер жазып тыңшоом экен, ырахат,

Булбул кушуң. сайрап жатса бактагы.

Келген жокмун чарк айланып дүйнөнү,

Энем сындуу эч ким аяп күйбөдү... 

Санаа басып карап турам жөн гана,

Сары аарыны бал шимиген гүлдөгү.

Сабыркаба, дагы алыека узатсаң,

Эркелейби ээрчип өзөн суу аккан.

Саман кепе салып койбой «ат-та» дейм, 

Сарчымчык жөргөлөсө шыбактан.

О, Кыргыз журт!
Мен да пендең. жолдогу,

Безеленем боз кушуңдай тордогу.

Көпөлөккө, кумурскаң, куш багыңа, 

Көзүм сүйүп тиктей алса болгону...

***

Миң гүл турмуш,
Ширең ачуу, таттуу эмес.
А бул турмуш -
Күйүт да эмес,бакты эмес.
Оргусам да кайнап турган жериңден,
30 жашта жалгыз калган жакшы эмес.
Ырас, тирлик -
Жаман да эмес, жакшы эмес.
Көздөрүндөн өчпөй күйүп жатчу элес,
Отуң жагып, чыгарсам да күлүңдү,
30 жашта жалгыз жүргөн жакшы эмес.
Максат жалаң:
Арак, аял, акча эмес,
Мансап, бийлик
Байлык, атак, башка эмес,
Оолак жүрүп, оомат, абийир тапсам да,
30 жашта жалгыз калган жакшы эмес.
Турмуш деген
Бөлөк-бөлөк жакта эмес, -
Туулган журтта!
Туш-туш келген жакшы элес.
Ойдогудай жашайын деп турсам да,
Олдо кургур, жалгыз жүргөн жакшы эмес.
Алик Акималиев
Ай-ааламга күйүп чыккан ыр
ЧЫРАК (1988-2000)
Бишкек, “Бийиктик”, 2004, 2005-жыл
КЫРГЫЗ ЖУРТ

Баладай эне жытың куса кылган,

Жыттасам жыпар мончок тулаңындан,

Ичкенсийм замзамдагы мүрөк суусун, 

Кыргыз журт, ууртап койсом булагындан.

Кыргыз журт!
Мазарым сен дуба кылган,
Нанындан, суу, тузундан ыбаа кылгам.
Алгансыйм кырк баатырдын күчүн бойго,
Бир жолу искеп койсом шыбагындан.

Кыргыз журт!
Сен деп эргийм жабыркасам,

Жүрөгүм тээп согуп кабыргадан. 

Супсулуу - заар тилдүү жыланың да, 

Көзүмө татынакай чаар бакаң.

Кыргыз журт!

Жанга жарык кубатыңдан, 

Тамчыңдан чоктой ысык жаратылгам.

Тер болуп маңдайындан чыбырчыктап,

Ыр болуп агып турам жараатындан...

кыргыз өлкөм
Кыял, түйшүк, санаа баскан сен өлкөм,

Мен алдыңда ойноп жүргөн бала экем. 

Кыргыз жерим, күкүм нан таап жесин деп,

Кумурсканын бутунан өөп жөнөтөм.

Азыр жашооң кендириңди жок кескен,

Ай чапчыган тулпар жолун ок кескен. 

Бирок, журтум, жыйбай эсиң, баш-аяк,

Күйүп чыгып баратасың кайсы өрттөн?!

Кежигеңди мыкчып турган мансап го, 

Керек, ырас, камдуу тирлик, жан сактоо. 

Бирок, өлкөм, тукум курут болчудай, 

Жалбырт этип арак-бензин чачса отко. 

Азат дешет Кыргыз өлкөм эгемен,

Түтүн булайт түндүк, бекем керегең.

Ар кылбайбыз не арыган Атадан, 

Уялбайбыз ун сураган Энеден.

Азаматың акмактарга кор болду, 

Дөөлөтүн пас, дөдөйлөрүң зор болду.

Чаңыргыдай чатак учур келатат, 

О, бир Кудай, кайрымдуу кыл чоңдорду?!

Байдыкеңдер кирсе чыккыс ташкоргон,

Аталар мае, балдар үшүп, ач тоңгон. 

Эски почтамт, кассаларын сагалап,

Энең жүрөт көздөрүнө жаш толгон... 

Опузадан кол куушурган жорголоп, 

Океңдин да патирине корголоп. 

Кездер өттү, жерим качан жем болбой, 

Элим качан, эптуу, күчтүү эл болот?! 

Абайлачы кышың ызгаар, түнүң суук,

Керек саган ысык болор биримдик. 

Кубаттанса кыргыз аяп кыргызды, 

Кумурскандай көтөрүшөск жүгүн бүт!

Поэпрометей
Жүрөктөргө көөрүк баскан акындай,

Жан мешиме китептер күй отундай.

Мен турмушта нак бейиштин төрүмүн,

Чыгармада дал тозоктун отундай.

О, кеч келген акыл менен чеберлик, 

Ырлар жазгам бир өмүргө жетерлик.

Катаал чындык жана ажайып калп күйгөн, 

Карайм Улуу Салгылашка жан эргип.
Изден, изден илхам "дүрт" жан жалындап, 

Жарк деп күйүп өчүп кете жаздадым.

О, мен көрдүм кайнап кара турмушта,

Кадыресе ырлар кенчтей жатканын.

Аны шилтейм бир чырм этип уктабай, 

Аалымдарга зор шык берчү нускадай.

Жалбырттаган өрт ырларым чачырайт,

Тозок отко көөрүк бассам устадай.

Калсам дагы суз жашоодон жатыркап, 

Бейиш кылсам бул жер жүзүн бүт ырдап,

Каары күч Кудайлардын олунан, 

Качып келем Прометейдей от уурдап...

МЕНИН ҮЙҮМ
Менин үйүм чала бүткөн, жармы бар…

Тагдырымдай күлкү аралаш кайгы бар. 

Төгөрөктүн төрт бурчундай ой камтып,

Төрт сап ырдай төштү мыкчыйт төрт дубал.

Бу турмуштун уу, терс тили маңгытып, 

Алдым окшойт жонго түйшүк арбытып, 

Аңырайып жатат үйүм чатырсыз, 

Аалам жутуп, асман жутуп, ай жутуп...

Өмүр сүрсөм өнөр күтүп, ар күтүп,

Өлүп-талбайм мансап, байлык, мал күтүп.

Жыгылчудай турат үйүм шыбы жок,  

Жылдыз жутуп, жыргал жутуп, ыр жутуп...

Көкүрөгүм ачышса да муң жутуп, 

Көйгөй мени койсо дагын мүргүтүп,
Кучакташат дүйнө менен жер кепем. 

Куса жутуп, кумар жутуп, түн жутуп...

Айдагым бар жылдыздарды дүргүтүп, 

Борсолоңдойт кызым менен бир күчүк. 

Чытырап чок... чылым келет оозума,

Чындык күтүп, Сүйүү күтүп, Пир күтүп...

Көр пенделер көр оокат деп түртүшүп, 

Чачырашты жылдыздардай үркүшүп... 

Ала-Тоом, Кыргыз өлкөм - өз үйүм, 

Кудуреттүү Кудайдан кут, нур түшүп.

Жан ачынса жаткан кезде түн түшүп,

Жадырайлы жакшылыктуу журт күтүп.

Күн көкүлдүү тоого карайт эшигим, 

Күлкү күтүп, күдөр күтүп, күн күтүп?!

Мен жашаймын машакаттуу жылдарда,

Миң туш болуп мээнет, мээрим, жыргалга.

«Арчабешик» айылындагы үйүмдү,

Аилантсам дейм Тютчевдик гулзарга.  

Калсын, мейли, сары барик жаап, боз түшүп,

Менин үйүм, чырак жаксам түндө суук.

Терезеси бүт дүйнөлүк жол карап, 

Келебидеп Вийон, Басе, Рубцов, 

Чай бералсам жолоочуга калса үшүп...

Өзүм эмес үйүм бүтүп калганда, 

Сүйүнүчүм, сүйүүм кулач жайганда. 

Баардык жакыр генийлерди, досторду, 

Чакырамын бүт дүйнөнү мейманга.

Ушул үйдө кыз узатып, уул үйлөп, 

Жылдыздарга көз жиберсем дирилдеп.

Калың бактын шуудурашын тыңшасам,

Чылым чегип, иңир чөгүп, күүгүмдөп...

Анан туруп ырахаттуу чайды ичем,

Жаркылдаган Күлүмайым, - байбичем.

Дал ошондо үй-бүлөдөй бакыт жок, 

Не жубайлар сүйүүсүндөй бар бекен?!

МЕМУАР
Атаандашкан Алыкул, Есенинге,

Айбаттуу жаш болчумун кезегинде.
Жан жалбырттайт! Ыр күйдү отто туулуп. 

Тушоом кескен-устатым Токтогулов.
2-курс. Чыгардым тунгуч китеп.

Аны ойлосом денем бүт дүргүп кетет.

Тагдыр, мейли, ташка-жарга уруп-соксун,

Таржымалап ырларын Рубцовдун.

Чабалактап дем баспай күйүккөнгө, 

Чабак урдум зор мухит - Уитменде.

Басёнун жат билдим ырын эске,

Акыл жактан байытты Рюноске.

Аяз мезгил аралап бороондорун, 

Жолун бастым Поль Верлен, Рембонун.

Даамын таттым шор менен ачуу тердин,

30 жашка чейин мен катуу келдим.

Мени чыгаан, чоң акын болот дешчү, 

Болбосом да Вийондой ууру - кески,

Боздоп жаным сел менен өрттү кечти. 

Жыгылсам да, мансаптан бутка тургам,

Ак кызматты Токтогул журтка кылгам.

Отуз беште Коргоолду жылоолодум,

Эми, Кудай жакшылык ыроологун.

Чардай берсин жашоонун салтанаты 

Поэзиянын мен бир жаш лейтенанты.

Бирок, билбейм,
Жарк этип чыгам качан,
Адабиятта экинчи фронт ачам.

Мен Сиздерди майып да, өксөө кылбайм, 

Сүйүү деген кумарлуу өрткө чулгайм.

Канахгуу ракетадан канаттуу ырлар
Бийик учат!
Кырсыксыз өтөт жылдар.

Саясатсыз журт калаар гүлдөп жашап, 

Алды жакта бир улуу доор келатат.

Өмүрүмдүн бар.али үч чейреги, 

Кандай жылдар зарыгып күткөн мени?!

Илхам, талант ичке күч, сырын катса, 

Поэзияда болбойт эч «отставка».

УБАЙЛУУ ЖОЛ
Тынчып калбайм ашкан сайын ар кырдан,
Курчуйм, кайнайм, кубат жыйнайм айылымдан
Агайын-журт,

Туягынмын мен да бир, 
Туйлап келдим турмуш чапкан камчындан.
Баш көтөрүп,
Жара тиштейм ооздугум,
Арданамын калган жок эч жаштыгым:
Туу байгеңе тулпар чуркайт үч жолу,
Туйлап үнүм - кишенеген жаш кулун.
Көз чачырайт!...
Көйгөйүн, баш катырды.
Жол чарчаткан Акынды да, Баатырды.
Жолго чыксам ар сапарым качан да,
Сезилет-ов, сыяктанып акыркы...
Акыркы эмес,
Үмүт чачып күй, жарык!..
Жакшылыкты жүргөн жокпуз сыйга алып.
Ташыркатат бөтөн жолдун таманы,
Ачууркантат тапкан жолуң кыйналып.
Бул жол менен,
Сен да өтөсүң, мен да өтөм,
Жол боюнда өмүр бөтөн, эл бөтөн.
Кайгы - шаңың кайра жууруп жанымдан,
Каректерден көз жашындай мөлт этем.
Билбейм, ырым, -
Дем-күч болот канчага.
Бирок далил айтар сөзүм бар сага:
Эгер жолуң катуу болсо - камыкпа,
Эгер жолуң узак болсо – чарчаба!..

Мен өзүмчө жалгыз ойлоп олтурсам
Жашыралбайм, болгон жакшы, жаман кез,

Кайтпаса да каар-жаалым, анан да өч.

Мен өзүмчө жалгыз ойлоп олтурсам:

Бир жамандык кылбаптырмын адамга эч.

Кетсе менден акмакчылык, итчилик,

Жалгыз күнөөм болбосо ичкилик.

А бирок ойлоп көрсөм: башкага 

Көралбастык кылбаптырмын ич күйүп.

Тагдыр далай туш кылган-ов шор күнгө,

Көйгөй мыжып, калгам турмуш өртүндө.

Мен езумчо, бирок жалгыз ойлосом: 

Кыянаттык кылбаптырмын эч кимге.

Бирөөлөрдү жамансың деп жактырбай, 

Жакшылардын көңүлүн эч кайт кылбай,

Жүрөм,бирок, башты сырдуу ой чулгайт: 

Жүрөгүмдө жашайт окшойт от кудай.

Буйрук кылса таазим этет Ханың да,

Булбул үндөн эргип чуркайт каның да,

Чындыгында эл баш иет бир гана, 

Падышага, Колбашчыга, Акынга.

Өкүмдардай, бирок бийлик кылбадым, 

Аяп, багып азган журтту жыйбадым.

Куш тариздүү сайрап жаткан жөн эле: 

Купуялуу айыбы жок ырларым...

                             * * *
Алды жакта
Жол көрсөтчү из барбы?
Карайладым кечтим чаң жол, гүлзарды.
Кыйын жолдо мен узатып баратам,
Кылымдарга кетип жаткан ырларды.
Акыр заман!..
жакшылыкка өзгөрдү,
Ак-караны айра билип көз көрдү,
Уусун жутуп, бергим келет бал кылып,
урпактарга кетип жаткан сөздөрдү.
Оозумдан же
төгүлчүдөй от барбы?
Жылыталсам жылуу сөзгө жат жанды.
Күйүт менен жүзүм купкуу, узатам,
Күүгүм ченде күйүп жаткан саптарды.
Каапыр чындык,
Ачууркантып койгонбу?
Качанкы бир каткырыктар ый болду.
Кереметтүү сөзгө айлантып жазсам дейм,
Келечекке кетип жаткан ойлорду.
Жазыш кыйың-
Жан ачынбай, тытынбай,
Болсо кана, боорон - аптап, кышың - жай. 

Анда деле көз жаш, сүйүү, каар бар, 

Анда деле турмуш болот ушундай.

Кыйын чакта
Кыкең турат,
Карап кыял - чокудан,
Кылча пайда жок нерсени окуган.
Келечекте не болмоксун., Кыргыз журт?!
Кенебес эл - тагдырыңдан чочулайм.
Кыялыңа карайм чыңдык сотунан,

Кылым бою кечтиң тозок отунан. 

Жок заманда не болмоксуң Кыргыз журт?! 

Жоош элим, тагдырыңан чочулайм.

Аман чыктың кыйроолордун өртүнөн, 

Алда Кудай өзү сактап келди бейм. 

Жаңжал чакта жан тилинткен, Кыргыз журт?!

Жакыр элге боорум ачыйт пейли кең.

Жалооруба, сен көзүңдү жаш кылып, 

Таштап кетти заман жок да, ач кылып. 

Бийик, ыйык болоруң чың, Кыргыз журт?!

Бири - бирине кыргыз кылса жакшылык.

Запкы жейсиң так талашкан чоңдордон, 

Дөөлөрү пас, дөдөйлөрү маң болгон.

Эрк көксөгөн о, кулдардын өлкөсү,

Эс-акыл кир, алаканы чор болгон.

Көрдөйлөрүн көсөмдөрүн тебелеп,

Көңдөй, арсыз, кандай жаман эл элек?! 

О, жалкоолук, көралбастык, түркөйлүк,

Шондон жаңы гений өсүп чыга элек.

Ыйынды жут, өйдө кылчы башыңды, 

Ырым менен таттуу кылсам ачуунду.

Ач бороондо үшүп турсан., Кыргыз журт?!

Жылыталсам демим менен акыркы...

Көкүрөктөн жалын бүркүп, чачылам... 

Көйгөй, кордук көп нерсе өттү башыңан.

Кыйын чакта не болмоксуң, Кыргыз журт,

Кыйбас элим, тагдырыңан чочулайм.

«Арчабешиктеги» жер кепе
Эргүүнү адат кылдың капыс жерден, 

Тагдырга ыраазымын бакыт берген,

Сен кандай байсың, жарык таалайлуусуң,

О, менин ыр учурган жапыс бөлмөм.

Жайдары туз-даам татчу ынак жардан,

Жайылтып мейман, доско кулач жайган. 

Чачылган кенч турмуштан ойлор жыйнап,

Ачылган кең дүйнөгө жыгач каалгаң.

Устунуң токой болгон мурда кандай, 

Уяц көп, булбул таңшып, гүлдөгөн Май.

Дале шол көркүң жайнап мөмөлүүсүң,

Чыйпылдайт ымыркайым балапандай.

Жем ташып таң-кеч... жарык түн өткөрдүм,

Дубалың шып тирелткен китептер миң –

Жынч байлык. Көзүм күйүп көр-жер дебей,

Эл-жер деп жан ачынып түтөп келдим...

Айнекке гүлүн төккөн өрүк сыңар,

Жаштыкты мезгил тоноп, өчүп кумар.

Сулк түшүп керебетте Некрасовдой. 

Ыр чыкпай кээде жатчум өлүк сымал.

Тирилгем бир сап ырдан эргип нечен,

Эрме чөл, кыял кезип өжөр чечен, 

Түнөтүп кербен ойду жөнөтөбүз,

Келишкен хан сарайдай о, жер кепем!

Эзсе да көкүрөктү азап, арман, 

Көрөңгөм, кайнар шык, ой тазаланган.

Шон үчүн кабат-кабат үйдөн бийик,

Кымбатсың кунун жеген дачалардан!

                              ***

Жоготуум, табылгам кенч чалгыңдаттың,

Жок издеп, алтын эмес, тагдыр таптым, 

Кыялым жер жүзүн бүт ээлик кылып,

Кул болуш бул ырларга кандай бактым!?

Бул ырлар айыгалгыс жаратым эч,

Жазмыштан, кыйчалыштан, жан ачыйт, эх!

Акындык-кыйын чакта кишичилик. 

Бир гана жакшы ырларды жаратуу эмес,

Жүрөктөн кайнап-бышкан чын ырлар чык!

Ымыркай ой кез жарып чыңыргансыйт.

Жашоонун карт акылы, наристе үнү,

Жанымды жарып чыгат чьнымды айтып.

Чыркырап чыңдык үчүн күйүп жетип,

Жылдызың бийик жандыр күлүңдөтүп,

Адамдык бирден - миңге жарык чачуу

Турмуштун кыйын жолун жеңилдетип.
Жол бастым. Көрдүм жайын турмуш калктын.

Жок издеп, мад-пул эмес, тагдыр таптым.

Кыялым бул дүйнөгө бийлик кылып,

Кул болуш бул ырларга кандай бактым!?
ЭСТАФЕТА
Алтын башка бакыт кушу конгондой,

Албарс сөздөн кылыч шилтеп ойрондой, 

Кайнап окуп кайран чоктуу ырларым,

Менден кийин акын туулат Байрондой.

Ал мага окшоп көөдөн мыкчып үшкүрбөй,

Адал жашайт. Аван созот эски үндөй.
Бир улуу журт ачкан рух, ажатын,

Менден кийин гений келет Пушкиндей.

Ал жек көрөт дөөпайларды митедей,

«Дүрт» деп күйөт, ал бизге окшоп түтөбөй.

Билерманы болуп баардык илимдин,

Бизден кийин залкар чыгат Гётедей.

Канча сырдуу кенчтер жатат казылбай,

Канча нагыз ырлар жатат жазылбай. 

Аалам чапчып көк деңиздей түрүлгөн,

Акыры бир дөө-шаа туулат Назымдай.

Тынчыйт кымгуут, тос-тополоң, заман каар. 

Жүрөт ысык дартка шыпаа шамалдар.

Биздин бейиш, тозоктордон от алчу,

Күтөм, күтөм кеменгер жаш адамды ал.
Ал белгисиз. Ачыла элек жылдыздай. 

А биз калдык акыл-эстен дың бузбай. 

Бирок, улап улуу жолдор у чугун, 

Урпак туулат Олжас, Расул, Чыңгыздай.

А биз кулдар –

Зор тепкичтүү көпүрө, 

Ийнибизден басып гений өтүүгө.

Бирок биздин уяң, сейрек жылдыздар, 

Эч, эч качан тийиш эмес өчүүгө.
Мен шол чакта тирүү болсом экен-ээ 

Ыр жазыштан ойноп чыксам жекеге.

Мен башыңа таажы тагып лаврдан, 

О, жаш гений, жылдыз кадайм.чекеңе!...

Шерт
Арак менен адам туулат кас чыгып, 

Шарап чыгат көздөн ачуу жаш сыгып.

Жалыны бар жакшы иш жасайм ичпестен,

Мейли, ич өрттөйт, ойлор, ыйлар мас кылып.

Ийле, тагдыр! Кирдет көңүл уу жайгын; 

«Таткын дейсиң, - бал маңызын буудайдын.

Жубар-танда чайкагандай кыз жүзүн, 

Жууйт жүрөк сарсанаасын убайдын.

Азгырдың бой жүрсөм кээде ачкараак, 

Арманым күч, маанайым түнт, баш чатак. 

Мээ сергитип, бой эритип суусунга, 

Мен пивону жуткум келген «бочкалап».
«Буу мончодон-чыккан өндүү тазалан»,
Арыл, - дейт бу жазмыш, - күнөө, жазадан».
Жок! Эргүүнүн кереги жок жасалма,
Ыр жаратат тунук акыл, адал жан!
Мен жоопкер эл үмүтүн сеземин,
Ой гүлдөтөт айыл... шаар... өзөнүм.
Чың ден соолук, тынчтык каалап дүйнөгө,
Кел ичелик, Хайём, Мидин, Есенин!

Журттун акын жылдыздары көрк чыгаан! 

Түтөбөйүн түйшүктө бер, - эрк, чыдам. 

Бирден миңге жарык сүйүү жакшылык,

Бир сиздерге туздаамдаш шерт кылам:

«Тагдыр жеке кайгы берсин чөкпөймүн, 

Мен эч качан арак ичип кетпеймин.

Кыжылдак сөз, майдачылык, пастыкты,

Кызыл жалын ьгрлар жазып өрттөймүн».

Гүлдүү жээк
Курсташым Бубукан Досалиевага

1-курс. Оюнкараак кыз элең, 

Бир сыр каткан бийкеч сындуу бойтоюп. 

Ыр кат жазып жооп алалбай ыза жейм, 

Ылдый карап качсаң бетиң от болуп.

Балык десем, бакыраңдап, күлүңдөп,

Жан туйлатып бураң мүчөн, көркөмүң.

Кайда гана сүзүп кеттиң иримдеп, 

Кайрымакка илинбедиң, кантейин?

Азар салып көңүлүнө тоорубай,

Бекер дуулап, жаңылыштык кетиргем. 

Эми, сергек үмүт үзбөс оорудай 

Үнүң тыңшайм дарылагап эфирден.

Көзгө илбей кыйындарды, кызды да,

Көкүл серпип, мен жер баспай жүрчүмүн.

Кечир, эми?! Жаным жалын муз мына, 

Кебиңди укпай, наристедей көрчүмүн.

Азил-чыным ушул. Капа болбосоң,

Каректе жаш, сага сыймык, муң турат.

Ыр кор кылган тагдырымды ойлосоң,

Ыйлап кете бергиң келер буркурап...

Кемем кыйрап, куу-шаа түшкөн деңизде,

Аман чыктым. Көрдүм жээк, гүл, жазын.

Наристедей экенсиң бир периште.

Таалайлуу бол, татынакай курсташым! 

Гүлгүн кезден ыр тестелейм бир тутам,

Гүлдүү жээкте күйөөң менен бактың тап.

Ыр букетим толкунуңа ыргытам,

Агат өмүр. Арман сүйүүм ташкындайт.

Жан эргиткен жакшынакай кыз элең, 

Жалт карашың жалын чачкан шоктонуп. 

Мен бир акын болдум окшойт түтөгөн,

Сен жайдары келин болдуң ак жоолук.

Чуркаган оттор
Жубайым Күлүмканга

Көрсөтмөгө манекенче койгондой,
Күлүп турсам эч нерсени ойлонбой,
Жагат сага.
Бирок, сүйүүм денемде,
От айланып чуркап жаткан жолдордой.

Же тийишип кыз-келинге шоктонбой,
Бейгам жүрсөм жүрөктөргө от койбой,
Жагат сага.
Бирок, сүйүүм каректе
Жолду айланып чуркап жаткан оттордой.
Шаар.
          Жарык.
                         Кеч.
                              Көчө бойлоп келемин.

Бийкечтерге чап жабышат карегим. 

Ашыктыктан махабатты чогултуп,

Арнайм сага бул кумардын белегин.

Коймаарегим, бактылуусуң эх, кандай! 

Эркек туруп, мен көзүңө чөп салбай. 

Алыс кетсем, ичиң бышып күтөрсүң,

Айжарыкта бирөө менен баскандай.

Антпей жүрчү, сабырың суз ойлонбой,

Санаа менен кызганычка кор болбой. 

Бул калаадан сүйүүм жөнөйт айылга,

Жарык чуркап бара жаткан жолдордой,

Жарык чуркап бара жаткан жолдордой...

Элегия
Алтын баштан бак кетип, 

Азап-зарым ташка өтүп, 

Ээн жерде олтурам,

Эки көздөн жаш кетип...

Эстен мени таңдырган, 

Эх, аянычтуу тагдырдан, 

Нени көрдүм?...Эң. туңгуч

бактыяардан айрылгам.

Эми,
Айдап тагдыр камгактай,

Арып-ачкан арбактай,

Бейит болуп олтурам, 

Беттен агып көз жаш жай.

Эч жан мунум билбестей,

Эч ким менен сүйлөшпөйм 

Эңгиреймин ичимден, 

Эрме чөлдө күмбөздөй.

Көр дүйнө мени көрбөйт-ов!

Көздөй дос салам бербейт-ов! 

Жылуу сөз айтып жаныма,

Жылан да жылып келбейт-ов?!
Агамдан да кол жуугам, 

Алкымымды жаш жууган,

Эки көздөн жаш төгүп,

Ээн жерде олтурам...

Бакатайлар
Жаз Жаны наз...
Уккулуктуу чурулдап,
Жаш балдардай күлүп-ыйлап эчкирген,
Кымбат, кызык жолугуумду утурлап,
Кыздарга эмес, бакаларга кеттим мен.

Табият бу табышмактуу үн салган, 

Коюу түнгө чылангандай коңур күз.

Эс-мас эргип баар жытынан гүлзардай, 

Шайыр кыз ай, күтпө мени көңүлсүз .

Көлчүктөрдү күзгү кылып ким чачкан,

Коомай басып көрдүм жээктен тээ терең:

Сыйкырлаган шоола оронгон түнкү асман,

Ай каалгып, будут көчүп ээрчиген.

Өлтүрбөгөм тосток көздү, чымчыкты,

Балалыкта жакшы көрчүм жандай мен,

Балкып, калкып тынч чайпалтып көлчүктү,

Чалчактаган чаар бакалар, чардай бер!

Кубулжуган обонго чын шаттуубуз, 

Айып көрбө буга жүрөк эришин.

Эгер ичтен сүйчү болсоң жакшы кыз, 

Бакаларды тыңшап жатчы мен үчүн.

Анан аппак төшөгүндөн жай туруп,

Күзгүгө кел, ойунду бөл мага да,

Жылмайыңкы жамалыңа Ай тунуп,

Булут болуп бултуюп кой, садага.

Ыр - казат
Турмуштун тапсак маңызын,

Жашоонун жазсак нагызын. 

Тулпардай жирейм турмушту, 

Туйлаткан байге - намысын.

Шилтенсем калем кылычтуу, 

Жазмыш бер, өмүр жол узун,

Сан миң кол бүткүс жумуш бу, -

Узанам жалгыз, тымызын ...

Жакыр жашоо оңдосом, 

Батаңды берип бакты аччы?

Кайгыңды беттеп жол тосом, 

Миң колдуу болуп миң баштуу, 

Эгер акын болбосом,

Болмок окшойм колбашчы.

Азат кыл, ырым, кулбашты, 

Ажат ач, чырмайт кимди азап?!

Жарк десем тыйып көз жашты, 

Полк менен баштайм ыр - казат.

Кырына чыгып кырк жаштын, 

Азынап чуркайт бир боз ат.

Керилген жаадан ким атат,

Саадакта калган жебемин?! 

Тагдырга жарык таң атат, 

Таарынба, журтум, эгерим, 

Миңдеген Алик келатат,
Сен мени, -
Бир Алик экен дебегин.
Күзгүдөгү сүрөт
Жасанып күзгү алдында күткөнү үчүн,

Жаш жеңем сулууланып жаткан чагы, 

Буудай жүз, уурту аста жылмаят да, 

Буландайт толкун өрүм калтар чачы.

Ийилген ичке, назик эриңдери, 

Деңиздин кечки кызыл ак чардагы.
Кашычы? Көктө канат керген турна,

Ашыгып күн мандайдан өткөн тура.

Балкылдайт тору бети албыргансып: 

«Бала дейт тилегим чын берген куда...», 

Дегеним агаң «учма кабар»* салган,

Аскерден кызмат өтөп келген мына...
(*учма кабар - телеграмма)
Көл сыңар көркү таза жай күндөгү,

Жан көңүлү баар сезип көлкүлдөдү. 

Чымырап көк көйнөгү боюна чак. 

Этегинде эрте жаздын өрт гүлдөрү.

Кубантып ал жээктин кылаасына,

Кумардын алып учат келгиндери!

Эрке айым жубайынан бакты күтүп , 

Экөө жай черин жазар сагынычы. 

Ээлигип, эңсеп уза-ак таттуу сүйүп, 

Эриндин ысык желдей жалынычы.

Болкулдап эргип, тамыр жүрөк түтпөйт, 

Болчу, болчу, бул түн лаззат жолугушуу!
                     *     *     *
Эки бетиң, ак алмадай барсайып, 

Эми бышып аз-аз кызыл жүгүргөн.
Алсаң өөп, даамы чыгат ансайын, 

А эртең кеч, тат дегенсийт бүгүн сен.

Кочкул жүзүм кош карегиң моймолжуп, 

Койсоң карап мөлт дейт түшкөн эки дан. 

Тамшан такыр эстен танып, опкоолжуп, 

Тандайына тамбаса да эрийт жан. 

Эрдиң кызыл анар ширең сыгылган,

Жамалынан аймап келип таткының,

Сүттөй ууз денесинен жыйылган, 

Алкымынан бал каймагын калпыгын.

Дегенчелик. Ак жай жыты буруксуган, 

Айылдык кыз, сен ийниме баш коюп. 

Аста энилип сүйүп койсом ууртунданг 

Ширең чыкты көздөрүмдөн жаш болуп.
                     *     *     *
Эргибей эч ыр чыкпайт кур чамынба, 

Кудурет жыйна бойго курч чагында. 

Жер шарын жалгыз ээлеп падышадай, 

Олтурам мен кул болуп бир сап ырга.

Бир сап ыр - ханга бергис дастан башы. 

Бийкечтин түндө кел деп каккан кашы.

Акындык же күлкүдөн же күйүттөн, 

Сызылып беттен ылдый аккан жашы...

Бир сап ыр - ый аралаш күлкүм, бактым,

Алмашпайм чачсаң дагы башыма алтын. 

Акындык эски үстөлгө бербес элем, 

Ал дешсе падышалар алтын тактын.
Тагдырдан тикенектүү кийгем таажы.

Пас андан Президенттин орду дагы.

Алмашпайм мен акындык жер кепеге, 

Берсең да Өкмөт үйү, дачаңарды.
Бир сап ыр - Жанказынам ачкычы чын, 

Темасы повесть, эссе, романындын. 

Шамчырак карегимден, жүрөгүмдөн,

Өтөт бүт пендем жаман, жакшылыгың.

Адамды адам көрүп сүйгөн үчүн, 

Кыргыз деп силкинтсек бүт дүйнө жүзүн.

Багынбайт Бушка, темир кушка дагы, 

Чөгөлөйт бир сап ырга дүйнө бүтүн.

Кургандай ырдан Рим мамлекетин, 

Кул - уста чебер зерттейт ар бир сөзүн.

Бир сап ыр - илхам, күч да, үшкүрүк да, 

Сүйүүм да, жылмаюум да, эркелетүүм...

Тынч музыка
Сыздап тыңшап, сыртта олтурсам кечке жуук, 

Тынч музыка жай сыбызгыйт муңга жык.

Эске түштү качанкы бир шорлуу кез, 

Ээсиз сүйүү эчак кеткен ыйлатып..

Тынч музыкаң - жынч ойлордун байлыгы,

Сүйүнүүлөр... таарынуулар... айрылуу...

Чылк кумардан бүткөн чыгыш күүлөрү... 

Индиянын сүйүү аваны кайгылуу..
Тынч музыка - жан делөөртүп нес кылган, 

Огинский! Көздү талаа жаш кылган.

Бетим жууп ысык муңдуу тамчылар, 

Белгисизге бет алгандай тагдырдан.

Кайран Коргоол, эски авандар элдеги, 

Кандай мукам кайрыктар бар сендеги.
Муң жыргатып кечки элет жер жымыңдап, 

Тунжуратып туман баскан жергеми.

Күйүт шаңын күүгүмдө уксам сейилдеп,

Чырактар, аи, жанган күүдөн жел үйлөп .

Айыл-шаарлар ойго батып кыялкеч, 

Жандүйнөмдү магдыратып мээрим төк.

Ата Журтту каптап бакыт балы даам, 

Жүрөктү эзип көз жаштарың чайыган. 

Жай музыка «кайф» кармайм мен сенден, 

Чөп тамырын жибитчүүдөй музыкаң.
Ай жарыгын төккөн өндүү гүлдөргө, 

Ачылгандай көңүлү гүл бир пенде. 

Себеленген күү жаанына жан тосуп, 

Сени тыңшап келаткандыр бир жерде…
Рок-н-ролл
Көрдүм, турмуш, көзгө сайчу чындыгың, 

Көзөл көйрөң куруп кетсин шумдугуң, 

Эстрада күчүктөрү чаң салып, 

Бийлеп жатат жинди болгон бул кылым!

Уятсыздык!.. Ууну бал деп жашты алдап, 

Ууга чыккан машкелердей шалпаңдап,

Жоболоңдуу жорук баштап ийчүүдөй, 

Жоон сандуу ойсокелер шайтандап.

Чачты силкип, сетерлерин таре коюл, 

Чаңырышып, тилин сунуп, тостоюп,

Айкырышат үзүлгөнчө өңгөчү 

Акылынан айныгандай мас болуп.

Ай, кулак- мээ кужурун жеп, даңылдап,

Олжолошот бекер акча, жеңил даңк.

Качан биздин жүрөк, акыл-эсибиз,

Бахтын мукам залкар күүсүн кабылдайт?!

Нервге тийген ачуу үндөй таңылдап!

Рок-н-ролл мээни жарат заңылдап! 

Качан биздин ак мармар таш залдарды 

Улуу Моцарт музыкасы жаңыртат!?

Урпак болсун татыктуу чоң инсак бу, 

Уюткандай жүрөгүңө куйсамбы?

Качан эргийт, оргуйт канда ташкындар,

Улуу кыргыз руханы - миң сан күү.

Баам табит, өнөр кирдеп, бөксөрүп, 

Батышка кул, баш айланган тепселип.

Ыймансыздык берч жан дүйнөбүз кыйратып, 

Ыйык Чыгыш өрттөлчүдөй жаш төгүп.

Жоготкула ыпыластык кулдугун 

Токтоткула, Үн Согуштун шумдугун. 

Эстрада фашисттери даң салып, 

Ыйлап жатат жинди болгон бул кылым.

Аяздагы от
Не деген жол!
Көз өлчөмүм жетпеген.
Не деген шык, -
Көкүрөктү өрттөгөн?
Халтурщиктер чыгып жатат астыга,
Классиктер менен келем артта мен.

О, миң жылдык Лириктери Чыгыштын, 

Отуз жаштар, кенч мурастар уюткум.
Ок мизинде ойлоп элдин тагдырын,
Эрк талашкаи мизинде албарс кылычтың!

Ата Журтум, бул максатка жолдогон, 

Баскан сайын батман жүгүң оорлогон. 

Көксөп келем көз өлчөгүс сапарды 

Өрттөп келем мажестикти болбогон,

Түркөйлүктөр жан оорутуп, өң, азды. 

Түшүнбөстүк, мерездиктен аяздуу, 

Чыйрыккандын ичи-койнун жылытып, 

Оттуу саптар жирейт кардай кагазды.. 

Эл-жерде бар турмуштук ыр миң санат,

Эргип изден, тагдыры бар чылк талант!

Калем менен капкалуу шаар багынтсаң, 

Кандуу кылыч, ок жаңжалы тынч алат.

Кызык акын кылым каткан сырды ачат,

Кыргызына кызыл жалын ыр чачат! 

Борс-борс күлөт жылуу жерден жазгычтар, 

Бороон боздоп, беттеп жүрсөм бурганак.

Жармач ырлар жайнайт журнал, гсзитте, 

Жазмакерлер жалаңдашып кезиксе,

Келжирек сөз, чагым кептен арданып, 

Эх! Асынып өлгүң келет эшикте.

Кайдыгерлик калчылдатып жүрөгүм, 

Карөзгөйгө түкүрдүм да, түтөдүм. 

Көп кечикти, качан чыгат билбеймин,

Көктөмдөгү кызгалдактай китебим?!

Кар чачсаң да, жалыным бар өчпөгөн, 

Каржалсам да кайратым бел чечпеген,
Таланттуулар атып чыксын астыга, 

Жамакчылар калсын самсып артта жөн.

Мейли, талант тагдыр деген чок басат,
Саади сындуу сан кенч ачсам көп жашап.
Белгисизде, -
Аяздагы от күйөт!
Бет алдымда, -
Көз өлчөгүс жол жатат!
Шок кыз
обону: Исрадин Аманбаевдики

Ай, шок кезиң, шок сезим, 

Алоо төгөт өрт көзүң.

Жалт карашың, түшүрөт-оф,

Жаш бойдоктун шапкесин.

Билбес кайгы шат кезиң, 

Бир жигитке бап кезиң,

Карап койсоң, түшүрөт-ов,

Карт бойдоктун панкесин.

Ала-Тоомдун ак кызы, 

Айдың-Көлдүн аккуусу, 

Оргуп турма шаттыгың,

Олдо кургур, жакты ушу.

Сен бир үйдүн бактысы

Сезимдердин оттуусу, 

Тынчымды алат, негедир 

Тынч күндөрдүн шок кызы.
Поэзия
Ыр чок шилеп, жүрөк «чарт» деп жанса да,

Же жан түтөп көңүл кирдеп калса да, 

Поэзия, таза сүйүп өзүндү, 

Чыңдык менен күйүп келем мен сага!

Адалдыктан тарттым далай муң, санаа,

Арамдыктар алдап шагым сынса да, 

Поэзия, тепсеп өтүп пастыкты, 

Улуу жолдор менен келем мен сага.

Талкалайм деп тагдыр кылыч сунса да, 

Кыйратам деп кырсык, мушкул турса да, 

Поэзия, кыйсыпырдан сак өтүп, 

Кыйын жолдор менен келем мен сага.

Байлык, бийлик, атак, мейли, чанса да,

Көкүрөккө же бүт Жахан сыйса да, 

Поэзия, жеңил, кыска жол баспай, 

Уза-ак жолдор менен келем мен сага.

Акыл, изден !.. Кирсем турмуш чалгынга, 

Акыр шыгым табат сөздү алтын баа.

Гений сындуу керек тура кудурет, 

Бир сап ырды жаратуунун алдында...

Аял Жана алтын
Алтын көрсө –

Аялдын жүрөгү эрийт. 

Аял көрсө –

Эркектин жүрөгү өйүйт.

Эркек жеткен, 

Мансапка күйүп-түтөп, 

Эрке айымдар,

Опоңой күлүп жетет!..

Алтын деген
Бул бир сөз - «ал» дагы «тын».
Кырк эркекти
Алдап кетет бир катын.
Алтын жаткан жерде, -
Жыландын уюгу бар.
Шоңдуктан, -
Аял тили бал дагы заар.

Бир күнү
Калалекте катыгың жеп, 

Эркелетип сыйлай жүр, 

«Алтыным» деп.

Кечиресиз?!
Азил
Көз салсам – көз нурумду өчүрөсүз,

Сөз салсам - сиз каршы алып өчүрөсүз,

Бир сулуу кыз экен деп мен ойлосом,

Ах, келин турбайсызбы?
                                               Кечиресиз?!

Бозойго түгөйлүү жан карабастыр,

Боздотуп селки жанды аябастыр. 

Болпойгон жоош неме, «жеңе»- оо десем,

Кызмык дейт дагы бирөө.
                                                Балээ баскыр!

Сыйрылган жараат
О, мезгил мерес, а турмуш катаал, 

Шакардай кайнап илхам-шык, от ал!

Көрүнбөс тажаал казаттар үчүн, 

Көөнөрбөс эски таланттар үчүн, 

Көкүрөк күйгөн сүйүүлөр үчүн, 

Жыргалдар үчүн, азаптар үчүн, 

Көтөргөн баардык жакшылык үчүн, 

Жүрөгүм окшойт кан толгон бокал.

Мас кылып жаным,
Шараптай каным,
А дале денем от менен жалын.
Сыздатса дагын
Сыйрылган жараат,
Сызууга болбойт өмүрдөн баарын.

Жашагын, жашчак, быкшыбай түтөп. 

Аятымыш эки тамырдан «дүрт» деп,

Жыйылып келип, капылет эргип, 

Калем көөр төгүп, оргуштап жүрөк.

Аза, бой «дүр» деп, чымырап башым:

Кайдасың эми төгүлгөн жалын,

Төгүлгөн жалын, 

Төгүлгөн жалын!?.

Мээриң сал, мезгил, жылмая карап, 

Турмуштун каарын жумшартып шарап.

Арзуусун таппай, ааламга батпай, 

Армандуу Алик жалбырттап барат.

Жазмыштан, мейлиц, жаралан, курчу,

Жаш курбал жайнап, сен кайнап турчу.
Оодарып ийбей бүткүл жер үстүн, 

Жакшылык, эрдик, тагдырлар үчүн,

Жараткан Кудай, ырайым кылчы?!

Сыйрылган Жараат сыздатса дагын, 

Сызууга болбойт өмүрдөн баарын.

Карагат кызга мен ашык чактай,

Кайдасың эми, төгүлгөн жалын, 

Төгүлгөн жалын,төгүлгөн жалын... 

Куюн өрт, бороон, жамгыр, кар сабап, 

Кусалуу дүйнөң алдыртан карап.

Арзуусун таппай, ааламга батпай, 

Алкымдан аккан ачуу көз жаштай, 

Армандуу Алик жалбырттап барат...

АкБууранын ырлары
Ак-Буурам ай, 

Жаш буурадай чамынтып, 

Миң булактын кайнар күчү оргуган.

Ыр окушкан акындай зал жаңыртып, 

Толкундарың тура калып ордунан! 

Сергектенип шоокумданып күн-түндөп, 

Сен Алп Дайрам,

Кылымдарды багынтып, 

Безеленген шаң учурган күлкүңдөн. 

Бетке тамат карегиңден жаш ыргып. 

Сыбызгыйт күүң, жер тамырын бошоткон, 

Сырын тыңшайм тээ байыркы элимин. 

Тайлак кезде чөлдөп өткөн бу Оштон,

Инген тоолор ийип сыздап желиниң... 

Ал кайгы күн, Кайрат алды жаңы ырдан, 

Сал, кайрыгын, кубаттуу доош, обондун. 

Ыйлап келип казал чийген Бабурдан,

Туйлап чыктың, ырларынан Жолондун. 

Мажүрүм талдай, чайың ичтим кылгырып,

Махабаттуу жан ысыткан аптабың.

Акын дарыям, өрөөндөрдү гул кылып, 

Ага берсин, кашка мөлтүр саптарың!..
О, Лира!
Жаш сулуу сиздей көп көргөн,

Жаш чакты байкең өткөргөн,

Турна моюн, бото көз,

Тумар бой бийкеч о, Лира, 

Туулсаң керек Ак Мөөрдөн?!

О, Лира! О, Лира...

Атың да, затың да 

Шык берген акылга 

Сен - муза, сен - лира...

Ар-ира, ай-ира,

Каалгып бийлейли, 

Ары да, бери да.

Айчырай, асылзаат,

Арууда, пери да.

О, Лира...!
Алыстап жаштык сүйүүмдөн, 

Арманга баттым бу күндөн. 

Агатай болуп жүрөйүн,

Төгөрөк беттүү бал-бал көз, 

Төгүлгөн сулуум о, Лира,

Төрөлбө Таттыбүбүдөн?!

Жарылгым келип кусаман, 

Жабыркайм жазмыш ызаадан.

Келиним да болсоң, мейли элең,

Кебинен наздуу нес болсом, 

Керемет кызсың, о, Лира,

Кем эмес Мона Лизадан.

Таптуусуң, оттой тутанам,

Танчудай эстен бүт аалам.

Татына болсун кыз сиздей, 

Бейиштен «жарк» деп түшкөндөй,

Жаралсаң керек сулуулук –

Кудайы Афродитадан?!
Артюр Рембо
Париж Коммунасынын Гимнин чалган,

Ырларын окуп чыктым Рембонун,

Кыштактан шаарга жаш акын келип,

Адашкан беттеп күрөш бороондорун.

Чыкканда империянын чаңы асманга, 

Көнбөдүң жазмыш тажаал кордогонго,

Сезимтал, сергек, курч да, сүрөткөр да,

Сен бир жаш гений элең, о Рембо!

Күткөнсүң өткүр мүнөз, өжор тагдыр,
Өрт кыял, тикенек тил, акылың жетик.
Дүйнөлүк адабияттын дарбазасын
ачтың шарт!...

Жаптың замат үч жыл өтүп...

Жазганда кандай укмуш эргүүдө элең,

«Жан-Мари колу» менен «Мае Кемени». 

Көр, ыплас, тар чөйрөдөн тажап качып, 

Койдуң сен ыр жазганды таштап эми.

Жер кездиң... Туулган журтка кайттың сыркоо,
Кайыш күрмөңө тигип кырк миң доллар.
Элетте тынч ыр жазбай жашамаксың,
Жар кылып бир француз айымын жалжал.

Поэзия - өлчөөсүз ой, силкинүүлөр,

Жоготуу - алыш эмес атактарды.

Арзыбай нечен жылкы селсаяктык, 

Үч жылың үч миң жылга татып калды.

Не эле сырын каткан машаяктык, 

Не эле жеткен чеги акылыцдын?..

Тоомундай тогуз жолдун Поэзияң,

Тогоошуп турат мына эки кылым.
Анна Кернге
Пушкинден
Жадымда шол кереметтүү кез ирмем,

Жарк эткиздиң көздөн кайып перини. 

Беталдыман бүт ажарың төгүлгөн,

Чылк нукура сулуулуктун Генийи.

Үмүтсүз бу санаа жанды мыжыкса, 

Үрөй учкан дүрбөлөндүү убакта. 

Түшкө кирчү бойкеябетиң, асыл баа, 

Тыңшагансыйм найын үнүң узак-ка...

Жылдар өттү, алай-дүлөй чак да өттү,

Кыялдар да сапырылып мурдагың. 

Унуттум мен айчырайлуу шол көрктү,

Унуттум мен найын үнүң, дилбарым.

Ээн элет жер, күүгүмдөрдө ың-жыңсыз, 

Күндөр өттү, күңүрт суз да маталган.

Кудуретсиз, Мухабатсыз, Көз жашсыз, 

Кунары жок, жашоо шыксыз жок илхам.

Жан делөөртүп чукуранган акылдээр, 

Жарк эткиздиң, кайра кайып перини. 

Так бет маңдай көзгө кеттиң төгүп көөр,

Таза чырай сулуулуктун Генийи.

Кагат жүрөк кайра мына опкоолжуп,

Касиретим кабыл кылып муңдаш жар. 

Кумарлантып, кан дүргүтүп илхам-шык, 

Кудайым бар, сүйүүм да бар, көз жаш бар.
Контрасту сезим
Мен тууралуу ушак айтып куруган,

Шылдың кылып жыргап күлсөң каткырып.

Мен ал чакта элесиңе жалынам.

Ыр жазармын көз сурмамдан жаш сыгып.

Сен тууралуу ырларды окуп, Асылым,

Сейил курсам достор менен шарактап.

Мага деген сүйүүң кыйнап жашыруун, 

Сен ал кезде ыйлап жатпа шолоктоп...

Ажырашуу элегиясы
Айрылдык, жаным, окшоп кош аккууга,

Уябыз чаар жылан бошотту да: 

Сүйүүмдү жыргал десем - тозок экен,

Сүйүүмдү ырлар десем - кошок тура.

Мен жалгыэ куштай үндөп чакырган муң,

Уугуп бүткөн боюм ачууркандым.

Махабат - жаш кайрыктуу качаңкы күү, 

Эски бир аван созгон жаңы ырларым.

Кызганыч, ыза менен жаралангам,
Бир жылда мен жүз жашка карып калгам.

Чертемин миң кыл тамыр жүрөк комуз, 

Жан теңим - кыска таалай, алыскы арман.

Кат жаздың: «Мен сен үчүн өлгөн жан де», 

Бакыт тап! Ырас, жашайм өлбөйм жерде.

Торгойдой тик атылдым безеленип,

Жыландай заар чачса курган пенде.

Жаныма баткан эле таркап уусу, 

Кылдардай дирилдеген калтааруусу, 

Эркекти бака баштуу жутуп коёт,

Башы чылк алтын болсун эрке кызы.

Кечирчи, кейиш кылбай кел алганым,

Кечирбей, энең каргап, сен алдадың.

Ийнинде көрө албады калың үчүн,

Бүт дуйнө меники эле-бере албадым.

Асылкеч, элес, мээриң сырда нечен, 

Ырларды ыйлап жазып, сыздап өтөм. 

Сүйүүмдү тозок десем - жыргал тура,

Сүйүүмдү кошек десем - ырлар экен.

Жай музыка
Жай музыка!.. Кайгыларга мас кылган,

Не бир күндөр чубап өтөт астыңдан.

Жай сыбызгыйт.. Жалгыз тыңшап отурам: 

Бошойт муун...
                           Жүрөк тыңшайт...
                                                                      ташкындайм!..

Угат жаным күү сыйкырлап койгондой,

Уюп сүттөй уктайт дүйнө ойгонбой,
Аза бойду жымыратып кайрыктар, 

Агат арман...
                         сагынычтай...
ойлордой...

Жай музыка мемиретип көңүлдү, 

Бүткөн бойду жымыратып төгүлдү. 

Адам жанын ыр-күү гана дарылайт,
Тартуу кылат бейгам, узак өмүрдү.

Козголбогон ойду козгоп түпкүрдөн,

Жай музыка жанар тоодой үшкүргөн,

Айдап салат кусалыкты ичимден, 

Оор жүктү силкип салат үстүмдөн.

Же таткандай женьшен чайырын эс-масмын,
Нервиң жыргап, жасагандай массажды.
Каалгып, каалгып кар жаап, нур жаап
жаткандай,
Кайрыйт күүлөр жаш сүйүүмдү качанкы.

Мукам күүдөн помидорлор барсайып, 

Өсөт экен картөшкө, коон тарсайып.

Ай нурунда гүл үргүлөп уккан күү, 

Тирилтчүүдөй маркумга да жан салып.

Жай музыка арылтчуудай баш муңдан,

Арманды жууп, көздү тунук жаш кылган. 

Жай сыбызгыйт. Жалгыз турсам ой басып, 

Бошойт муун…
                          Жүрөк тыңшайт...
                                                                  ташкындайм!..
* * *

Түнү бою гүлдөп чыкты дарактар,

Май айынын алчасына окшошуп.

Кар желбирлүү букет сунуп бутактар, 

Мен баратсам турушуптур жол тосуп. 

Беттеп бастым жумшак карды мен кечип,

Бет алдымда карасам жөн айыпсыз. 

Жел терметкен, көк көлчүктө, жер көшүп, 

Күн - ымыркай күлмүң этет, жарыктык! 

Жер-эненин ак мамагы ийиген, 

Кучагында кумар эч бир таркабай. 

Таң атканча гүлдөп чыктык сүйүүдөн,

Жаштыгыбыз жайнап аппак алчадай. 

Чынар терек көктү челген буурулбаш. 

Чыдай түшүп көралсам дейт көктөмдү.    
 Бул дүйнөгө жалт бурулуп карап кал, 

Жатсаң чыны жарык менен коштошуп.

Түнү бою гүлдөйт кышкы дарактар, 

Жаз айыньш алчасына окшошул.

Кержорго
Ай жарык түн. Боз чаң эски көпүрө. 

Айылым жактан чыктым узак мен жолго. 

Дүбүрттөгөн ат урунду көзүмө,

Кайдан качып келатты экен Кержорго?!

Түшкөн сыңар көктөн жомок аргымак, 

Түнкү суулар, күмүш агып алыстан... 

Куш уйкулуу кароолчу чал ат тушап, 

Каман чыга калса керек камыштан. 

Байлап-матап салса корчул айбан бир,

Быт-чыт үзүп кишенди бутка салдырган 

Балким мендей үркүп, жалкып калгандыр, 

Бактысыз, шум бейжай, бейпай тагдырдан.
Иттер кууп, артынан чаң бурады, 

Жел үйлөгөн шамдай кулак жапырат. 

Жаныбарым ай, күйүп-жанып чурады, 

Туяк кагат, туяк чагат тапырап! 

Уй ээсин же үйрүн эңсеп алыскы, 

Шыбак жыттуу аткананы пааналап. 

Эрктүү жигит алсын деп туу намысты, 

Эркиндикке качса керек талаалап. 

Ойдой күлүк сүрөөн салып жүгүрөм, 

Пенделерден чыккан далай ит үрөт.

Тээ, теректер, терезелер түбүнөн,

Коңшу үйлөрдөн өткөн чыгар дүпүрөп. 

Жок! Токтоду. Басаң, таштап аягын,

Ат чапчылап, окуранды мамыда. 

А жаш күйөө кучактап жаш аялын, 

Уктап жатат батып кумар балына. 

Айыл чети. Жылгалуу дөң. Жапыс там,

Айланасы сүттөй жарык күндүзгү... 

Чакмак чакса чагылгандар батыштан, 

О, Аргымак жалт-жалт этет түн түстүү!

Ушул кезде айтсаң сөздү өнөккө, 

Уйку баскан көздү ач умачтай ач, жаман!?

Кыргыз бекен бейпил жаткан төшөктө, 

Жигит бекен атка камчы баспаган! 

Жалгыздыкта болбо досум ич күптү, 

Жазмышына жазуу күтсөң буйруктан. 

Ала-Тоолоп салгын алгыр бүркүттү, 

Арстан ойду алсын баштан, куйруктан. 

Канаттуу Ат! 

Күлүк кыял дубалап,

Кайындуу өзөн уруп турат күзгү дем, 

Далдаңдаган көлөкөмдү кубалап. 

Чуркап өттүм көпүрөнүн үстүнөн... 

Дүкүлдөгөн жүрөк туурап таскагын, 

Жандүйнөмө сал дүрбөлөң, сал дүбүрт.
Төрт туяктай шилтейм ырдын төрт сабын, 

Качкан аттай карматпаган жаш күлүк. 

Максат - атты кармайм бир күн мен жетип, 

Тагдыр, мейли, тушамыштап так чидер. 

Чалма ыргытсам, укуруктап сүйрөлтүп, 

Кол кыйылып, денем сыйрып таш тилер... 

Үзөнгүгө чирене тээп бутуму, 

Үй-үй топко айтып түшсөм сармерден. 

О,колдой көр, Камбар-Ата тукуму ! 

О, колдой көр, жигит ггари Шаймерден!
1986-ж.

Жылдар ностальгиясы
О.МАртыкбаевге, К.К. Султановго
* * *

Жерде гүлдөр,
Жылдыз жайнап асманда.
Жымың нурун, жыпар жытын чачканда,
Кыз коюнундай кызык кылык көрбөпмүн,
Кумарга жык жылдар өтүп жатканда.
Ысык сүйүп, куса черин жазганга, 

Учуп-күйүп учкул ырлар жазганга,

Убак бар да, уктап эле жүрүпмүн,

Укмуш жылдар өтүп бара жатканда. 

Жууруп алар чылк алтынды таштан да, 

Күжүлдөгөн күчкө толгон чактарда,

Куюн болуп чимирилип чуу койгом,

Кудуреттүү жылдар өтүп жатканда. 

Адам көрдүм кайгы жуткан мастан да,

Азгырылып аял, арак, шайтанга,

Карап тургам бир муң толгон көз менен, 

Шайыр жылдар өтүп бара жатканда.

Арман менен жаман ойго батканга,

Неге көндүм?

Досту көрдүм кастан да.

Жаманатты болбош керек жаңылып. 

Жакшы жылдар өтүп бара жатканда.
* * *

Кыйналганда, кумсарганда, азганда,

Кыл аркандай тагдыр менен басканда,

Кылымдарга жетер ойду айтпапмын,

Кыйбас жылдар өтүп бара жатканда. 

Дейдиликтен азап артып жаш жанга, 

Делбирттегем не теңелип мастарга?!

Көздүү сокур көралбапмын чындыкты, 

Көсөм жылдар өтүп бара жатканда. 

Кейбир экем «гений» деп кол чапканда, 

Кежирленип не чап салгам алптарга?! 

Тилдүү дудук кыйкырбапмын кылымга, 

Тике селдей жылдар агып жатканда.

Көкүл серпип, көйрөңдөнүп басканда, 

Мурдум чүйрүп, көк чокудай даңктарга,

Дүлөй жандай кулактарым жапыргам, 

Дүңгүрөгөн заман өтүп жатканда. 

Шай келбептир бир чоң нерсе ачканга,

Кейийм текке акыл-мээнет, чачканга...

Арзан, оңой, начар өмүр сүрүпмүн,

Алтын жылдар өтүп бара жатканда. 

Мышык экем, - ичсем окшоп арстанга,
Жылт койгонмун бир «жунгли» жактарга.

Керең болуп арыз арманын укпапмын,

Кейиштүү эл ыйлап бара жатканда.

Мокок болуп каршы чыкпай калптарга,

Коркоктонуп кылыч сөздү айтканга.
Ташкындаган кир дайрадай агыпмын, 

Таза жылдар агып бара жатканда...

* * *
Тилегеним: тим жашап, эрте өлбөйүн, 

Акылга карк сабыр, жин келтирбейин. 

Аппактарга алданып карайбайын, 

Караларга кошулуп темтейбейин. 

Жаңылыштым, жазмыштан жетет ошол.
Жарык, ак бол, бүгүнкүм, эртеңдерим!
Билбейм, билбейм, эртеңки жолум кандай,
Дүйнө ачамбы Веспучи, Колумбдардай?
Жаз да келет.
Жасанып кыздай дүйнө,
Сай-сайларга ташталган жоолуктардай.
Ал да эскирет.
Сан-миң гүл, жылдыз өчөт,
Күз да келет.
Күткөнүм бакыт-таалай
Жана да ыр.
Жадатпас сүйүү ышкы,
Ак жубардай дарактар гүлдөйт кышкы.
Неге жооруйм, от байлап куйругуна
Тээ, төбөмдөн куйруктуу жылдыз учту,
Ал болсо экен канаттуу бир чыгармам,
«Дүрт» эггирсем ошого бүт кыргызды.

Ата-журтту кыдырып, дүйнө кезип,

Бир чоң китеп жазсам дейм үйгө келип. 

Мен жөнүндө дүйнөгө кабар тарайт,

Чарк айланып ыр, ысмым тегеренип.
Духум күчтүү кембагал бир акынмын 

Душмандарым туз жалайт, тебеленип...

Башка жол жок! Башкача өмүр да жок!

Башты жерге салбаска талант, бак оойт.

Эки миң, жыл генине жыйнап келген

Элимдин бүт руху канымда ойнойт. 

Ээн үйдөй жан-дүйнөм күүгүмдөтпө,

Эгер Акын күйбөсө, жарык болбойт!

Күз элегиясы
Курбу-дос мен деп ойлошпойт,

Кудунлап балам жол тоспойт.

Куюндап бейжай тагдырым,

Кусалуу болуп; калды окшойт?!

Жүдөдүм дербиш чалга окшоп, 

Жүгүмдү эч ким колдошпойт. 

Адашкан оттой жазмышым, 

Армандуу болуп калды окшойт?!
Чолпонбек, Абди, Жолдош жок, 

Какең, Жакең, Сокең жок, 

Чатырап жүргөн кез кайда, 

Көкүрөк кайнап,

Көз жаш-чок!..

Кайырчы чалдай жазмыш кууп, 

Кар, шамал беттейм, алдым суук. 

Калчылдап үйдөн узадың, 

Каректе кеч күз, жалгыздык...

Айылга барганда
Шаардан барган сайын мени күтөт,

Кыйшайып үшкүргөн үй мору түтөп, 

Маасысын жамай албай чал олтурат, 

Эски, боз, кир чапанчан апам жүрөт.

Кайрылып келген сайын үйгө жүдөө,

Коштошом белгисиз бир нерселерге.

Жалбырттайт ыпыр-сыпыр өрттөп жатса, 

Жаз келип калганбы дейм Туулган Жерге.

Туш болом мөл балалык сезимдерге,

Баш ийкейм шаңкылдаган жеңемдерге.

Келгиле, уялаштар, антташалы, 

Жолугуп туралычы өскөн үйдө.

О, кимди, тагдыр айдап каңгытпаган,

Айылымдын очогуна жылынып барам. 

Көкүрөктө, бирок, өчпөс бир жалын бар,

Мезгилге карты өчөшүп жалбырттаган.

Ар кайда жүрсөк дага турмуш кыстап,

Апабыз баккандыгын унутпасак.

Энеге деген ыйык аёо сезим, 

Жүрөктөн муз эритип жылытсачы?

Кул болбой көртүйшүктүн жетегинде,

Бапыраи бала чактай кечээ күнгө. 

Келгиле, шерттешели, уялаштар, 

Баарыбыз баралычы биздин үйгө.

Ата үйү. Көгүш иңир жылдыз жааган,

Апакем кейип-кепчип, чай муздаган.

Көтөрүп багалбадым мен Сиздерди, 

Көзүмдө көрүнбөс жаш, ачуу арман.

Шаардан барган сайын мени күтөт, 

Кыйшайып үшкүргөн үй, мору түтөп. 

Маасысын жамай албай чал олтурат, 

Эски, боз, кир чапанчан апам жүрөт.
Кушкалем
Талант өчкүс - ташка ыр чегип жазгандай, 

Карек «жарк» дейт, бир жаңы ой тапкандай.

Эгер колго калем алып жазбасам, 

Комуз чертип, болмок окшойм актаңдай.

Аттиң!..Током, Барпы, Коргоол, Жеңижок, 

Алп залкарлар атпай журтта эми жок. 

Азыр жашап, күч сынашып беттешсем, 

Арманым бир болбос эле менин - ов?! 

Акын пирлер капа болбос ушуга, 

Дүйнөлүк чылк талантсыңар нукура. 

О, пайгамбар жашка барып өмүрдө,

Өнөрдүн да жеткен кылда учуна.

Тилейм шундай өнөр баккан жашоону, 

Илбирс курак кыркты көздөй жаш ооду. 

Не деген шык, ырга чапчаң күч керек, 

Чалма ыргытып жыккан өңдүү Азоону!.. 

Азоо саптар жапайы аттай ыргыштап, 

Ыкка көнбөйт, ыргып минсем жалды уучтап. 

Жакасынан жалдай жалын төгүлүп,

Такасынан «чарт» дей түшөт бир төрт сап! 

Жалгыз бир сап тамызгылап изденем, 

Жаңы чыйыр сала элек эч из менен, 

Телибайдай өрт кучактап келатам, . 

Тентек кезде Пушкин берген кушкалем. 

Алда неедей күүлөр мукам чертилип, 

Аван созсом эски кайрык, эргүү жык. 

Жалбырттаган ыр кучактап келатам, 

Жайдак калган ак боз аттаң чаң чыгып...
Карек жарк дейт, көзүмө от баскандай, 

Ышкым күчөйт журтка жалын чачкандай. 

Колдон келсе, Коргоол чалдай болормун,

Комуз чертип, болбосом да да актаңдай...

Сен кеме менен коштоштуң
(Николай Рубцовдон)

Деңиз аялдамасын калдың бойлоп,

Ыйлап жатып муң жүзүң күлүңдөгөн. 

Кайра катуу шамалга парус ойнойт, 

Менин бүткүл кусалык, сүйүүм менен!

Чамгарагын дүйнөнүн чалам, сүңгүйм,

Курч тумшуктай бороонду жарамын түз. 

Түбөлүктүү чаңырык, онтооң сүйдүм, 

Түрмөктөлгөн океан ырайымсыз.

Уюлдагы чоочун шаар жанга жакты,   

Сапар чалып кетермин кайта дагы. 

Баштан кечирткен үчүн ачка-токту, 

Баштан кечирткен үчүн сарсанааны.

Көргөн үчүн мээрмандык кайгы тартып, 

Жүргөн үчүн жык дооштуу калаада кең. 

Ууртуцдан жылмайып ыйлап жатып, 

Кеме менен коштоштуң шамалда сен...

Өчкөн жылдыздар жарыгы
Жылдыздай миң жыл нуруң араң жеткен,
Чыраксың -
Шоолаң «жалп» деп шамалга өчкөн!
Арга жок сен бир эркек кучагында,
Айла жок мен да башка аялды өпкөм.
Кар конгон кирпигиңе Аязкыздай,
Сен элен гүл буруксуп жашыл көктөм.
Не деген уяндык бар гүл өңүндө,
Не деген наздуулук бар иреңинде?!
Сен менин жылдызымсың, жеталбас эч,
Сен менин чырагымсың жүрөгүмдө.
Сен ошол,
Петрарканын Лаурасы,
Сен ошол,
Данте сүйгөн Беатриче!
* * *
Унутулгус сүйүү бердиң оо, садага, 

Удургуп көңүлүмдө жүрөт санаа. 

Кезиксек кеп табалбай апкаарыймын,

Башка бир сөздөрдү айтам мукактана. 

Улутунуп кабыргамдын астыңдагы, 

Унчукпай ыйлап кагат жүрөк гана...

Элесиң туш тараптан чогуу жанып.

Чачырайт Айчырайың шоолаланып!.. 

Калсак да кара түйшүк баткагында, 

Махабат - түн жамынган жолу жарык.

Каректе калган жылдар ирмеминен, 

Кеткендей бүт жылдыздар ороп алып...

Мен сага, мейличи эми, үйлөнө албайм,

Мээри таш болгон бизге дүйнө кайдан?! 

Бирөөгө кыянаттык жасабайт эч, 

Сүйүүнүн эмне экенин билген адам. 

Өксөсү, өктөсү көп шул өмүрдө, 

Бир гана суранарым: - Сүйбө жалган!!!

* * *
Болбосо канча кыз да, жигит да көп, 

Коё албайм Сүйүү деген сезимге чек. 

А дүйнө, бу дүйнө да тозок кечип, 

Ашыктар зор жалынга күйүп кетет! 

Ажал да колун оттон тартып алып, 

Кудай да кудуретин ыйык сезет.

Сен эми кумар көзүм шат сулуусуң, 

Күйөөңө күйгөн жубай нак сулуусуң, 

Албырып ууздай таза сүйүшкөнгө, 

Асылкеч, эки дүйнө бактылуусуң! 

Өзөктөн өчпөй калып жалбырттасаң, 

Өкүнбөйм ак армандуу жаштык үчүн.
* * *

Арзыштык.
Жүрөк түтөп жүргөнү чын.

Рахмат, Айлуу Бишкек түндөрү үчүн!

Жазалсам бул дастанда, же тарталсам, 

Жаштыктын сүрөттөрүн ирмем үзүм...

Мен дагы эки дүйнө бактылуу экем, 

Бир өппөй сени таза сүйгөн үчүн!

Калсам да бактылуумун сага жетпей, 

Тутантпа сезим чогун калган өчпөй. 

Алдыртан бейтааныштай баш ийкешем, 

Жалбырттап кейиш кайда шамалга өрттөй. 

Бозоргон боз шыбактай бозой элем, 

Сен элең беш көкүл кыз көпөлөктөй.

Бир гана сени сүйгөм ургаачыдан, 

Коркподуң убал кылып көз жашыман. 

Канышаадай чыга келчи кайра да бир, 

Мен сүйгөн бийкечтердин кыркасынан. 

Моймолжуп турган секет сен да жоксуң,

Опкоолжуп кайда эми, - мен боз улан?!
Жылдардын күүгүмүнө чырак жагам, 

Мен сага «сүйөмүн» деп эч айтпагам. 

Шимирген ширеңди бүт бу куу турмуш, 

Шалдайып, шаабайың суз, арыктаган... 

Бир гана «Сүйүү» деген табышмакка, 

Негедир жооп табалбай мукактанам. 

Жок, кыял! -
Жомок да түш өчүп менде, 

Көртирлик миз майтарып жешилткенде,

Жолуктуң шоркелдей бу Ош базардан, 

Жоодурай түштүң неге кезиккенде, 

Жалдырай карай калган жакшы көрүп, 

Жазмыштын кулу ошол мен байкуш пенде. 

Барпайган олоң кара чачың кайда?

Жебелүү жаадай ийген кашың кайда?! 

Бураң бел буулуктуруп каратчу элең, 

Буркурап он сегиз гүл жашың кайда?!

Жылт коюп бир көрүнүп, миң зарланткан, 

Окшошпу сүйүү оюну жашынмайга... 

О, Сүйүү улам өчүп, улам жанган, 

Көрүнбөй бурганактан, тумандардан.

Сен мени эчак эле унуткансың, 

Мен сени бир көрсөм деп кумарлангам. 

Бир гана жыл түлөтүп жамалыңды. 

Баладай бакыракай көзүң калган. 

Кылгырбайт мончок жашың жүзүң чайган,

Ызаалуу укмак элем үнүң кайдан? 

Күнөөлүү качкынга окшойм мен да сага, 

Күйүккөн балчык кечкен кыяндардан. 

Жүрөктө жүрө-жүрө баары унтулуп,

Бир гана эски, тунук сүйүүм калган. 

Кол-бутту тушап кулдай таштады да, 

Көйгөйдөн азат эмес баш падышаа. 

Көздөрүң эки кулдай кара чылгый,
Сезилдиң сен ак лотос Жаш Ханыша. 

Күйөөңө күндө кызмат кыласың, сен, 

Чынжырлап сезим, эркиң арман, ызаа... 

Бар эле акылың да сулуу десем, 

Эсимден тайып калчум күлүндөсөң. 

Еваны кабыргамдай жаным десем, 

Элиттей кызыл өрт кыз кийинген сен. 

Жүрөктө канча аялдар так талашып, 

Айыпсыз жашап келдиң көзүмдө эсен...

Гулливердин монологу же заман пародокс

Таажылуу драматург Султан Акимович Раевге
I
Кемем кыйрап, алай-дүлөй ташкында, 

Толкундардан толкунга уруп жанчтың да. 

Азап турмуш, ала-салып тартайып 

Таш жазданып жатам мына астында... 

Эргежээлдер, мейли, эрмек кыл, күлүп өл, 

Мен бир көзөл - колго түшкөн Гулливер!

 Кытыгылайт жебе такап мурдума: 

Кызык эле чыпалактай кишилер. 

Неге мынча мага келет жиниңер, 

Билбей неге тикенектей тилиңер. 

Көз ачылбай тыңшайм; «Соттоп, асабыз!»

Ага чейин адам болсо тирилер...»

Чырмап байлап алып бара жатышат,

Арабада эртең асып салышат.

Бүгө албаймын уюп калган бутумду, 

Бүткөн боюм салмактанып ачышат.
Жатам мына! Эң оор жаза күтуп мен,

Аркан эмес, кайгы чырмап күйүттөн. 

Туулган калаам Англиядан кабар жок, 

Кат дагы жок Жонатан Свифттен.

Ширеңкенин кутусундай үйүңөр, 

Үйүңөрдө кичинекей сүйүүңөр. 

Эргежээлдер өлкөсүндө кор болгон,

Мен бир көзөл колго түшкөн Гулливер! 

Кичинекей падышаңар жылмайгай,

Кичинекей вазири бар кыйрайган. 

Кичинекей чиновниктер айынан,

«Килейген» бир мамлекет кыйналган.

II
Чычкан ойнойт өлгөн жолборс үстүндө,

Эргежээлдер мазак кылат алптарды.

Иттер менен коңшу жашайт пайгамбар, 

Периштелер ээрчип жүрөт шайтанды.

Ар бир заттын базар баасын нарк кылып,

Күнү тууду кызыл кулак эсептин.

Эшекбайлар эл үстүнөн айкырып, 

Нак тулпарлар жүгүн тартты эшектин. 

Окшойт заман чакчалакей, будуң-чаң,

Азык, мүлкү каракталган баржага. 

Көңдөй дубдай, ичтей чирип бузулган,

Кыйрап калды бир зор улуу держава!

Улут-урук, жерге, сууга бөлөнүп,

Кыргын болуп, эл акылдан айныды.

Чоң энелер Үч-Коргондой көрүнүп,

Жер титирейт көтөралбай кайгыны.

Жертөлөдө сойлойт видеожылан, эх!

Ууга чылап бузат башат, уяңды!
Эмчек сүтү оозунан кетелек,

Бала көрдү жыпжылаңач аялды.

Ыпыластык ыйыктыкты тепседи, 

Гений оонайт чочко менен ылайда... 

Сакташ үчүн кичинекей өлкөнү, 

Табыш керек чилистендер бир айла.

Көкжал
(Токтогул районунун Толук айылынан 26 карышкыр кармаган мергенчиден алынып Т.Сатылгановдун үй музейине илинген бөрү терисин карап туруп жазылган                                      ностальгия)
Кайран көкжал кайда гана жүрбөгүн, 

Калган жетпей атылган ок, үргөн үн...

Кара түндү чагылгандай чарт жарып,

Каардуу көзүң оттой жайнап күйгөнүн

Элестетем. Ээн жердин бөрүсү,

Ок жесең да көздөн жаштын төгүшү 

Болгон эмес. Мен да сендей бир кезде 

Көкжал элем, эй атаңдын гөрү ушу?! 

Терс да, курч да жазмыш көрүп буйгуган,

Кайсыл жерде кыл учунда турду жан?! 

Көз ирмебей, кың этпеген көк жалым,

Териңди бу тескери ким сыйрыган?!

Ачуу кегиң кайтмак эмес миң жылда, 

Жара тартып, маталбасаң чынжырга,

Кордогону үчүн көөдөк, мас, зөөкүр, 

Көрсөтмөксүң, ким экениң былжырга. 

Көзүң заардуу, азуулунун сырттаны,

Сасык жүнүң, белде ташкан күч-каруу...
Мерт болсон да эшик-тердей териңден,

Коркот экен тай-торпоктой ит дагы.

Сен бир түндө сегиз сууну кечесиң, 

Сексен тоодон, сексен жолдон өтөсүң.

Териңден да турат мына көрүнүп, 

Теңдеши жок анык көк жал экениң. 

Жыландын да уусу даары ойлошсо, 

Жырткычты да болбойт минтип кордошко. 

Циркке көнбөй, шапалактан коркпойсуң,

Бир момпосуй үчүн бийлеп жолборсчо. 

Арстанга тең айбанаттын падышасы, 

Көкжал экен жапан кыргыз бабасы, 

Ошон үчүн душман кылып көкбөрү, 

Улак тарткан а тоолуктун баласы. 

Атчанды да алып түшкөн тайды жеп,

Атырылып жара тарткан айбы деп. 

Эми ээн чөл, бийик жайлоо мекениң, 

Эми, минтип төргө илинип калдың эх! 

Болбосо да малың кайсап уурдаган, 

Кыргыз журтум, болсун сендей чын балаң. 

Кайрат, эркиң жумшап сен дейт олжо таап, 

Карышкыр да кордук көргөн бул заман!..

* * *
Бапырап бала-чакаң, жолдошторуң, 

Башканы ызаалантып онтотпогун.

Тепсебе куйругун сен жылаандын да, 

Кепшесин ажыдаарлар, ойготпогун.

Канынды бөөдө чалба кызытканга, 

Бирөөгө кыйын сүйлөп бышыктанба.

Жыргасын эшектер да күлгө оонашып, 

Коңурук тарта берсин мышыктар да.

Жазгы кеч. Эл тынымга орун алсын, 

Тамактын жыты абада коюулансын. 

Кашыктар аш сузам деп шаракташып, 

Ашык жар, жылдызыңар чогуу жансын!

Ай түндө булутка оонап тынч уктаса, 

Колумда кылдырт этет эски чака. 

Күүгүмдүн шыңгыратып күүсүн чалат, 

Чурулдап алда-кайдан кечки бака...

* * *
Илхам келсе, иттен оңой ыр жазмай, 

Бирок кыйын бутка туруш мае жандай. 

Чаарбаш акын чындап жазат өткүр ыр, 

Эргип шилтеп курч калемин канжардай! 

Түнт турмуштан чылым чегип, ой туман,

Түтөсө да жараланып, курчуган. 

Акын ичсе, ичпесе да күүлдөйт, 

Ансыз деле ичинде бар жүз грамм. 

Оомат, намыс, абийир үчун жүр, күрөш!

Орой, чапчаң, жайдары, кырс, түнт мүнөз.

Кылым бою таланты элди мас кылып, 

Бирок, айтат сергек акыл, ийги сөз. 

Мелжеген ой түндө көздү илинтпей, 

Мен ырларга мас, дуулдаймын скифтей. 

Тост көтөрөм, Рубцовго, Хайёмге,

Берчи, чөйчөк, - ыр кайнаган шарапты, эй! 

Адамдарга жаздай жайнап көз кашым, 

Серт турмушка керек чырай көрк чачуум.

Болбогондо Россияда кабактар, 

Чыкмак эмес Есениндей өрт акын!

Айдагы кыз
Жылдыздар жылт-жылт этип ичиркенте дирилдеген түндө жетим кыз кычыраган кышта, караңгыда сууга барат. Келатып көк жылгаяк муздан тайгаланып, эки челек суусун төгүп алат. Үйгө барайын десе тажаал, заардуу өгөй энеси урушат, кайра сууга барайын десе, карангыда коркот. Ошондо Айга жалынат. Ай боор ооруп, коюнуна жылытып имерип алыптыр. Ошондон бери ал кыз Айдан бизди телмирип караганы караган...
Айдагы кыз, айдагы...
Ойго салдың кайдагы.
Топ кыздардын ичинен
Сен жылмаясың жайдары.
Шоолалардан тигилген,
Көк көйнөгүң көрдүм мен.
Алыс жактан кат жазып,
Айдай кызга келдим мен.
Мажурум тал чачтарың,
Төгүлгөн көз жаштарың.
Ылдый салып башынды,
Кыйнабачы жаш жаның.
Алты бакан суу алып,
Албырбачы уялып.
Ай-асмандан түшчү сен,
Кел, бийлейлик кыналып.
Өгөй энең жеталбайт,
Суук уруп кеталбайт.
Чыйрыкпайсың аязда,
Айдай апан сени аяйт.
Үшүбөчү калчылдап,
Күлүп жүрчү жаркылдап.
Тулпар минген жигитке,
Турмушка чык, бактың тап.
Айдагы кыз, айдагы, 

Ойго салдың, кайдагы.

Кантип чечем сырларын, 

Тагдырындын байлануу, 

Жылдыздардан гүл терип,
Сен,-
Жүрө бергин жайдары...

Бөлтүрөктөр
Олжас Сулеймеповдон

Жаз беле же күзбү билбейм дал чынын, 

Жолоочубу? Же бириби малчынын?

Келе жатып көрүп калды карышкырды, 

Тагын айтсак:
                         Дөбөтү эмес,
                                                   Канчыгын.
Жортуп өскөн жолбун бөрү бул анык, 

Моюн туштан жараланган суналып,
Кочкул кызыл,
                           Кызыл кочкул уюган,

Көөдөнүнөн көк жашаңга каны агып...
Ким себептүү?
                          Жырткычтарбы? Аңчыбы?
Ким жыкты экен
Союлга алып, камчы уруп?
Ачкарын жаш бөлтүрүктөр талашып,
Ээмп жатышты ак эмчектен- кан чыгып.
Жакын түгүл аяр эле жат көрүп, -
Сезбей аны бек уйкуга батты өлүк.
Жараат оозун жалап бөлтүрүктөрү,
Энесинин жылуу канын жатты эмип.
Аздап муздап,
Дене суутуп көкшүнүн,
Көк жал доорон өттү баштан,
Аттигиң?!
Кан аралаш бөлтүрүктөр боюна, 

Таркаткансыйт уудай ызаа, кек сүтүн.

Жаңкы киши кезип жүргөн кыяны,

Кас жоосу экен бөрүлөрдүн зыяндуу, 

Бирок да ал энесинен айрылган

Жетимдерди өлтүрүүдөн 

Уялды….
Катунь дайрасы шаулдайт
Николай Рубцовдон

...Жаткан чакта кеч жалбырттап өрт болуп! 

Көпкө тыңшап туруп суунун шоокумун, 

Дарыяга бет салып, ташка отурдум,

Кабак чытып, ойго чөктүм кечке жуук. 

Катунь жандап мунар, бабаташ, табыт

Кар көчкүдөй агат жайкын күргүшү, 

Байыркы куш калам менен бир киши 

Бар уламыш кайрыктарын жазгансыйт... 

Катунь, Катунь -долу дайра, көк бетим!

Доошун созгон сырдуу ажайьш бу мифтер,-

Баян хылат жортуулдагы скифтер 

Бул жээктерден дүбүрт салып өткөнүн!

Дүйнө үстүнөн караңгылап күн дагы,

Чьщгызхандын колу түтөп келатып.

Кара түтүн каптап кеткен бел ашып, 

Мамычалуу жаркын орус кыштагы... 

Баарын жутту караңгылык жүз жылдык! 

Кең айдында жомок сындуу от толгон, 

Каар-жаалын эч басалбай октолгон 

Катунъ агат чаңырып да, ышкырып!.. 

Күүгүмдөгү мундуу айылдар үргүлөйт,

Апай бетте күнөс июнь айы өчкөн, 

Гүлдөр үнсүз, тымтырс бейит, эшитсең
А биргана Катунь шаулдайт, күңгүрөйт...

Айымдар жөнүндө баллада
Франсуа ВИЙОН

Күйөө жарпын жазган жубай бу, 

Кайда эми, айтчы, Таис, Алкида, 

Качандыр бир болгон чырайлуу? 

Мүлдө Римдин көркү жарк этчү, 

Флоражан кайда жалп өчтү? 

Сыбызгы үн чыкса зырп этчү, 

Үргүлөгөн гүлдүн чөйчөгү, 

Үлбүрөгөн кыздай жаш селки,

Өткөн жылдын кары кайда эми?   .

Элоиза жөнүн айт, кана? 

Жабыр тартып ал деп дилазар,

Чылк күйүттөн болгон маскара,

Сен-Денилик Пьер Абеляр. 

Ханышайым эми ал кана?

Каарыва калып кайран-аа, 

Шум Буридон бирди көргөнү 

Капка буулуп, чөккөн дайрага... 

Өткөн жылдын кары кайда эми?

Лилия гүлдөй денеси аппак, ай 

Балажан кайда, караңгүн? 

Жылаажындай шыңгыр басканы, ай

Берта, Алиса, мөлмөл Арамбур 

Маениеде турганы аксарай,

Алар жүргөн кай жер, башка жай?

А Лорэнден Жанна өрттөй кыз, 

Даңктуу жолун бүтүп күйгөнү...

Карааныңа зар бу көздөн уч, 

Өткөн жылдын кары кайда эми? 

Принц, сулуулук жашайт бир замат,

Шундай жазмыш-мыйзам көйгөйү. 

Аянычтуу кайрык муңканат: 

Өткөн жылдын кары кайда эми?

Жашоо каалгасындагы жазуулар 

М. Шахановго, К. А. Шүкүрбаевге

«Турмушта кулдай иштеп, хандай жаша, 

Деген сөз кандай таамай, кандай даана. 

Өмүрдө өлөсөлүү дүйнө жыйбай, 

Өзүндү сергек кармап, куштай тапта.

Жылмандап тааныш-билиш алдашпаса,

Досторун; чын ниетинен ардактаса, 

Коюнуңда мышык болуп жатып туруп, 

Жылаандай аялың бетке заар чачпаса. 

Жаңылат 10 жеринен пенде деген: 

1чи кашан, желке, курч тилинен, 

2чи ушак уккан кулагынан, 

Зчү топуракка тойгон көздөн. 

4чү көралбастык, жалкоолуктан, 

Бүт дуйнөң тарып турган кызганычтан, 

Пок курсак, терсаяк бут, ак көңүлүнөн,

Кызуу кан, макоопестен, жанжеринен. 

Толукшуп турсаң сүйүү - алтын карк, кенч, 

Жаныңдын жармын сакта жар асылкеч. 

Бир гана ун алдабайт, көз алдабайт, 

Бир гана жүрөк гана жаңылбайт эч, 

Бир гана жүрөк гана калп айтпайт эч. 

Жүрөгүң менен көргүн ар адамды, 

Аңтаргын сариликтеп ай-амалды.

Күн тие бере турган жылчык болот,

Үмүтсүз түн басса да капкараңгы. 

Адам, сен, коркпо чоң-чоң, маселеден,

Этиет бол, болор-болбос нерселерден.

Тарыхта так ушуну далилдейт-ов,

Туяктар дүбүртүндө тепселенген...
Дос болгун керек болсо душман менен,

Аларсыз сен мынчалак өспөйт элең. 

Чыйралтып, намысына келтирет ал, 

Бел байлап максатына жетесиң сен. 

Кеп барда «Жаман достон душман артык»

Ар сакта турса дагы курсак ачып. 

Чыныңды айт өлүп бара жатсаң дагы,

Курбуңду жолго таштап, кетпе сатып.

Сүйөт чын каракчы да туулган жерин, 

Кийген бар адам туруп жылаан кейпин. 

Кымындай ак жери бар наадандын да,

Кармагын сен дал ошол касиетин. 

Жалан ак, кара, оң, терс гана болбойт 

Жамандык, жакшылык тең жүргүн ойлоп.

Бир-бирин кууп жүргөн күн-түн сымап, 

Күүгүм, таң, азап, чак түш нурлары ойнойт. 

Жашоо бул жанталашат жан бакканга, 

Турмуш бу мыкчырылат, боржолоктойт.

Акылга мен дагы-ов эң кеч кирдим, 

Айтканын акмактын да уга жүрдүм. 

Ичинде кемпайлардын,- окуучумун, 

Кашында генийлердин, - мугалиммин. 

Ал ырас, көрө-көрө.көсөм болот, 

Ал ырас, сүй лөй-сүйлөй чечен болот,. 

Эсиңде калбаса эгер кылдай бүдүр,

Миң китеп окуганын бекер тукур. 

Китептен окугандын пайдасын көр, 

Турмушка жараксыз эч илим бекер. 

Кьгртыздар кылычы жок кырылабы, 

Аракты тыйбагандын башы кетер. 

Шарап эмес бокалга уу толтурушкан,

Оолак бол үлпөттөрдөн, олтуруштан, 

Кучактаар душмандарың тордой чырмап, 
Бычактай арак менен тост сунушкан. 

Ишенбе, кирди-чыкты сезимдерге, 

Тийишпе ойсоктогон келиндерге. 

Адам бол нарк-насилдүү, нуска нарктуу,

Адеп тут, киргениңче башың көргө

Сомерсет Моэмди окуп мен таңкалдым,

Ал ачкан корпенденин айтам жагын. 

«Өлүмгө, сүйүүгө алар баратты! деп,

Кара сөз менен окшойт жазган акын! 

Күз келсе алма мөмө төгө берет,

Кыйкырбайт «Мен алмамын, жегиле!» деп, 

Дал шундай чыгармачыл талант дагы, 

Үстүндө шедеврдин иштей берет.

Асмандын акыны - учкуч. А денендин

Акыны - врач экен. Кара жердин

Акыны - дыйкан тура. А жолдордун 

Акыны - шофер болот деп дагы эргийм. 

Кабылткан аптабына, аязына, 

Бу дүйнөң экен чылк бир поэзия.

Кудай да, Мухамбет да - Улуу Акын,

Курандын миң сыр каткан аятына.

Жакшы ойлонсоң кыйын иш турбайт түккө,

Бар маселе чечилет тирчиликте. 

Акылың болсо, алыстан досторду күт,

Акылың болсо, - түбүндөн душман күтпө.

Өгөй-өөнчүл, а жетим кекчил болот, 

Өгөй өжөр, а жетим эпчил болот.

Өзгөнү сүй артык көр өзүңкүнөн,

Боор бербей жатса да тяоюнун толгоп.

Көртирликке көмүлбөй көңүлүм өс, 

Ташты дагы эриткин темир эмеа 

Алга кадам шилтегин артыңды ойлоп,

Кетенчиктөө - бул али жеңилүү эмес.
Чокем айткан: «Акча таппай, акыл тапкын»,

Абыкеев сөзүң чылк бир кап алтын.

Бир акылдын жеталсаң кадырына, 

Орундалат бүт талап, бар муратың. 

Көп тарткан соң турмуш муң азап зарын,

Жаздым экмет, миң акыл насааттарын. 

Босогосун аттаарда окугула, 

Каалгасына кадалган жазууларым. 

Кирген - оңой, а чыгыш-кыйын дешет, 

Болот окшойт турмушту илим десек.

«Акылың бар, эсиң жок» деген сөзгө.

Ашык болбойт дагы бир маани берсек. 

Миң жылдык Хафиз, Хаем, Рудаки, 

Навой, Бабур, Шота, Хосров, Жами. 

Чыгыштын дагы канча жылдыз, шаасы

«Турмуштун каалгасына жазган жазуу.

Сен ага кунт койгунуң сүзүп кирбей, 

Кулпун ач, сен талкалап бузуп кирбей. 

Ажайып зор дүйнөгө таңыркайсың!

Акылың жарык болот күндүзгүдөй. 

Тамакта эки түр бар: Бири - өлүк, 

Бир түрү - жашылча, анар, мейиз, өрүк. 

Өлүгү - арак, чылым, эт, химикаттар, 

Денең май, кир, аш, баскан көңүл чөгүп.

Кыйналсаң, эч нерсеге табит тартпай, 

Тазалан, сен аураң аруулантпай, 

Дүйнөнүн рахатын, сулуулугун, 

Көрбөйсүн дүйүм Жахан, ажайып, бай.

Асмандын чексиздигин, көгүштүгүн, 

Арамза көздөр менен көрүш кыйын.

Өрт койсоң кумурсканын уюгуна, 

Кыямат. Укпайсың сен чыңырыгын. 

Сезбейсиң мерес пенде жадагалса,
Жатканын бейиттердин муң-кайгыда. 

Бир түндү жыргал менен өткөргүң бар,

Күлкүңдү келтирерлик армандар да.

Турасың мансап байлык бийлигинде,

Курулган храм кулдар ийининде, 

О, алар таштап ийсе эмне болот,

Болосун бырын-чырын, күм-жам дүйнө. 

Заңгырап таштан курган тамың турат, 

Кейийсиң кеткен үчүн зор каражат, 

Эч эч ким боор ачыбайт, карап койбойт,

Көчөндө барат жетим ыйламсырап,

Ал эми кимден алат бир нан сурап... 

Жөн эле жашай турган бул жашоону, 

Аябай татаалданткан адам мууну. 

Бир гана Адам деген улуу жан бар, 

Жок эч бир бай тукуму, куддун уулу. 

Болжоосуз сан эл барат карайлаган, 

Болдукыз Апам айткан: «Уккун, балам,

Адам өзү жакшы болсо, - турмуш жакшы, 

Бу жашоо жаман болсо, - адам жаман». 

Кудайдын бергенин биз ардактабай,

Кутурбай жүрсөк эмне дардактабай. 

Эсирбей, кесирленбей, эсиңе кел, 

Электейт ар жоругуң талдап Кудай.

Үстүндө турат, сени карап Кудай, 

Үнкүйүп бир абышка пайгамбардай. 

Тек жүргүн, тескеп кыял-жоругунду, 

Теңтушту шылдыңдабай, уят кылбай. 

Бирөөнү жок жеринен ушактабай, 

Жамандап же жакалап бычактабай. 

Калп эле шыйпаңдабай, кучактабай,

Үстүндө турат сени карап Кудай!

Таштанды бала жөнүндө баллада

Тапкан эмес, Апа деп айт бакканды, 

Уккан «дир» деп, ыйлап ийбей аз калды, 

Эзели этек канатпаган бир аял,
Бала таап алган экен таштанды...
Эмизсем дейт. Же эмчектен сүт чыкпайт,
Кандай аял бала ыйласа тынч уктайт?!
Коңшу келин ымыркайлуу, ийиди,
Эч убакта эне сүтү тынчытпайт.
Ал серт келин, бойлуу, толмоч, сепкилдүү,
Наристени оозантайын деп кирди...
Бактысыз бул чүрпө, балким, көз ирмем,
Аны тууган Апам экен деп билди.
Чоп-чоп эмди чормойгончо чочогу,
Көргөндөрдүн муун-жүүнү бошоду.
Бир азгырык кумардан ал жаралган
Жер жүзүндө баштады Улуу жашоону.
Туубас аял алгач жүргөн кыигачтап,

(Чоочун белек бир шайкелең кыз-таштап.) 

Буту менен тили чыкса мээр ийип,

Бул эки аял ыйлашчу эле көз жаштап.

Туубас аял бала көрдү жыл өтпөй, 

Куттуу үйүндө калды ырыскы, кут өчпөй, 

Эне сүтүң, алтын-дан да кымбат-ов, 

Эне сүтүң,  мөлтүр ыйык мүрөктөй. 

Таңзаарда да берген үчүн оозантып,

Акташ кыйын, алалбайсың же сатып, 

Шек келтирсең андан катуу каргыш жок, 

Эки көзүң салат бир күн кашайтып.

Жалгыздыктын бир ыры
Үйү жок, аялы жок, баласы жок, 

Үшкүрүп дүйнө кезген шамалга окшоп.

Мен бул кез жалгыздыктай бир дос күттүм, 

Арманын дирилдеген аван козгоп. 
Жүрөгүм кусага жык толуп турат, 

Бир аван көз жаралбай тыбырчылайт, 

Дүйнөнү кезип кетким келет менин, . 

Бир ырын жалгыздыктын жалгыз ырдап,

Аваным муңканса да таңшыдыбы, 

Кайгыңдын ачуу жашын аарчыдыбы.

Асылзат, шүл дүйнөдө окшош экен, 

Азаптын, атактын да жалгыздыгы. 

Билип жүр, сен да менин жалгыз эркем, 

Алыска сапар тартам балким эртең. 

Турмушта бүт жолдорду жарык кылган,

Тутантып жалгыз сүйүүн өчүрбө сен?!

Ыр - сапар
Жөнөкөй көрүнсө да катаал бул өнөр,

Жөнөйүн, ыр -сапарга! Батаңды бер, 

Көйгөйгө айгай салып жан ачынып, 

Көкүрөк ажатыңды ачамбы эл?! 

Убайым жеген ойдон тумчукпагын, 

Ураткын санаа, түйшүк.кулдуктарын. 

Жүрөктүн буйругуна баш ийип да, 

Күрөшкүн, албарс болуп курчуп жаным!

Алып уч. Кентаврым! Шилтейм ыр сап, 

Териңден терс илдетим шарт шылый чаап, 

Күрөшсүз жеңилгим жок! Күдөр үзбө, 

Күжүлдөп жаш аргымак чуркайт, чуркайт..

Акыл-эс багынт ойдун сепилдерин,

Баш көтөр, жан калкалап бекинбегин. 

Кыл жылба чындыгынлан кыйын чакта,

Кылмыш бу - чегингениң, чегингениң...

Опоңой көнө койбос мага турмуш,

Сан-миң, жоо, тосмолор бар уратылгыс.
Аттанам белгисиз жан-дүйнөлөргө, 

Көз көргүс, ойчендегис, кулак уккус.

Ыйман, жан таза болгун ылайланба,

Ырайым, кудурет бер Кудай жанга. 

Калкыма кайрыйм сүйүү, жакшылыкты,

Кагаздын үстүндөгү бу майданда.

А бирок мунжу, чатак өксө кылбайм, 

Силерди кумар деген өрткө чулгайм. 

Жаныңа жебе саптар кадалса деп, 

Жаа таркан Кентаврдай чуркайм, чуркайм.

Жат киши
Чын дилден колдоп мен аны, 

Кошоюн дегем тизмеге. 

Жактырбас жалгыз чырагы,

Жылдызы, бирок, башка эле.

Жүргөн жан болчу далдаада,

Баш ийкеп аста коючу. 

Дос эмес эле ал мага,

Душманым эмес болуучу.

Эскирип жаны жыртылды,

Күүгүмдө калган күндөрдөн. 

Досу да болгон чыккынчы, 

Аялы саткан бир жерден.

Ыза, кор ичтен тирелип, 

Кыжыры кайнайт гүлдөргө.

Биз эми таанып билелик , 

Чоочун, кырс, чалкан ал дүйнө.

Муңайм, түнт, серт, күлчү эмес, 

Талашпай укчу кеп келсе.
Эх, өмүр анын энчи эмес,

Өлүм да ага жок нерсе...

Болбогон чактай киши өлбөс,

Калбайт шымың, даңк дагы. 

Биз аяп, балким, түшүнбөс,

Бар чыгар жарык жактары...
Эки бүркүт
Турмуш мени баладай этектеди, 

Адам болуш керек дейм. Жетет эми!

Эки жактан эки улуу бороон урат, 

Эки бүркүт талашып жатат мени. 

Эзелки кек, кумарга бой ташташып, 

Эки бүркүт талашат, тытат мени... 

Эки бүркүт оңго да, солго тартат, 

Тебеленип тагдырым жолдо жатат.

Эки жактан эки улуу шамал улуп, 

Эки бүркүт талашат, мени тытат. 

Асман-жерди сапырган кыялдары, 

Алик деген бир акын ойго батат.

Кайда барсам?
                           Не болсом?
                                                Кандай кылсам?..
Кабак түйөм газ, түтүн, жолдордо чаң. 

Как сүзсөмбү кайрадан камокторду, 

Капкара түн, көңүл кир, ойлор туман.

Үшкүрүнүп таймашат жазмышына 

Үч жүрөктүк сүйүүдөн онтойм, чыдайм.

Эки бүркүт эки улуу сүйүү чачат, 

Эки бүркүт көк мелжип, бет чапчышат. 

Эки бүркүт өлөрчө кызганышат, 

Эки бүркүт аччеңгел тырмакташат.
Эки бүркүт айласыз өткөндү ойлоп, 

Эки бүркүт мен менен лаззатташат.

Эки ургаачы кош бүркүт, колдогула!

Көгүчкөндөй консоңор колдорума. 

Түшүнттүңөр турмуштун эмне экенинин,
Бар болгула, бүркүттөр,
бар болгула!!!

Вазыйпа
Бир заман келет мени жомок кылар, 

Ар бир үй китептерим конок кылар.

Бейитим бейиттерде жатып калып, 

Аяган көз жаш агар булак сыңар... 

Көралбас «Чала болду, жол ачык...» деп, 

Пенде деп куран окуйт уяттуулар. 

Бир жылдар келет мени казал кылар, . 

Каткырып жоруктарым базар кылар. 

Турмуштун дал өзүндөй кайнасам дейм, 

Тунжурап тургум келбейт мазар сыңар. 

Көк асман көмкөрүлгөн деңиз болуп, 

Ырларым - уч, ак куулар, уч, ак куулар! 

Уч,ак куулар...
Бир күндөр келет мени кубат кылар, 

Зилди кет жууп, черин жазып жазат кумар. 

Кыяматтан алый өтчү сөз тапсам дейм, 

Кыргызым өз балам деп ызаат кылар. 

Сүйүнүп сүйүшкөндөр жолугушуп, 

Бутума көз жаш төгөт азаптуулар. 

Бир доор келет мени канат кылар, 

Сөздөрүм көңүлдөрдү абад кылар. 

Алтынды кумдан чайкап, отко эриткем, 

Кайнаган поэзиям шарап сыңар.

Жылмайып мен силерди карайм көктөн.

Жылдызы жерге түшкөн атактуулар!..
Не тыным келет ысмым дастан кылар, 

Элесим кызыл мармар таштан турар. 

Белгисиз келерки муун урпактарга, 

Чачырайм жылдыздуу зор асман сыңар. 

Даанышман дайынсызга ой жүгүртүп, 

А балдар периштедей канат кылар. 

Беш манжам беш канжардай курчуп жазган, 

Ырымда миллион жүрөк канап турар.

* * * 
Чуркаса тулпар эле, 

Учурса шумкар эле. 

Ал өзү карапайм, 

Алпейим бир жан эле. 

Анан да акын болчу, 

Аракка жакын болчу. 

От сүйүп жүрөктөргө, 

Мээ толо акыл болчу.

Анан да адам эле, 

Өзүнчө аалам эле. 

Досторго, бүт эл-журтка. 

Ак кардай жааган эле. 

От өчтү. кар жаап бүттү.

Аялың, досуң күттү, 

Зарлантып келишкен жок.

Келди өмүр түбөлүктүү! 

«Дүрт» этип анын жаны 

Жалбырттайт акылдары. 

А өлдү, жоголду дет, 

Издешкен жок эчким аны. 

Тулпарды баалашкан жок,

Шумкарды карашкан жок.

Калды артта даңкың гана, 

Сөөктөй талашкан топ...

Үчүнчү жол
Поэзия - чалчык эмес ар ким кечкен,

Же саз эмес бирөөлөр чөгүп кеткен. 

Поэзия - жети катар жер түбүндө

Көз жаштай мөлт-мөлт эткен. 

Мөл булактай кайнап чыккан күүгүмдө.

Замзам суудай тереңде.
Шордон бөлүп Кудай койгон зор калкканыч.

Акын болом деген талант, 

Болот Пушкин, Уитмен же Беранже. 

А бирок, таймашкан талант менен бар кара күч,

Тагдырдан таяк жейсиң, мейли, арак ич. 

Алдыңда эки жол бар: Болосуң Байдылдадай 

Же Рамис, Маяковский же Есенин 

Алыкул же Мидин.
Айбыкпай жылдыздар.картасына бас көзүрүң, 

Бар бирок үчүнчү жол - ал өзүңсүң... 

Нак калемгер болгуң келсе.

Сен, андыктан, мени сындап койгуң келсе.

Коркпой шундай кеменгерге,

Кичик талант дегендерге, Теңеп сүйлө. 

Аздыр-көптүр жазганым бар мен силерге.

Жок! Мактанчаак, шылуун, зөөкүр, 

Наадан дагы эмесмин мен.

Болгум келбейт анекдот оозуңда, эй.

Эгер ушул дүйнөнү чер чытырман токой десек,

Тикенектүү бадалдагы мен-үлбүрөк байчечекей.

Мага жетиш үзүш кыйын уйпалап, 

Азрейил колу дагы тытык, кан. 

Жаны маркум чөптөр ыйлап жол жээгинде муңданат.

Мүрөк суудай ойго суусап кудуктан. 

Ыйык пенде ал ойго жык кол тийгис, 

Мен даңктанам тебелеп Падышалык так-таажың. 

Жашагым бар үзүрлүү, узак күн көрүп, 

Болгум келет реалист жакшы акын.

ГЕРНИКА
(Поэма Аколапсис)
Сен ким гана болбогун,
Мейли Президент, мейли БОМЖ,
Мейли министр, мейли мент,
Аким, же шеф "крутой",
Депутат, же бизнесмен,
Коммерсант, же рекет,
Ууру-кески, кылмышкер, авторитет,
Бай, көпөс же желдет,

Желип жорткон шпана, же студент...
Сен ким гана болбогун,
Ар кимдин бар Герникасы -
Бешенеге чийип койгон тагдыры.
Теңир Кудай түзөй албай шай оогон,
(Телегейи тегиз эмес баардыгы).
Адамзатты, Кыргызханияны,
Жаханды бүт көрөм мен:
«Герника» аркылуу!
«Герника» - Испанияда,
Мадриддин эң,ири музейинде,
Азыр турган илинүү,
Куну жок зор картина,
Аалам сыйган портрет,
42 миллион доллар,
болгон менен анын баасы,
Ченде жок сүрөт,
Сүрөт -
«Герника!»
20-жүз жылдыктын шедеври -
Герника -Тарых күйгөн өрттөгү,
Герника -
Тагдыр тарткан көкбөрү.
Почта маркасындай шаар|"
Кудай карап турган калаа көктөгү.
Герника -
Жалбырттаган сүйүү жана,

Жанга баткан жек көрүү...
Герника - бул
Испанияда,

Мадридден эмес чыны анча алыс
чакан калаа.
Анда болгон согуш бүлгүн,

Кыямат кайым, зор драма.
Герника!
Германиялык фашиеттер,
Антиарийлер, нарцисттер,
Тыптыйпыл кылышкан шаар...
Герника!
1936-жыл эле.
Дал шол чакта
Кадимкидей, дал эле күн бүгүнкүдөй,
Көпөлөктөр ойноп чыгып учушкан
балдар менен короолордон
Гүлдөгөн баар...

Түнү менен үргүлөгөн
Түнкү гүлдөр
Чанактары баш көтөрүп
Жылмайган шаар!

Герника ал кезде сен,

Ордолуу байтакты элең гүлдөп турган,
Тагын айтсак

Чоң жашыл гүлзар элең.
Кыштак элең,
Куштардын тили менен сүйлөп турган,

Тармал, уяң ак кайындар сеңселишип,
Балырлуу көлдө
Аккуулар бийлеп турган.
Бир гана шамал, желге,
Жамгыр сүйүү кат жазыд «ыйлап»

турган.
Каткырып учурашчу коңшулар да,
Көп болчу ойго баткан кызгылт кечтер,
Түндү жара шапар тепчү
Үлпөт майрам.
Караны көзү күйгөн бозойлорду,
Калкалашьш токоч бетин кыздар уяң.
Эл унчукпай тирлик кылчу,
Аман болчу баардыгы,

Мойтоңдогон, томпоңдогон
ыйлаактардан,
Герника - рух, салт да, урмат, кадыр,

Адеп, тартип, сый сактаган.

Анан, анан,

Герника - бир күндө эле,

бйр түндө эле,
Нагасаки,
Хиросима өңдөндү кыйрап калган1
Герника - Хиросима!
Герника - Нагасаки!
АКШлык учкуч пилот, калтаарыбай
Таштаган атом бомба.

Күйөт,күйөт Японияда,

Жалбырттап эки зор от.
Көрүнүктүү жазуучу
Ажыдар жылы туулган,
Ажыдар жылы өлгөн
Акутагава Рьюнеске жазгандай
Жабышкан зор даракка
Маймыл менен таңылган
Өз кызы карачечекей
Өрттөлгөнүн тарткан натурасынан
Сүрөтчүдөй өңү суук, иреңи серт.
Жылмаят бука мүйүз император
«Мына сен тартам деген
тозок, тозок» -
Герника -
Тозок оту...
Казаныңда кимдер гана
Кайнаган жок?!
Кеткен учуп кебелбей
Кайдыгердей аткарган тапшырмасын
АКШлык «эшек пилот».
Дал шондой
Берлинден сур булуттуу асманда учкан,

Букалардай көтөрүлгөн авианосецтер
бомбалашып,
кыйсыпыр түштүң анан,
Бир паста эле айландьң урандыга,
Күлү көккө сапырылган.-
Герника,

Урду Кудай, кыямат, каар,
Не күнөөңө?!
(Герника бейкүнөө эле.)
Фюрерлик же
АКШлык учкучтун шол

Ордунда болсом эгер
Мен мисалы
Эч зыянсыз океанга
Таштайт элем ал бомбаны...
А бул Жер планетте,
Эки душман саясат салгылашкан,
Эки дөө жоолашып шайтан баскан.
Герника чымын элең.
Эки өрттүн ортосунда күйүп жаткан.
Герника сен сүрөткө айландың,
Казал, кошок, арман, дастан.
Шыркырап кызыл жаян каның аккан.
Али деле айыга элек жараатынан...
«Герника» -
Эки минден ашык ар кыл сүрөт тарткан,

92 жашка чыккан.
Авангардист
Пабло Пикассонун
Кистисинен, кирпигинен,
Жүрөгүнөн, карегинен,
Не деген шык чалкып жаткан.
Атып чыккан,

Кандуу көз жаш...
Аны дале адамзаты,
Толук билип же түшүнүп андай элек.
Луврдагы Жокондадай,
Ал - жылмаюу,
Бул - чыңырык!
Сырлар каткан - «Герника».
Автор бул чыгарманын,
Үстүндө иштегенде.
(Кудай өзү авторлош кыл калемге).
Жинди болуп кете жаздап,
Леонардо да Винчидей,
Моно Лиза сулууну тартып бүтүп
Тарс этип түшкөн кулап,
Тарткан экен.
Кан менен
Жаш тамчылап кеткенинен,

Сыйкыр чебер кистисинен...
Герника - сен дүйнөсүң

Жер дүйнөдө не деген наадандыктар,
бар экенин чагылдырган.

Жана дагы заман, доорсун аңтарылган.
Кыргыз шырдак,
Түркмөн килем-кечелердин
Реалдуу ар жак бети сыяктанган.

«Герника»

Америкадан каитарылган оригиналы.
8 жаш сүйлөшүүлөр жүргүзүлүп,
Үч аскердик учма менен кайтарылган.
Кайтарылган мекенине, - Мадридге.
Сен ырчысың таңшып турган Прадодон,
Музейге коюлган соң,
Бир сааттан кийин элге,
Кабарланган радиодон.
«Герника!»
Биздин көргөн
13 жылдан берки,
Бейиш, тозоктор.

Ыза, кордук, азап-шор.
Өзүнчө бир
«Герника» болду окшойт.

Жардылык да, ачкалык,
Жалган баюу.

Убадакей кашкалык,
Нан жеймин деп,
Бармактай миң наристе,
Сүт оозунан кете элек.
Канаты бар периште,
Ыйлап жатса - Герника.
Же бир бейгам үй-бүлөдө,
Кокусунан.
Кызганычтан, булганычтан,
Жетишпестик, муктаждыктан,
Чатак чыкса - Герника.
Тукум улаар
Эки баштуу кудайлардын,

Аял-эркек жубайлардын,

Ыркы кетип ажырашса -
Герника!
Күнөөсүз бала-чака,
Тирүүлөй жетим калса - Герника!
Адамдардын бузулган жан-руху,
Абийир, пейили - Герника!
Талкаланган, тонолгон үй,
Чарбалар бүт - Герника!
Герника –

Кыйраган бүт зоот, ишкана, фабрика.

Ченемсиз муң көрдүк,

Шол-Герника!
Эбегейсиз азап тарттык,

Шол - Герника!
Коммунизмден кулап түшүп,
Кораблден ташкын, үйөр, сел алган.
Жакырчылык даамын таттык,
Шол - Герника!
II
Бүт дүйнө - Герника,

Шекспирлер чыкчу заман.
Мына эми,
Бул Жахан - Герника.
Бүт дүйнө - театр, муң
Мен анын оозунан кан эмес
Ырлар аккан жараатымын.

Ар бир - Күн,

Курчап турган нур менен
Кудай Үйүн
Зор жылдыздар арасында
Галактика эрасында,
Биздин Жер планета -
Границалар тикенектүү
Тор зым менен курчалган,
Түрмөкана,
Азапкана,
Жана тубоорукана.
Садагага чабылган он миллион кой-
Демократия –

Жылаңач, жылаңайлак,
Шымы жамаачы тентек бала,

Демократия.

Өлбөс Кощей
Халтура,
«Живучий».
Көпөс дале партократия,
Ботко коом.

Мен сенин жүлүнүңө, жүрөгүңө,
От коём!..
Аман калган айылдарда,
Балык жон, сокмо жолдор
Жаман кепе, ылай там, котур көчө,
Кулак төшөйт не болот деп,
Убайымдуу кепшейт, кепшейт
Акырда - салтузу жок
Сөңгөк кашек
Уй да, бука...
Огинскийдей
Акыркы ирет мекенге көз жибергендей,
Одур-будур, орой да, мае Родинам!
Ойлуу, муңдуу карап турам,
Муза - оор улутунткан куса.
Герника - Поэзия,

Сыбызгыган муң музыка.
Бүт дүйнө - «Герника». –

Чыңырат,

Айгыр ат! -
Адабият, искусство, маданият.
Академия жана жакыр итке минген
Интеллигенция.
Чиновник же көпөс,
Букалардын бүт алдына
Эмчегинен сүт чыкпаган,
Жаш эмчекте баласы бар,
Аял менен жиниккен
Камбар жылкы жыгылат.
Чыңырат
Айгыр ат.
Бул өзү
800 жылдан бери,

Наадандыктан,
Сараңчылыктан күйүп кеткен.

Тамерлан үйүп кескен
Пирамида

Адамдардын баш сөөгүнөн
Учат, учат.
Ак көгүчкөн, ак көгүчкөн

Барпырашып, желбирешип,.
«Тынчтык» дешип,
Көз жаштардай, жааган кардай,
Ак тилектен.
Ак көгүчкөн.
Көк бетинен периштедей канаты бар,

Жерге түшкөн.
Чыңырат
Айгыр ат, -
Куликов талаасында,
Бородино битвасында,
Гитлердин концлагер «жертвасында».
Бухенвальд коңгуроосу,
Кагылат - Герника.
Курскийде,
Смоленскийде,
Күйгөн орус хатасында.
Рейхстагда,

Жүрөгү өрт жалбырттаган
Солдаттар - да.
Үрөй учкан бала-чака,
Үркүп качкан кыргыздар да,
Немис, орус солдаттар да -
Герника.

Келдик анан дүйнө капар,

Бир беймарал жашап анан.
45-жыл майынан,
91-жылдын августуна...
Дүйнө экиге чарт бөлүндү Москвада!
Кремль, Кызыл аянт - Герникадай.
СССР - Герника!
Москва - Герника!
Чечня - Герника!
Спитак - Герника!
Карабах - Герника!
Биздин да жүрөктөрдө,
Баткен, Ош - Герника!
Жылабыз ХХIге «Титаниктей»
Кош, Герника!...
Махабатым
15-жалжылдаган республика,
15- советтик темир катуу режимден,
Желелерден бошонгон колония,
51де келген такка,
Кашка башта калы бар.
Тайгаланган миллиондор
Мандайында.
Жашасын биздин улуу бошотуучу,

Көрпөчөнүн уулу Миша!
Аламан топ, улак тартыш,
Ызы-чуу саясат да...
Айылымда Акчий, эски «Ленин» деген,
Ажыдаардай оп тарткан,
Суу сактагыч.
Ал - Герника!
Каршы чыгып бүтүндөй,
Макоопес системага.
Бекеринен «борзеть» эткен жок
Ельцин да.
Же мисалга,
Эске алган жокпус
Эски макалды да.
«Кыш койгон - кышын алат,
Таш койгон - ташын алат».
Дөөлөт, оомат, ырыс, кут,
Же конгон бак, «атак-даңк КПССке»
Сокур тыйын болбосо,
Зор ынтымак.
Келкел келет,
«Кул бийлеген заман чыгат!»
Анан да жаңы ылакап,
XXI кылымдагы,
Айтылган жүз жыл мурун.
«Токтогулду көл басат,

Анжиянды сел басат», деп.
Ким эске алат?
Тике аккан селден бир күн,
Ташкенттин үстүнөн
Алтымыш метр бийик,
Үйөр агат...

Ал Герника кыямат!
Герника-мен.

Айрылдым ага-эжемден,
Атамдан да.
Ич сыйрылып эжемкиндей,

Лама пальто кийген аял көрсөм эле,
Көздү жаштайм.

Ыр чырактын кармоочунан мыкчып
таштай,
Манжаларым калем сапты,
Куш кармаган бутактай,
Түнү бою мен уктабайм.
Өндөнөм дүкөн эмес,
Дүйнөнүн кароолчусу.
Тагдырын ойлоном беш миллиарддын,
Беш миллиондун.
Кирпик какпайм.
Поэзияда Пикассодой жинди болуп,

Кете жаздайм.
Ван Гогдой
Адамзаттык толо сезим.
Тартам күнкарамаларды бажырайган,
Күн моделин караңгыда.
Жүрөктөргө, акыл-эске,
Жарык чачкан.
«Ай-ааламга күйүп чыккан Ыр Чырак»
Китебимдин үстүнөн,
Жаалданып иштей баштайм.
Рубцовдой шарф оронуп мойнума,
Кар чүмкөгөн ак гүл тунган,
Келем бактан...
Герниканы издейм, издейм,
Байыркы бир карт тарыхтан.
Карль Брюллавдун
"Помпейдин акыркы күнү" сыңар,
Сулуулар акжубардай,
Жыланач жыгылышкан.
Эрди-катын эси чыгып,
Балдарын калкалашкан.
Жашка тойбос чал менен,
Сараң байлар дүйнөсү сокур тыйын,
Чакчайышкан.
Оозун ачса жүрөгү көрүнгөн,

Шахановдон,
Окугам;

Боржигиндин керейит уруусунан
Түбү кыргыз
Кыйгач көз, сары чачтуу
Полковедец хан Чынгызхан.
Сапырган күлүн көккө
Багынбаган үчүн алты ай
Түбү кыпчак хан Кайырхан
Сапырган күлүн көккө
Отрар-Герника.
60 миң нуска китеп өрттөлгөн,
Баласагын (Токмоктогу ) - Герника.
Манастын аты кечкен шар дайрасын,
Үргөнч - Герника.

Хорезм, Бухар, Балх - Герника.
Цыгандар самсып качкан,
Дүйнөгө төлгө тартып,
Мунданып үндөп кайрык
Цига дайра жээги - Герника.
Дал шол жерде,
Аксак-Темир,
Жыйып кескен Пирамида,
Жоокерлердин баш сөөгүнөн,
Учат, учат 800 жылдан бери,
Тынчтык деп ак көгүчкөн.
Ак көгүчкөн,
Ак көгүчкөн,
Ак көгүчкөн.
Миллиондоп нускада, миллиардаган
инсанатка
Пикассонун кистисинен.

Аңтарылган кир тамчы жаш карегинен
«Герника»:

Жатат профессор клиникада,
Курсагы чарт кесилген.
Качып чыккан Иркутск, Красноярскиден,
Зектин бычагы сынган.
Булчуңу буркуят,
Кекиртеги куркуят.
Төгүлгөн чашкасы мүрөктүн,
Эстеликтер, тирандар,
Культтар кулайт.
Жаратканга антарылган көз менен,
Жалбарат молдо, монах,
«О, Кудай!»деп.
Жер-көктүн ортосунда
Жүрөк кабынан чыгып кете жаздайт,
Зилзаладай,
Адам! +
Аалам! +
Кудай калат.
О, Теңир Эгем өзү кабыл алган,
Жапжаңы кыпкызыл розаларга,
Көмүлгөн өлүм-парад.
Кудай көзү прибордой,
Бизди карайт.
Артта калган планета Жер алдастайт,
Абышкадай токсондогу калчылдайт.
Адашат чыңырган айгыр ат,
Кишенейт, жыгылат,
Бут алдына.
Эмчегинен сүт чыкпаган,
Төшүндө бала ыйлаган Аялга -
Мыкчыят – көпөс миллиард.
Жамандыктар бүт тосулат.
Ыйман деген плотинадан баары тунат.
Ыргытам Ыр Чыракты,

Мен да мээмен, жүрөгүмөн.
А болбосо
Герника - Жер шарынын,

Планеттин баардык булуң-бурчтарына,
Жебеленген!
Маңдурттар Найман-эне жүрөгүнүн

толтосуна аткан жаадай.
Кебелбей мыкчыят,
Зөөкүрчүлүк бийлик бука.
Катылган мамлекеттик сыр менен,
Империялык көксөөлөр,
Сейф, пломба.
Ташталбасын ядер бомба -
Ирак, араб согушу керек эмес.
Керек жүрөк согушу.
Бука, бука -
Буштар, муштар
Учат, учат темир куштар,
Кабулга, Багдадга, Иракка,
Канжардай сайылган жүрөккө.
Кыямат- кайым,

Өрттөсөң кумурсканын уясын да.
Дагы кайсы жерде өрт алоолонот,
Нобель сыйлыгынын лауреаты
Грантюре Грасс айткандай,
«Бул шумдук согуштун,
Башы да, аягы жок».
Артта калган планета катары,
Бизди транс көзөмөлдөйт,
Кудай - зор от!!!
О, улуу Жахан,
Күзгүдөй быркыраба,
Кел, эсиңе, кел, акылга.
Жана бүткүл дүйнөлүк,
Биримдикке, ынтымакка!
Эч качан болбосо экен,
Нагасаки, Хиросима.
Мен - Анти Герника,
Планетам Жер, Кыргызхания —
Буруттардын өлкөсү,

Жапайы арстандарың –Моголистан,

Сүйөм сенин байыркың да,азыркың

Өзүң үчүн, Өзүң үчүн, Өзүң үчүн,-
Кыйратуучу эмесмин,

Түзүүчүмүн!
Жыттаймын шыбагыңды,
Жашыл куу арчаң өрттөп,
Түтүнүң искейм, өз эл-жерим
Кыргызхания,

Чыккынчы болбош үчүн,

Ичем мөл булагыңды, кымызыңды,

Арамдык кылбаш үчүн.
Кухнянын кудайы аял,
Мекени ашкана,
А меники - республика!
Мекеним айнегинде гүл өскөн үй.
Арчабешиктеги жер кепем ,

Горизонтко ыр учурган комната.

Ата-Журт гана ыйык, кымбат,

Жана табылгыс, кайталангыс, -

Эркек үчүн!
Келечекке кемелерин жөнөтөт,
Алтын тармал кой терисин
Алып келиш үчүн, Эллада!..
ХХIчи кылымдын көзү менен карасаңар
Бул эскертүү баллада.
Ар кимдин бар «Герникасы».
Үйүбү, же сүйүүбү,
Ишиби, же тишиби,
Адам-къшса болот-ар бир кишини!
Керек болсо, атүгүл
Этаж. Көчө. Мусордон
Азык-түлүк калдыктарын,
Бүтүн бөтөлкөлөр дагын
Издеп жүргөн же каучук канистр.
БОМЖду да
Кылса болот министр.

Маймыл тээп велосипед,

Аюу бийлеп жатпайбы?!
А маселен
Алабарман ач көздүк,

Ар-намыссыз көпкөндүк.
Же обу жок сараңдык,
Же тымызын ич тардык,
Билип туруп уу жуткандык,
Жана диний душмандык.
Кошунаны бутка тебүү,
Жең-ичинен жеп-ичип
Бир кудайды кечирет деп,
Миң арам иш кылгандык.
Адалсынып кылмыш кылуу,
Айыпсызды аёосуз,
Сот жообуна тарткандык.
Адамзатка нак кайгы -
Герника.
Ал оор кайгы - Герника.
Тазалоого суу жетишсиз - өрт керек;
Өзүн өйдө саноочулук баарынан,
Өтө жаман пастыктарга апкелет.
Же кутуруп көпкөндүк,
Бийик туруп чөккөндүк.
Макоолордун бийликти ээлеп турганы,
Акылдардан жинди болупкеткендик.
Сыйбайт эч бир эрежеге,
Мыйзамына турмуштун.
Сен өзүңө шуну туура кылдымбы деп,
Эсеп берип турганың - Герника.

Герникадан Фудзиямага бара турган,
Жалгыз гана бир жолу бар Чындыктын,

Ал ички Рух, Ыйманың...
Атилланын Европаны чаап алганы -
Герника!
Отеллонун Дездемонаны муунтканы –

Герника!
Герника!
Манастан, Чыңгызхандан, Бабурдан,

Тамерландан,
Өткөн далай тагдырлардан,

Кор болгон, ызаланган, бет кумсарган.
Каныңды ичке тарткан,
Байыртан бери жашайт каныбызда.
Өлтүрүп келе жатат уу жебелүү жаадай
тарткан,
Ал бир баштан, көрө албастык,

наадандык, кызганычтан.
Герника - ырайымсыздык.

Келип жетти күчүнө 1937-жыл 7-ноябрда
Сталиндин репрессиясы,
А түгүл өлүмү да Есениндин
Горькийдин жан кыйышы.
Касым Тыныстанов,
Төрөкул Айтматов,
Абдыкадыр Орозобеков,
Жданов, Кировдордун,
Лорка,
Муса Жалилдин атылышы –

Герника!

Герника боло келген, боло берет.
Жок ага чек...
(Чекитти коёт акыр зор келечек,)
Улуу тумоо кара чечек.
А мисалга Бишкектеги,
«Турбазанын» өрттөлүшү,
«Дордойдун» жарылышы.
Аксыдагы бейкүнөө,
Жигиттердин атылышы -
Герника!
Герника -
Сен бараткан поездсиң.
Чөгө турган кемесиң.
Эч күнөөсүз элесиң,
Ширеңкени чаккандай,
Рак менен ооруп жаткан денесиң.
Улуу дарыгер убакыт,
Токтотпойт эч жебесин.
Айтам, мезгил сага даңк!
Жүрөт катуу тегирмени турмуштун,
Жүрөк кагышын улантат...
Пикассо –

Кудайдан эрке бала сүрөтчүсү,
Бир гений шайкелең,

Тарта элек болчу сени -
«Герника»
Мадридде, Прадодо.
Түбөлүктүүлүккө -
Кол койгон чагылгандан!..
Бардагы «Герникалар»:
Арактар - ал,
Адамдарга ыргытылган гранаталар!

Ойрон болгон үй-бүлө – ордолуу шаар -
Герника бар.

О, үнсүз жарылуулар!..
Тундурат кулактарын,

Түтүн «бурк» деп тамекиден.
Никотин, алкоголдон
Бет карартып урат жалын,
Үрөйү учуп, кулак түрөт кошуналар,
Өң алеттен кеткен купкуу

«Четоктой», «нөл сегиздей» кишилер
карачы,
анда-дөңдө сулашканын.
Мүрт кеткен гитлердик желдеттердей
Брестте, Испанияда, Киевде,
же Москванын алдында
Калганы качырышат бирин-бири,
Калжактаган таарынычтан жоголот
Пенделердин досчулугу, биримдиги.
Болбогон нерселерге, макоолуктан,
Калчылдайт муун-жүүнү.

Түшкөндөй башына кыйраган Рим күнү!
Акырындап ойгонот кан-жанынан
Уурулук доордогу жапайы кызганычтар,
Кулчулук доордогу айбандыктар,
Капйталисттик жырткычтар -
Империялык жез тумшуктуулар -
Көрүнөт адамдыктан айрылгандан.
Айыл-шаардагы
Танкадай ар кай жерде
Токтоп турган комокторду,
Арак-шарап дүкөндөрүн, жоготкула!
Көк мээ койдой тегеренип,
Кайра кетип таш дооруна
Айланбасын маймылга адам!
Бүт Жаханды, Кыргызстандан

Арак-шарап зотторун-

Курак-жарак чыгаруучу кампалардай,
Спирттик ичимдиктер - ок, бомбалар,
миналардай

Жардырып ээн жерге таштагын бүт.

Антпегенде,
бактысына балта чаап зөөкүрчүлүк,
Алкаштардын көрчү, үйдө чачканын жүк,
Аял турат валенкалуу, шарф оронуп,
1941 -жылдагыдай
(Сакта, Кудай!)
Эне турат баласын боорго кысып,
Үрөйүм учуп,

турат төбө чачтарым тик!
Апыртып салыштырып айттым бир аз,
А болбосо ким күнөөлөйт
Тынч маекте бир аз ууртап, аш ичкенди?
Токтотуш керек, достор, масчылыкты,
Токтоткондой биздикилер
Сталинграддын алдында фашисттерди!
Токтотулсун, Арак - Согуш!
Керек эмес
Террордук АКШлык геоИрак согуш!

Кайнап-түтөп, бүт Жаханга, өзүмө,
Аялыма, сулууларга
Жарыялайм сүйүү деген
Жүрөк-Согуш!
Мүрөк-Согуш,
Ажалды биротоло жок кылуучу
Адамзаты

Өлбөстүккө кадам таштайт XXI.

Кеткендер бул дүйнөдөн чын кетти алар.

Аларда Реквием Герника бар

Кеткендер бул дүйнөдөн о, маркумдар.
Жок силерде:
Зарыгып күтүү жана
Маңдай жарган жолугуулар,
Таштадыңар бизге кымкуут
Көртирликти

Жымжырт тоону ойго баткан,
Ак булуттай
Көйнөгүнөр, жоолугуңар...
Учуп жүрөт
Окшоп көктө
Ак кийимчен арбагыңар.
Жымжырт бейит,
Оор үшкүрүк, кусалык бар.
А бирок гармониямда
Космосумда
Барсыңар - каралдылар.
Тынч уйкуңар
Тынч уйкуңар.
Миллион жыл түш көрөт
Кыялыңар.
(Эл эсинде балким бир аз
Жашайсыңар.
Унутулгандар.)
105 жашта Асел апам,
Шайбү, Шааркүл чоң апамдар,
Арстаналы, Бараталы
Тоялы, Жамыйла
Мен 3-класста сүйүп калган
Күйүп-жанган классташ кыз.
Жибек чачтуу алтын уяң...
Тургунбек дос,
Дамиш жеңем,
Жумабек Тукай теңтуш
Турсуналы Бостонкулов
Жана Мелис Макенбайлар,
Агам Тариэл,
Акималы

Нострадамус өндөнгөн чал,
Ыраматылык

Бекмамат Осмонов -
Берен көк жал.

Чырайлуу калемгер Төлөн Насирдинов
Асангалый Керимбаев,
Кудайберген Жуманазаров,
Бүгүлбөгөн шапкечендер,
Кара шляпачандар,
Ак көйнөк жакачандар,
Бийге түшкөн чакачандар,
Кубандырган татыналар,
Ак жоолукчан жаш жубайлар.
Мен-
Ысык ысымдардын көрүстөнү
Сыяктанам.
Мага да убал.
Чолпонбек Базарбаев
Амантур Акматалиев,
Мени менен ызааттуу,
Мен жолуккан жакшы адамдар
Жашы улуулар.
Кайдасыңар, кайдасыңар?
Гундар кийген кош мүйүз
Хандык титул калпакчаңдар!
Хакасияда, Орол тоодо, Индияда
Калгансыңар
Алакандай сүрөт, элес
Китеп, ыр, музыка же портрет
Түштөй болуп...
Жан кейитет.
Жаз келе элек.

Кеч эмес, кайт артыңа?!
Жолго түш абдан туура!
Аял-КГБ,
Агентура.
Дос, абайла.
Эргиткен ырымды оку,
Эм болот бүт дартыңа.
Айкөл, март, шайырлангын,
Алсызга асылбагын,
Арсыздан майтарылба?!
Сакта өзүндү, үй-бүлөндү, Ата-журтуң
Айланба, Герникага.
А мен акын эч нерсе эмес,
Мага чала!!!
Эй, жигит!..
Көргүнүң өз күнүндү,
Карачы мезгилиңди,
Так төбөңө жылан боор камчы чаап,
Булуттай ат ойноткон.
Бар береке, тобокел деп
Бакыт тап чоң жолдордон.
Аялдан көңүлүң калса,
Ал сүйүп Айчолпондон.
Эмнең кем, намыс менен, -
Алтынды күкүмдөрдөн термелеген,
Бир сомун миң сом кылып,
Кыл чайнап тик күрөш
Депутат же чоңдордон?!
Ушуну ойлонгон оң.

Фермерден жада аскербашчылыктан
Китеп басып чыгарып,
Президедт болгон бир кез
Жанагы жүз доллардагы
Франклин,
Вашингтон!
Эй, жигит!..
Кеп эмес бактысыздык,
Эрки жоктук, бул алсыздык,
Турмушту кайра башта,
Өмүрдү текке чачпа,
Оңдогун турмушунду
Жыйынтыктуу
Тырмышып алга умтул!!!
Эй, жигит!..
Намыска кел,
Не деген Ата журт бар кыргыз өлкөң,
Өткөн нечен олуялар,
Утурлаган келечегин жаш генийлер.
Бүгүнкүлөр өрт чулганган көпүрөлөр,
Аркы жээкте күтөт гүлдүү арал укмуш,
оазис жер.

Алыш үчүн триумф менен
Даңк-бакытты,
Дөөлөт, ырыс, жакшылыкты.
Агыз, көз жаш,
Агызгын тер!
Адам болуп туулган сүттөй ак
Ар бир пенде.
Демек киши болгун да - өл!
"Сенин жакшы өлүшүңдү
Каалайм деген бир кеменгер".

Карайт сени 100 доллардан
Курч кестиктей
Уитмендин көзү менен,
Улуу лидер...

Кечээги эле
Самбрерро калпагы бар

Макеннадай алтын казып
Келаткандай.
Ойчул, ири саясатчы
Аскер башчы, фермер.
Эй, жигит!..
Болбогун ууру-кески же кеңкелес,
БОМЖ болуп Ош базарда
Кийбегин ылай көлөч...
Бекерге калың үчүн,

Кан Манас буудай айдап,
Каныкей апаңарды
Капшырып алган эмес?!.
Кайра кур, Герниканды - үй-бүлөндү
Эч кеч эмес.
* * *
«Ата-Журтту

халтурщиктер, мансапкорлор,
чилистендер

Сүйүшөт имиш.
Жыгылып калсаң тургузушпайт

Көрсөтүшөт тиштерин

Алтын-күмүш...»
деп айткандай
Бекбоосун Байтоков
Авангардист акын агам.

Жерде бир мас жатса тургуз,
Бейтаптарга жылуу сөз айт,
Жылмайып көңүлүн көтөр,
Троллейбуста карыларга
Орун бошот,
Жардам бер кыйналганга,

Нан бер, ун бер ачкаларга.

Өзүңө кылган жакшылык,

Нур чачсаң башкаларга!...

«Үмүттө түн эч болбойт»,

Жолугасың жүрөк жылып

Жакшы адамга.

Кыргыз журт,

Чымырайт бой

Эски күүлөр, аваныңдан

Чылк нукура музыкаңан,

Кеменгер келечегиң

Гениалдуу эпохаң
Күтүп барам.

Бар мыкты уул-кыздарың
Эмилбек Узакбаев,

Аскербек Тукешович Алиев.,

Адахан Мадумаров, Текебаев,

Тайырбек Сарпашев,

Темирбек Сариевдей,

Темирбек Акматалиевдей.

Тик беттешип,

Бийлик менен

Жалгыз көкжал сыңары

Кармашып келе жаткан

Эшимканов Мелис да.

Кыз Сайкалдай
Замира Сыдыковаң
Мен таш жолдо, чаң жолдо
Башын салган кайыңдарга
Ойго баткан мажүрүм талың,
Муң, кыялга баткан
Шаар, айылдарың.
«Ак Бакайың», «Полонез»
Күүлөрдү угуп
Өткөндү эстеп ыйлап турам.
Чексиз көгүш кыйырың карап,
Кыргыз өлкөм,

Байкуш менин Ата-Журтум,
Герникам!..
Кечир, кечир,алакандай
Ата-Журтта бир ууч элим,
Керегиңе жарай албай
Сыньш барам,
Иши кылып,
Мейли, кулуң чыгарып,
Коломтоңо от жага алсам,
Келесоо да, тентек мен
Акын Балаң?!
Бересемин мен да
Бир чыгарма кайталангыс
«Алтын чынжыр», «Чырак» деген.
Чолпонбек Абыкеев дос жазгандай
Сенин Дюмаң -
«Бриллиант жыдан».
Байтак Бишкек - Герника.
Кыргызга ченемсиз жакшылык
Кылган бир кез.
Гений Ленин эстелиги жылдырылды

Чаччан жаштар чалат
Гитараларын
Подземныйдын тепкичинде

Эл үрккөн шумдук ырды.
Жер төлөдө - видеолор
Ужас, секс, эротикаң,
Жырткычтыктар даңазаланган.
Эмки муунга көрсөтүлөт,
Башаттарга уу ташталган.
Алды жакта!
Мафия,
Коррупция,
Проституция!
Алар деле мамлекеттердин
Көмүскө жерлерин толтурушат.
Карапайым эл жашоосун жакырлантат
Коом өтө оор жолдон
Араң өттү
Кьшматтын кыл көпүрөсүндөй

Калды артта саясат
Куу ыпыластык.

Криминалдашкан чөйрө менен
Барат алар
Алдыда дагы далай «герникалар»...

А менде мындай өксүк чыңырык бар:

Адам кайда?
Ааламдын чырагы — Күн,
Аны билем, кичинемден,
А бирок кырк жетиге келгенде мен
Тажадым шайтан, ажыдаар кишилерден,
Күндүз эле чырак жагып,
Чырак кармап,

Кирип бардым шаарга мен...

Мен адамды издейм, издейм.

«Адамзаада көрдүңөрбү?» деп сураймын
Ары өткөндөн,
Бери өткөндөн.
«Жок» - дешет
Чыйт түкүрөт бир шпана,
«Күндүз эле-чырак жагып,
Келесоо окшойсуң, братан сен?!»
Ага болбой карады элем,
Адамзаада бар бекен - деп
Издедим не ажайып китептерден,
Укмуш эле

Идеальный кишилер сүрөттөлгөн.
Жок экен адам деген,
Жомокторго айланьш кеткен дешет,
Адам деген адамдардын ичинде эчак
өлгөн,
Адамды эми
Эсил кайран, тапсакпы көрүстөндөн.

Дешти мага; «Адам деген адамдардын

Ичинде

Эчак өлгөн!»

Адам кайда?

Адам кайда?
Кеткенби же арыз айтып Кудайларга

Кеткенби же храм, мечит сарайларга,

Таппайсыңбы дешти аны мобу турган,
«Царское селадон» да.
Же чоң таш жол Арчабешик,
Төкөлдөштөн ылай кечкен,
Же зыңгырап Көк үйдөн
Зыңгырап көктү челген!..
Адам кайда?
Адам кайда?
Табыш кыйын болуп калган
Жусубалиев жуурат жуткан Алайдан да.
Ал жөө качып кетиптир Кудайдан да,
Периштенин маскасын кийип алып
Кошулган шайтандарга...
Кайдан экенин мен билбейм
Айта албайм да.
Адам кайда?
Адам кайда?
Жооп жок Кудайдан да.
Кудай өзү бекинип жашырынып,
Миллиард жыл жүргөн болсо,
Мен кимден сурайм анда.
Кайрылып көрдүм
Теңир пайгамбарга
Исус Христос,
Буддага,
Мухамбетке,
Жана жооп бере албады
Аюп,
Муса,
Даанышман
Азрети, Сулайман да...
Замандан шапке кийген,
Коом баратат үч жол менен:
Куу саясат, кылмышкерлик,
проституция,
Чочко оонаган өндөнүп ылайларда

Эркектер ичип кеткен күйүтүнөн
Бактысыздар,

Бактысыздар
Таштанды зирек балдар- чүрөк кыздар,

Бузулган булганыч көз жубайлар да,
Жүгөнү жок ооздуксуз

Ойдологон,ойноп кеткен

Не демексиз жубандарга.
Адам кайда?
Адам кайда?
Ушуларды көрүп туруп,
Чыңырып чындык
Чырак сөз жакпаган
Акын эмес,
Гений эмес,
Адам эмес экемин мына мен да.
Же мен чыны айткым келбейт жаман
кепти,
Каалайбызбы?

Каалабайбызбы? Баары бир бу алтын
баштан,
Герникадай заман өттү.
Сыздатты канча бир сай-сөөктү.
Ичибизде адам барбы, - тири өлүкпү,
Сыртыбыздан адам кейиптүү,
Жаныбарбыз, -
Эки аяктуу...
Унусканбыз нарк-насил,сый, уятты.
Жүрөккө жаадай тиет, уудай тытат,
"Бетиң барбы?
Сен деген адам эмес"
Деген бир сөз.
Андан көрө дубалга такап туруп

Атып ийсе жакшы эле деп,
Каткырат таре этип,
Жаны жыргап ок менен,
Күлөт эле бир пистолет.
Кана эми, не кылабыз, кыргыздарым,
Самогонго карандай башты салып
Нык тоюп эртеси кызарган көз,
Намыс кайда, ар кетти
О, мекендеш?!
Күндүз эле жүргөн караңгыларым
Качан жарык, адал болот,
Рух, дене, ич, акыл-эс?!
Жүрбөйлү,-

Кийим, оокат, арак таңдап,
Күлбөйлү, -
Арсыздыкта ырсалаңдап,

Күндүз эле кирип барам
Шаарга да, элетке,
Тээ алыскы айылдарга,
Кылычтай Диогендин сөзү менен
Баратам Румидей чырак кармап!
Азыр баары эсеителген,
Абийирин, да, уятың да, ыйманың, да,
Жасаган иш, мамиле, сыйларың да,
Ашыкча эч нерсе жок,
Сүйлөшөбүз:
Акча, рубль, евро, доллар менен.
Аянычтуу карап турам
Париждик гамендердей
Гавроштой ата-энесиз
Уясыз балапандарга
Нан сураган балдарга мен

Кантсем экем? Кантет элем?
"Канткенде адам уулу адам болот
Жүргөн улуу улуу талаш эзелтеден"
Деген Айтматовдун өзү да
Адам бекен деп селт этем.
Кыргызстанда адам калган жок
турбайбы
Деп шектенем...
Карачы, базарларда, карала-торала
Эл кыжылдайт жүнүн жеген,

Урганы жок Ажонду да, Кожоңду да,
Өкмөтүндү.
Баары эле өзөм деген.
Аңдышат карышкырдай, рекеттердей
Каракчы мент зөөкүрлөр.

Катындын ишин кылат самсы, сагыз
Китеп сатып
Эр жигиттер күжүлдөгөн.
"Деги адам көрдүңөрбү?"
Деп сураймын
Ары өткөндөн,
Бери өткөндөн,
Зилзаладай жүрөгүм
Опкоолжуган титиреген,
Булганычтуу фильм көрүп,
Көрүп чыгышат
Кара чаар жылан кирген
"Видео" - жер төлөдөн.
чыккандай сасык муун
туалеттерден...
Өз элинин тагдырын ойлобогон,

Ыр, Поэзия, бизди уруп ойнобогон,

Тажадым заар тилдүү аялдардан

Тажадым курсагы ток
Былжыйышкан эшектерден!!!
Жер – Түрмө сыяктанат,
Жок заманда
Баары эле турат жайнап,
Кулагы бар кереңдерге,
Тили бар дудуктарга,
Көзү бар сокурларга,
Жүрөгү бар өлүктөргө,
Жарыгы бар караңгыга,
Карап туруп жан кыжаалат:
Бет чыдабайт,
Ошондуктан акыркы күчтү жыйнап,
Кылычтай Диогендин сөзү менен,
Мен силерге, -
Баратам
Улуу Иран акыны

Румидей чырак кармап!..
Кызым Чолпонайымга

Сени берген Кудайдан 

Сегиз тогуз жыл айдан 

Жибек жоолук алып келем

Сага Улуу өлкө Кытайдан.

Аркардайым, периштем, 

Акылдуу бол келишкен. 

Акак мончок алып берем, 

Ажайьш шаар Парижден.

Айланайын эрмегим, 

Аркар көздүү жейреним,

Кулпуңдуруп кийгизем, 

Түрктүн түрлүү көйнөгүн.

Кызыкпа пул, кийимге, 

Жакшы окуп жет билимге.

Жакут жайнап үйүңдө, 

Бакыт болсун Сүйүүңдө!

Алик Акималиев

Ханда жок байлык Манассия. – Бишкек, 2008
Мекен сага жаны ат бердим
«Мекеним - Кыргызстан» кыймылынын лидери Урмат Барыктабасовго
Алтын шилеп зоокаң тешкен булагы, 

Тамырда агат, таштан бышкан суулары. 

Тулку боюм сен окшойсуң, Мекеним, 

Туптунук ыр жалгыз өзуң тууралуу.

Ачуулансам, бурганактуу кар окшойм,

Жаш төккөн кек нөшөрүндөй шолоктойм.

Турпагындан өйдө туруп бөлүнүп, 

Туулган жер, басып кеткен Сен окшойм.

Шондуктанбы, жашым ачуу эрмендей,

Көңүлүм назик адырыңда гүлдөрдөй.

Турпагыңа кайра кетсем, Мекеним,

Урпактарың туулушат дал мендей.

Санааң туман,

Сагыныч талааң, чөлдөрдөй, 

Албууттансам ала-буурул көлдөрдөй, 

Бөтөн жактан көрүп калсам бир кыргыз.

Сүйүнгөнмүн Кыргызстанга келгендей.

Эки кыргыз башы качан биригет?.. 

Дал ошондо "өлгөн улут " тирилет! 

Курсак үчүн мекенсиздер Мекенде, 

Мени тепсеп жүрүшкөндөй сезилет.

Алар үчүн: биз ыпылас, белен үй, 

Кызык эмес, чоочун өлкө, бөлөк үй.

Башкаларга не кылабыз тыңсынып, 

Сен биринчи бала-чакаң, мага күй!
Кыйын чакта кыйкырык бар, кылыч жок, 

Өз жеринде эл мусапыр, конок шок.

Кыйындарың, кана, кыргыз арданган?! 

Мекен деген мени менен сага окшош...

Менин эмес, сенин керек атагың, 

Мээрим көрбөй, көөрүм төгүп жатамын. 

Уу жуткансыйм ойлоп кыйын тагдырың! 

Убайымдуу кыргыз Мекен - ватаным.

Жең, Ынкылап 24үм намыстуу,

Желбиретсек кызыл, көгүш, жашыл туу.

"Манассия" деп аталган биз түзгөн

Көрөм : Рух Державамды алыскы...

Жетет эми! Мен ушунча чыдадым, 

Кана, ээрчиген патриоттор, чыгааның?!

Сайдым башты Поэзия, Рух деп, 

Эч аёосуз салгылашка чыгамын...

Кичи Мекенге
Кетментөбөм, сага жетпей жүрөк зар, 

Барбайм сага, барбаганга себеп барг 

Эжем өлүп, кабар мага айтылбай, 

Таарыныч ыза, азада бар, мазак бар.

Азыр болсо Каракүнгөй айылында, 

Бадырактай гүлдөгөндүр өрүк зар... 

А барбасам боз дөңдөрдө "бурр" деген

Шыбакка ороп, жүрөгүмдү көөмп сал.

Ай аруулап, шоола төккөн айдыңда, 

Тыңшайт элим, термеп эски авандар. 

Кыргыз журтка кереметтүү өрөөнсүң, 

Кызгалдактуу жазың көрсөм эреркейм.
Түтүнүндөн кагылайын, Атажурт, 

Түнү менен басып жүрө берем мен.

Тоо кыяндан токтоп калып "дүрр" эткен,

Токоч беттүү кызың көрсөм ыйлармын.

Тагдыр сындуу таканчы жок муң кечкен,

Шамшыкалдын тузун көрсөм ыйлармын, 

Арманымдай кечте кызыл Күн чөккөн, 

Акбайталдын тоосун көрсөм ыйлаармын.

Ыраак жакта доошуң турат угулуп, 

Чычкан дайраң жаш кулундай чыңырып, 

Көпүрөңдү көөмп кирип, бурулуп, 

Аккан жазгы ташкын көрсөм,-ыйлармын. 

Ууздай сары булуттарга урунуп, 

Учкан жылып казды көрсөм ыйлармын.

Кетментөбөм, сен деп жүрөк кусадар, 

Кишеңдеген бу көр тирдик, ызааларг 

Үч бейитиң Атам, агам, эжекем, 

Үшкүртүп шуу, тээ, боз.дөңдө жатат ал... 

Шунтип менин салбыраттың башымды, 

Шүүдүрүмдүү ачуу жаштай шыбактар. 

Кайда калды бакыракай кара көз, 

Кара каштуу, кара чачтуу курактар?!

Бакыт өрөөн, жакут өзөн кут мекен, 

Бу Жаханда сенче мага бар бекен?! 

Түнү менен моокум канбайт кумарлуу,

Түйгө оролгон жыддыздарың тиктесем. 

Кандай гана, кандаи сенде зор бакты, 

Жөн эле бу, басып жүрүш бут менен!

Карып калган калчылдаган Атакем,

Кара кемпир жашын көрсөм, - ыйлармын.

Караниет кишилерден таза экен,
Жолдо жаткан ташың көрсөм ыйлармын.
Эшек минген даанышмандай,
Эми, боппоз бейитиң көрсөм,- ыйлармын.

Көргүм келет көрк чырайлуу, 

Көрсөм укмуш, Кетментөбөм кут мекен.

Эртең сага жолго чыгып кетемби, 

Ушунча зор куса менен жетемби?! 

Көөдөн керип, көпчүлүк деп сүйлөбөй, 

Көз жаш менен сүйүш керек Мекенди!

Күз падышасы
Шаарды аралап чабагандайт саратчан,

Күз каалгып, түшүп жатат дарактан... 

Миң түр сүрөт, миң музыка жуурулуп,

Кулпуруп күз, кубулжуйт ар тараптан.

Сүрөттө күү, а күүлөрдө боек бар, 

Качанкы бир муң эзгилейт жараттар. 

Коңур мезгил коңгуроосу шыңгырайт, 

Алтын жалын силкет жашыл дарактар.

Жаап ийнин күздүн шайы түспөлү , 

Коюу түтөйт орус чалдын мүштөгү. 

Сүйкүм пейзаж,обондорго жык толгон,

Сүйөм, Бишкек, алоолонгон Күз сени!

Карнавалдай калаа бийлеп, ырдаса 

Көкүрөктө көрк, сүйүү, шык толтура. 

Менден өткөн кембагал да, бай да жок, 

Миллион доллар чачьш жатат Күз мага!

Кайда барам мынча пулду тебелеп, 

Падышадай күздү жалгыз мен ээлеп. 

Сары жалын чач көрк көз өрттөйт,

Сапсары кыз, -Күз не деген бир керемет!

Аргасыз чыңырык
Кимге керек аңкоо, мажес ырларым? 

Кимге керек беймаал кыйкырыктарым?

Уу саясат, уу-дуу тирлик, ушак кеп, 

Жалаң заар тил болду менин укканым:

Кимге жеке таарынычы керт баштын, 

Ызааларым, кыжыр,куса,көз жаш, муң. 

Кыргызмын деп жерде дурус жашабай, 

Жылдыз болуп асманга учуп чъпспадым.

Кыжаалат чак. Көз ирмебейм не түндө,

Кыжы-кужу... күйөм көйгөй өртүндө. 

Бүт Мекенди бекер сүйөм дептирмин, 

Бүдүрдөй да керегим жок эч кимге.

Эч ким күтпөйт. Эч ким мени сагынбайт. 

Ич сыйрылат. Ичим дүр-дүр жалындайт. 

Өлүк деген толо моргдо Хагенске, 

Саган Алик көк мээ гений табылбайт.

Өлдү менин Гейне сындуу максатым, 

Өлдү менде- Есениндей мыкты акын.

Кырандардан келе жаткам кыйкырып, 

Кырдан учуп өлүп кала жаздадым...

Таңуу кылбайм тагдыр, мейли, жашты төк, 

Тазалайм деп ыпыр-сыпыр тутант өрт.

Поэзиям, сен алданган жан-дүйнөм, 

Апендидей, жаш баладай ишенчээк.

Ченеми жок илхам ирмем, минутаң, 

Чебердиктен атаар шыктуу улуу таң.

Кетиргенге кек,өч ыплас ойлорду, 

Керек, балким, баёо кирсиз Лирикам!?

Ардануу
Дүйнө бизди бүт билет деп дүнгүрөп, 

Керемет деп жей беребиз келжиреп. 

Кыйын чыкмаң эшек тушоо чечеби,

Болор-болбос ийгиликтер кечээги,

Макоолорду мас кылчудай эргитет.

Кысталак - ов, мыжып Бийлик отурат,

Кыкеңдердин тагдырынан чоочулап, 

Кылым кыйрын шектүү тиктейм титиреп...

Биз да мүргүп, башка салдык жүгөндү, 

Качкан хандан кийин арга түгөндү. 

Жаштар наадан болушту Вий, тебенек,

Акыл-эске, жүрөктөргө себелеп, 

Жакшы ой менен чачкан элек үрөндү, 

Чырак чындык тирек болор стимул,

Чырылдаган Атажуртка жакыр күл. 

Чыккан менен мыйзам зеки, жаңы пул 

Чыгат качан жаны миң-миң Алыкул!!!
Айткан сыңар олуябыз Калыгул: 

"Азыр дайын! Ар эртеңиң күмөндүү..."

Тил-Президент!
Сынган өлкө тиштери,
Уч муун өлдү болду асылып, ичкени.
Канча чыгаан ажал окко чарпылып,
Чыпалактай, кылдай бүдүр жакшылык,
Кылдык бекен кыргыз үчүн биз деги?!

Шылдың болдук, Мазакталдык көп ирет, 

Чочко, эшектер башка чыгып, түкүрөт. 

Баатыр элек, биз хан көргөн журт элек, 

Байкуш болдук кулдай, күңдөй бүжүрөп. 

Пил мүнөздүү, арстан сындуу кабелтең 

Кыргызстанды кыла турган Гүлмекен,

Качан болот үчүнчү алп Президент? 

Кыргыз журтуң жазмышыңан чоочулап, 

Кылым кыйрын тиктейм шектүү, титиреп...

Кыжынуу же өнөр менен бийликтин

 мамилеси туурасында
                                             "Тираны поэтов не понимают,
                                               когда понимают - убивают"
                                                                          А. Вознесенский

Атак наамга биз алаксып кеткенде, 

Сойкулардай таштай качкан баласын,-

Жүрөгүндө курч чындыктар өчкөндө 

Бийликке да оңой жагып аласың-
Эсиңе кел, дээрим, намыс ар барбы, 

Кылчайнашсаң, Өкмөт менен өрт жиреп. 

"Тирандар" эч түшүнүшпөйт аздарды, 

Тушунгенде - генийлерди елтурет! 

Сергек, сейрек сүрөткерлер ойготкон, 

Сен эргежээл жолду тоспо кыйтыйып, 

Чаар жылаандай чап моюнга оролгон, 

Мафиядан чыгууң абзел булкунуп.

Көкүрөк пас, көзүң өтөт пайдадан, 

Сен көөдөк дос, Хлестаковчо ийилген. 

Эчки сындуу кашаа гүлүн аймаган, 

Эптейм дейсиң бир нерсеге илинсем. 

Бука бийлик мүйүзүн карма чап, бурап, 

Жерди тытып эл багышта аракет. 

Арак ичип, сен жүрөсүң тантырап, 

Тапмак турсун бир ширеңке, сигарет.

Сарсанааң кимге керек деги айтчы,
Саясаттын соодасына сатылба. 

Акыйкаттап жан сырыңды ырга айтчы, 

Бар, тобокел! Бийик сапат Акында. 

Мен да жазгам өкүмдарды зор даңктап 

А бирок да жок барганым, алганым!

Каар, мээр, ыр да көздө жалбырттап, 

Ыйлап айткам элдин кулдук зардалын.

Эл - журт үчүн өрттөн чыгат чыгаандар,

Кылчайнашып тизгинде кол карышат.

"Шкурасын" сакташ үчүн наадандар,

Кыйындарды курмандыкка чалышат, 

Кыкеңбайлар кепинин да сатышат.

«16 жебе» түрмөгүнөн
Кыргыздан кыз таппадым колуктулук, 

Тагдырым тажаал, заарга жолуктуруп,

Мен неге аялыма алым жетпейт, 

Ушунча күчтүү акын болуп туруп?

Бирөөгө же сынтагып күлгөн бекем. 

Аңдабай акмак болуп жүргөн нечен,

Же эмне балдарыма тилим өтпөйт,

Ушунча көп нерсени билген менен?

Турмушка аткан жогун док урунуп,

Кыйынсыйт мансап, көпөс опурулуп. 

А неге тууган-доско эч баркым жок,
 Кол созсом, тээ, Акүйгө жетип туруп?

Нээликтен кор болду бу алтын башым, 

Ыйладым, ызааландым, калчылдадым. 

Жалгыз сен таштабадың, күчүк Пончик,

Жазмышым, Поэзиям, о, көз жашым.

Тике суроо?!
(1996-жыяы филармоиияда "А саба " гезити
өткөргөн А. Омуркановдун мааракесинде
берилген жооп).

Куттуктап жатсак акын Анатайды,

Кудай ур!!! Т. Казаков тике сайды

«Акындар Президентке же чоңдорго 

Тийишпей жен эле оокат кылышпабы?» 

5 мүнөт... Кана, эр болсоң жооп ыр жазгын,

Убакыт кетти...

Эл жык зал күтүп калды...

Атууга кетип бара жаткан өндүү, 

Эстеймин мен андагы минуттарды. 

Уч акын Шаке, Доке, Омокең* бар, 

Аликең бул саптарды уруп калды; 

«Ак үйүң а мен үчүн кызык эмес, 

Бийлигин бака чардар кудук эмес,

Жан багат кыкендериң өлүп-тирилип, ,

Көпөстөр көрүнө өлүк байлык жыйып. 

Убайран болгон журтту көрүп туруп, 

Унчукпай коёр акын дудук эмес.

Сөздөрдүн сөөктөрүн чагыш керек, 

Чындыктын чырактарын жагыш керек.

Тийишпей тим жүргөн калп акындардын, 

Чынында тилин кесип салыш керек!»

Түгөнгүр Түгөлбайга мынака жооп:

Заманаң деги кайда баратат ооп.

Тытылып акыйкаттык талпак болуп, 

Сүйрөлүп жолдо чындык баратат – ов.

Байлыгын каткан байпак, көчүгүнө.
Майдан да көмүскөдө эр атылган,

Бийлигиң түлкүдөй куу, сак- сагызган, 

Мансапка кара башыл, жан сатылган, 

Саясат - маясатың - урганым жок!!!

______________________________
* Уч акын Шаке, Доке, Омокең – Шайлообек Дүйшеев, Дооронбек Садырбаев, Омор Султанов
Жалгыздык романстары
Жалгыздык жылып келип этегиме,

Ойлордун кабылтасың нөшөрүнө. 

Аптыгып, кайда качам, билбей турам, 

Жылаандай сойлоп кирсең төшөгүмө.

Карасур иреңиң суук, ичиркенем, 

Басасың зылдай оор күчүң менен. 

Үмүтсүз эң акыркы, сүйүү окшоп, 

Жансооң бар жарыгыңды өчүр деген.

Жалгыздык,- жанга баттың, жанга баттың. 

Жалгыздык,-жабыркаттың, жабыркаттың. 

Өңүмө кусалыктын туманы жаап,

Бозоруп, мен бей-таалай ойлор чачкын.

Өкүнүч жүрөгүмдү айра баскан,

Билбеймин кимге урунам, кайда качсам, 

Өксүймбү же жетемби зор бакытка,

Кулпуруп кучак толбой Махабатка, 

Өмүргө келсемчи дейм кайра баштан...
                      * * *
Жан мыкчылып турган чакта, 

Сен келдиң да, сен келдиң. 

Сен келдиң да, жүрөктүн

бешигинде термелдиң.

Күн тоолордун артында,

Жашынганда - сен келдиң.

Кыялдарым кыранга,
Ачылганда - сен келдиң.
Санааларым шамалга,
Чачылганда,- сен келдиң.
Сени менен дүбүрттөрү кербендин,
Сени менен духу келди Шерлердин...
Баары мага чакчарылып
Душман кезде - сен келдиң.
Бут кайгылар муунтуп,
Чырмаганда,- сен келдиң.
Мезгил мени, мээни тоноп,
Уурдаганда,-сен келдиң...
О, сен Кудай эргүүсү,
Же намыспы, ыр-күүбү.
Сенден искейм жытын жалбыз, эрмендин.

О, жароокер келеби деп 

Канча жылдар мен күттүм,

Карачачта жыты "бурр" дейт,

Алоо алтабы түштүктүн, 

Жымыраган тереземден, 

Жылдыздарды үркүттүң. 

О, өзүңсүз, өзүңсүз, 

Дүйнө мага тируу өлүк, 

Бүт күндөрүм көңүлсүз. 

Сен келдиң -ов 

Жоодураган Шайыр кыз.

Теребелге жан киргиздиң, 

Теңселгенде өңүм суз.

О, жараткан Кудай экөөң
Сала көргүн оң жалго,
Бүт сыйрылган жараттарга эм болбо.

Мен сыздаймын,
Ууздайым, а балким
Учу - кыйырсыз Поэзиям сен болбо?!
Неберем Элнар-Чыныбайга
Мыжыкпай жеке күйүт, армандарым, 

Бутуңа жүрөгүмдүн таштайм баарын. 

Ээритип Егем берген эрке күчүк, 

Эргитет алтын чочо Элнартайым!

Талпынып жылмайганың жыргаткансыйт,

Көрүнбөс көз жаш ыйым кургаткансыйт, 

Берекем, нур шоола жаайт айланама 

Бешикте Элнардеген Күн жаткансыйт.

Көйгөйгө, көрдөйлөргө мен чыдадым, 

Балтегим, бар-бар ыйлап баркырагын. 

Күлмүңдөп там-түң бассаң эркетайым, 

Күүгүмдө күйө берчү сен, чырагым!..

Оо, Улуу Кудай!

Куткул жыргал бейиш мага.

Унуттум ызаа, кордук кейиш санаа, 

Кыз кабык, уул данек, а шипширин .

Бал татып небере ичте мейиз тура.

Баштооч гениалга
Чыккан болсоң генийдин атын алып, 

Кыйынсынба, үйүндө жатып алып.

Орното бил адамзат жүрөгүнө, 

Эбегейсиз Сөз деген падышалык!

Сен каткырсаң, бул турмуш төгөт заарын, 

Жогол, кылжың-мылжың кеп, ушак, чагым. 

Кара кылды канжардай как жарбасаң, 

Кагаз деген көтөрө берет баарын.

Күтөт бизди казаттуу чыгарма шык,

Күтөт турмуш чытырыман караңгылык. 

Бузуп кирср чеп эмес, чсбер ачкын, 

Бул Жахандын күткөнү катаал чыңдык

Түбөлүктүүлүк!
Таңыркап карайт. Асман,
Бар не сүрөт, музыка, тасма, дастан.
Жарык кылар жан дүйнөң, шоолалары,
Жарк-журк эткен
Фаэтон планет ачсаң.
                      * * *
О, Аллатоом Кыргыз деген Атажурт,

Кайрылдык элим башаттарга бабалык. 

Жеп ийчүдөй характеры кишини,

Желмогуздай сулуу кыздар жаралып.

Жатат азыр. Жалт-жалт этип калтардай,

Тармал чачтуу, баскандары аркардай.

Көздөрүмдү сокур кылып ийчүдөй, 

Кирпигимди калчу болдум тарталбай.
Бу кыздардан кайра жарал тирүү эл,

Күңүрт ойлор күлкүңөргө кириңер. 

Айчүрөктөр, эй, чүрөктөр арбаган

Келген өндүү тээ, байыркы перилер!

Жар болушсун мырзаларга, мага эмес, 

Сүйөмүн деп сүйрөлүшпөйм мага кеч.

Бүркүт тумшук, шумкар сындуу кыздарды, 

Коркуп караим коен болуп алаң көз.

Айчырактай Жумагүлгө
Акылгөй тараз жалжал, ай,
Акжубар сының мармардай.
Каадалуу баскан Мадонна
Кадимки сени, секетжан.
Зайып заттын Паашасы,
Каныкей төрөп салгандай.
Карама сокур кылчудай,
Карааньщ жинди кылчудай.
Кагылайын Жумагүл,
Семетейге тийсең да,
Сенден чыгар нак жубай?! .
Суктанып моокум канчудай,
Сүрөтүн сүзгөн аккуудай.
Каухар сулуу болсоң да,
Кан Манас тургай, эркектин,
Каалаганы ак жубай,
Эс оой жаздап термелген,
Эселек бозой болсом дейм,
Элик буттуу, аркар төш,
Балакет кыз төрөлбө,
Барпы акын сүйгөн Мөлмөлдөн.
Жасай алгыс колдон сен,
Жараткан Эгем зергер бейм.
Атайлап кумар артышка,
Ак сүткө жууруп, анар сээп,
Сени, - Айчүрөк төрөп койгон бейм?!

Кекиртегине жебе сайылган каган, капилет чечим,

Жебе - Ноён же Мен туурасында икая
В мире борются уже не человеческие,
а вселенские силы.
Ф.Г.Лорка
Гениальный испанский поэт XX века

Болсо дагын жапайы кез караңгы, 

Талдабаган арамды да, адалды 

Кыргын жүргөн сайда калың бадалдуу.. 

Дал шол чакта жаш жоокердин жебеси 

Чыңгызхандан кокосуна кадалды! 

Көктү чапчып, тыбырчылап айгыры,

 «Карма, ошону» заарланды хан- буйругу 

Аткарылып дал бетмандай ал жоокер, 

Моңголдорго колго түшүп турду бу,   

Ажал торуп калганго шул шордууну 

Тизгин мыкчып,тикенек кеө заар чачкан:

«Сенин жебең билесиңби кимди аткан?!» 

Деп кекээр, курч суроо узатты Чыңгызхан 

«Билбейм» десе көз ирмебей, тил тартпай, 

Каган моюнун мыкчый калды сыздаткан. 

«Сен мени аттың? Мен Чыңгызхан 

өкүмдар,
Бул макоонун кана, желдет өтүн ал!»

Дейт дүйнөнү оп тарткан өрт Ажыдаар. 

«А Чыңгызхан экенмди билгенде,

Атпас белең?!» Кыйдыланды зекип ал. 

Десе ичтен кээри менен ачуунун,

«О желмогуз кайдан гана жаралдың?!

Өтүм эмес, өлүмүңө даярмын!
Бешик менен ымыркайды бөлө чаап, 

Курсагын жарган үчүн кошкат аялдын. 

Колкоң эмес, көзүң, жара саярмын»... 

«Атынды айт, - дейт,- сүйлөшөлүк ачыгын»,

«Атым - Тезек, мен бир кыргыз малчымын. 

Сага, моңгол, айта турган далчыным:

Мен Чыңгызхан экениңди билгенде 

Жүрөгүндү дал жара атат болчумун!» 

Деген кезде ызалуу хан сестейди, 

«Далай согуш... көрбөптүрмүн сендейди, 

Теги мыкты Шер экен», деп сабырдуу,

«Тезек, - дешет, чыны тезек тергенди»

Эмне кылсак а бул кыргыз «мергенди»?!

Каган айтты: «Тезек атың жок болсун, 

Жебе Ноён деп түмөнүм ат койсун.

Жебем болуп сайыласың Жаханга, 

Жара аткының тогуз шаар толтосун. 

Сага өлүм жок! Бар периштең колдоочуң...»
Мейли, болсун киши өлтүргүч куралы,

Кейпи болсун же жалаңкыч сыягы. 

Ар адамда кылдай актык, уят бар, 

Карды түткөн байчечекей сыңары. 

Падыщаң, кул, айым, күн да - баары Адам, 

Адилеттик, нарктуулук жол чырагы... 

Хорезмде жашашса да мусулман, 

Анда жашайт ыймансыздар бузулган 

Молдосу калп, хан, бектери кутурган 

Ачуусунан жанбай ойлуу Чыңгызхан 

Ажал гана тазалайт бүт көздөрүн 

Албарс бол! - дейт, - Акыйкатка чабылган!»

Эпилог
Ал кылымдан тамырда агып азоо кан, 

Бир максатты мен да беттеп баратам.

Зыкым, ачкөз наадан жандардын 

Мен ыр менен дал жүрөгүн жара атам.

Майып, кылбайм өксө кылбайм, а бирок, 

Жандүйнөңө жакшылык ой жаратам... 

Адамзада, шар, чечкиндүү март болсун! 

Бу Жаханга пейил-ниетин ак болсун! 

Адамдагы адам тирик ойгонсун! 

Чыңгызхандар канча жырткыч болсо да 

Аёо, мээр адилеттиги бар доордун.

Жебе Ноён, чындыгыңа ишенем,

Эрдигине баш урамын, тизелейм. 

Буудан сындуу бүйткалардан буулугуп,

Жаш кулундай тагдыр менен кишенейм. 

Адамдарга Рух чепти орнотсом, 

Наадандарды намыс менен тебелейм. 

Азоо каның тынчыбайт эч денемен...

Кырк чилтен чилдедеги кышкы портреттер
Кар өңү карегимди уялдырат 

Кайдадыр мен жөн эле турам карап

Сапсары кылычтарын жаркылдатып 

Алыстан түн кескилеп чырак жанат 

А балким ошол менмин- шоола чачып

Көрүнбөс жандын тээ, тээ түпкүрүнө

Ыр менен кур жиберген тыбырчылап...

Булбулдейт бирин-серин түн чырагы, 

Ыраакта Орок айылы кар тумандуу...
Чакырып алып кайра ырк келишпей, 

Усталар сөгүп жатат сойкуларды. 

Мас жыргап ырдайт биздин Бакыт болсо, 

Темселеп бир мас ушуп барат жолдо.

Авалап иттер үрөт карда сойлоп,

Талаш-чыр үңдөр күчөйт ал ортодо... 

Чыкыроон кыш чилдеси. Алай-дүлөй 

Бороондоп, бурганактап өттү күн, эй!...

Ушунча дүйнө апакай болгон эмне,

Эмне үчүн адам жаны кара үрөй?

О, азыр аял менен эри да кас,

Кыздары чылым чегип, келини мас.

Каныкей кара кемпир болдубу же

Калжайып карыдыбы кайран Манас?!

................................................................
Кагыла турган элге жок коңгуроо, 

Дүпүлдөп ура турган жок добулбас?!

Алдыда биз күтпөгөн балээ барбы? 

Көрбөйүн туталанып кара карды.

Адамдар ызырылып чала уйкуда, 

Агарган терезелер гана калды...
Улукман эмесмин мен - Аликманмын, 

Мен бүткүл Жахан менен ооруп калдым.

Бир бутум аттап өтүп XXI ге,   

Бир бутум ХХда калып калдың. 

Тыңшадым жыландардын кепшегенин, 

Уктум мен ыйын чолок кумурскандын. 

Ырдадым үнү менен дүбүрттөрдүн, 

Ыйладым тили менен балыктардын.
Жаш чакта далай топту чадытканмын, 

Жанымды наадандыктан арылтканмын. 

Ууздай уюйт менде улуу Сүйүү,

Улукман эмесмин мен - Аликманмын.

Жанылгам, адашканмын, жаңылтканмын,

Чачтарын нечен түндүн карытканмын.

Адилет өкүм сүйлөп төрөлөргө, 

Акесин арактын да таанытканмын.

Духунда МАНАССИЯ державамдын.

Рух менен 100 жыл алга шашылганмын.

Азгырам Галактика Эрасына, 

Шаштырам кашаң оюн даанышмандын.

Уялам күлкүм күңүрт, жарык кайгым,

Ууккам, алда кимди таарынтканмын. 

Жылаандай оролушуп тармал чепке,

Курчтуктан жаралангам, айыкканмын. 

Буулуккам, сүйүүгө мас соолукканмын, 

Булбулдай тилим бүлөп курчуйт жаным.

Буркулдап буура чилде кышта кирсе,

Асмандан түшө калган жок эч нерсе. 

Арстанбек, Коргол, Барпы, Калыктанмын. 

Атамдын уругунан өлбөй калган, 

Азапмын "балээ мышык" тунук жанмын.

Чыныгы сыныгы эмес чынылардын, 

Сайылган окторундай чагылгандын. 

Саптарым кагаз бстин өрттөөчүдөй, 

Аликман жолун издейт Улукмандын...

Аликмин-балким, Олимпмин!
Поэт должен быть красивым как Бог,

Но Пушкин был чёрным как сапог.
                                                          О. Сулейманов
Сүттөй ак жаным дегеним

Сүтүнөн бүткөм Эненин. 

Кара-көк тарткап себебим, 

Каар ызаңмын, Мекеним!

Пушкиндей лира отум бар, 

Турмушка кантем өчүпөй.

"Кудайдай сулуу акындар, 

Болсо да кара өтүктөй"

деп жазган кыпчак Олжастан.

Өткөрөө өрт курч ыр жазсам.

Чагылган таштай сырт каткан,

Караңгы жакка нур чачсам.

Жылдыз китеп асманда, 

Динамит ойдон жаралам.

Тунулуп менден шайтан да,

Жаланкыч качаар жаныман. 

Табышмак сырга кусадар, 

Таш жанды келет эритким. 

Сыбызгыйт мунум музалар, 

Аликмин-балким Олимпмин. 

Мекеним Аллатоодогу, 

Көк мелжийт зоока дабандар.

Көйкөлот өзөөн дубандар, 

Керемет жашоо орнойбу,

Кеңешет нээ деп «Кудайлар»?

Пушкинге 

(Сергей Есенинден)

Таңсыкмын кудурет күчкө залкар кандай,

Тагдырың орустуку болгон менен. 

Күбүрөп сүйлөшөмүн дал тасмаңдай, 

Турам да Тверь аттуу бульварда мен.

Менменчсип көрүнсөң да ак сөөктөрчө, 

Айландың уламышка боз тумандай.

Оо, Александр! Ырчы элең тентек эрке, 

Мен бу күн жеткен хулган болгонумдай.
Сүйгүнчүк бул жосунуң эркеталтаң, 

Бейенеңе эч көлөкө түшүрө албайт. 

Чоюндан чоюп алган атагың бар, 

Чулгуйсуң кебелбеген керемет баш.

Дегеним, мен да айан жолго чыктым, 

А сага мындайча жооп берет элем:

Башыма дал сеникиндей тагдыр жазса,
Бакыттан туптуз эле өлөт элем.
Жазмыштан жанымды эзгшен куугундамын, 

Дагы узак ырдоом керек эчен нечен.

Талаадан таңшып ырдап чыккандарым,

Шыңгырап коло ташча болоор бекен?!

Пайгамбердын келини менин ак мышыгым жана кара күчүгүмдү карап
туруп көңүлгө келген ыр

Үргүлөйт жаман кепем кар басылган, 

Чатырайт меште көмүр чок чачылган. 

Чокчойот меш жанында бир ак мышык,

Египет фараонундай орнотулган.

Сааттай сары тегерек көзүң кара, 

Карасаң жебе атчудай келбети жаа.

Керилип чоюлганда бул Чокчолой,

Керемет!- Өзүнчө эле балерина.

Бет башн жалап жуктап сулууланган, 

Пайгамбар аккелинин бизге кууган. 

Даам үчүн курманыкка өзүн чалган, 

Мышыкка карыз экен ууру чычкан. 

Кээ бирде көрүп калам күнөстөшүп,

Көөшүлүп ит мышыгым кучакташкан.

Мышыгым- күчүгүмдү уктайт басып, 

Качанкы сүйүүсүнөн жыргал татьт. 

Таң калам ажырашкан жубайларга,

Жатканда мышык менен ит жарашып.

О, Жахан не сыр катып, нен келберсийт? 

Не деген сүрөттөргө көз ирмем жык,

Адам зат жантыктыгык, Бул мышыктын 

Акырын жай коңуругундай көөшүйт, көөшүйт.

Түү, Арак, калган эмес чоң атамдан, 

Түбүнө түшүп кетпейм бөтөлкөнүн. 

"Носу" көп Кыргызстан деп аталган,

№1 акыны мен бир өлкөнүн.

Ырларым кыйгач жааган жамгыр сындуу 

Сайылган жебелердей дал жүрөктө.

Балага, чалга, кызга жаным курбу, 

Атым бар кичинекей мамлекетте. 

Жараткан, бер, өлбөс ой, мүрөк ырды, 

Ыргытам мээ кургаткан чылымыңды,

Сүйүү берем опкоолжутуп жүрөктөрдү, 

Күрөшкө үндөйм титиретип кылымынды.

Таканчык кылам төшү түктүү Жерди, 

Бөлбөймүн орус, жапон, же чукча деп. 

Бошотом зындандардан эрктүүлөрдү, 

Бомжду да коргойм, сыйлайм "Адамго" деп.

Акырдын айгырымын, жамгырымын, 

Ачылам байчечектей көктөмдөгү. 

"Носу" көп болсо дагы тагдырымдын,

№1 Акын дешет өлкөмдөгү...

Студенттик эски дептерден

(1978-1985)

Мамбетсариев лекция окуйт бапылдап, 

Горбачевго ал ишенет баладай.

Кыргызстанга кар жаап жатат лапылдап, 

КПССтин токтомуна карабай.

Эшикте кыш. Троллейбус бараткан,

Зым зыңылдайт, мас гитардай мээни жейт. 

Телибайдай өрт кучактап келаткан, 

Тентек ырлар тереземди черткилейт.

Сессия... сессия жүрөк жанчат  5-этаж 

Зачеткага "Удов-удов" койсоңор.
О, доценттер, "Брежнев өлдү каракаш!.." 

Деп өкүргөн чийне тарткан чоңколор.

Токтогулдан кара бала тоголок, 

Мен студент, бир жаш акын пиво ичкен.

Ызылдатып ыр окусам кызыл чок 

Ылдый карап уяң кыздар күлүшкөн...
                    * * *
Кеткенде жаныңды бүт булут каптап, 

Кетким бар бул турмушту уруп таштап.

А бирок, түгөл кайра кулатамбы, 

Ушунча зор бакытты куруп таштап.

Жанымды суук, арак жеп койдуң го,

О, кандай майдандарга бет койдум элем 

Талантым ташты элеген тулпар эле, 

Азыр мен мүргүп баркан ат болдум ээн...
Чагымда кыжалат чак кезек болду, 

Тагдырым араздашар эсеп болду. 

Кезинде жүк көтөргөн жүз нар элем 

Не кейпим илкип чаңда эшек болду.

Турмушум нечен ирет ойрондолдуң, 

Качырган качырларды көкжал болдум. 

А бирок, Өлбөстүктүн шартын ойлоп, 

Өзүмдү адам кылып кайра ондоймун.

Сен гана кыргыз Мекен пейлин колдоор, 

Бир өзүң сыйынарым мейкин, тоо зор. 

Көрөм да не жакшылык, же ый күтөт, 

Не сынайт не жазмыштар, кыйын жолдор...

О, чиркин, турмуштан не көргөндөрүм, 

Өлчүдөй күнүм дагы болгон менин.

А бирок, чындык менен чыкыйга атып,

Айтчумун маскаралар өлгөн жерин.

Аялым ажаан, тажаал болгон душман,

Жинденип акмак орой сөзүн укпайм.

Кудайдын түшүнө да кирбей турган, 

Тапчумун не сөздөрдү мээден чыккан!

Ичинде жанар тоодой бир күч уктап 

Жатат-ов жаш кулундай тыбырчылап. 

Кээ бирде Пайгамбардай салмактуумун, 

Кээде жаш баладаймын кыткылыктап.

Эмне экен еө элиме жакын болсом, 

Кез келди нарк-нускалуу акыл толгон. 

Асканы титиреткен жүрөк менен, 

Ааламды солкулдаткан Акын болсом!

Он Пайгамбар
Он манжам болчу он канжар,
Ал эми-он пайгамбар,
Таныңда даарат алып, бетимди жууп,
А кечте чөк түшөт да намаз окуп
Унчукпай кеңешет да   

Достордой бир-бирине 
Кучагын жаят алар.

Он манжам -он пайгамбар

Бир Кудай – жүрөгүмдө уясы бар, 

Ойлордун кыл чокусун

Багынтмакка, от жагып жүрөктөргө,

Оозуман от чачканда Ыр-Ажыдаар
Карышып калам кармап
Кырсык балээң тосуп калар
Башында каскасы бар
Он манжам
Он альпинист,
Он каскадёр,
Он пайгамбар!
Беттеген максатымды
Беш эгиз баатырсыңар!..
Бу алтын башымды аяп,
Кээ бирде жаагым таяп
Үргүлөп уктайсыңар.
Канымдын доошунан
Үлкөн зор күүнү тыңшап,
Бирөөнүн калжаң кебин,
Ичке катып куса, ыза, кыжыр, кегин
Ырымга укнайсыңар.
Кай бирде кыш күн
Камырга, коюу ылайга
Айлантып жер жемишке, дубалдарга
Баткактан бакыт жасап,
Балкалап мыктайсыңар.
Кочушундан төгүлөт бермет каухар
Жомоктой нээ дачалар
Дарканга үрөн сепкен
Кажарлуу о дыйкандар!
Он манжам-он пайгамбар.
Жазылган алаканга,
Жазмышымды бөк түшүп окуйсуңар.
Айткылачы,
Алды да не келечек, не сырлар бар.
Он манжам-он пайгамбар?!
26.08.07

Кредо
Менин атым Алик дейт,

Поэзия Ван-Гогу.

Бүт дүйнөнү ээликтейт,

Ырдын императору. 

Кызыктырбайт мени эч бир,

Көр байлыктын бар-жогу. 

Дайым чабуул коёмун,

Жок эч менде коргонуу!..

Моюнуна шарф оронгон 

Поэзия Ван-Гогу, 

Кечем нөшөр,бороондон, 

Мен сүрөткөр болгону.

Жан жейт көйгөй кычашкан, 

Калем сынбайт колдогу. 

Бардык жолдор туташкан, 

Мен дүйнөнүн борбору. 

Өрт кучактап келатам, 

Жоортулда бүт сонетам. 

Телибайдай жолдогу, 

Толубайдай толгону.

Тагдыр канча кейиткен, 

Таарынбаймын, болжолу: 

Сүйүү, Бакыт, Эрдиктен,

 Балким, жолум болбоду.

Чыңгызхандын кошунун 

Алдыма тиз, маа десең. 

Кыжылдаган кытайдын 

Колун табат сөз чечен. 

Тургузам сөз бийик эң, 

Эпкинимин, күүмөн 

Эңшерип бузулат
тыптыйпыл жок кылынат 

Халтуранын коргонуу. 

Дайым чабуул коёмун 

Жок эч менде коргонуу!.

Бир тырнактай табылга 

Көрүү бурчум болгону: 

Мен Поэзия Ван-Гогу

Жана дагы кебелбес 

Ырдын императору.

Даяр турам чабуулга,

Жок эч менде коргонуу!...

Парадокс
Турмушун, кандай азап! 

Жоругу шонго мазак: 

Өнөр алды кызыл тилдин 

Кызымтал тамылжыган 

Бир булбулу өлүп жатса,

Топ карга каркылдашып

"аттин" дел жаркылдашып 

Сүйлөп жатат...

О, жашооң кандай акмак, 

Шылдыңы кимге жакмак. 

Кыргыздын бир кадырлуу 

Чыгааны өлүп жатса, 

Боз үй жакта азалуу 

Топ келесоо түркөй, наадан

Союлган малый мактап 

Өлгөнчө жеп жатышат... 

А тагдыр кандай чатак! 

Чынжырсыз кишеңдейт да, 

Чыңыртып ичтен үнсүз 

Чындыкка коёт матап.

Учайын десем көккө 

Мейкинге түбөлүккө 

Шалдайтып жан ачынса 

Кунарсыз куучирендер,

Көзү бар накта көрлөр, 

Дүлөйлөр кулагы бар. 

Тири өлүк жүрөгү бар, 

Сараң тар, зыкым битир, 

Арамза өлүмүштөр, 

Канча бир эргежээлдер

Намыссыз кайдыгерлер 

Шаа бүркүт канатымда 

Беймарал жатат уктап...
ЖАМАН КИШИЛЕР,

куунак жакырлардын тагдыры же дух көтөрүлүшүнун цунамиси 

туурасында поэма

Кедейлердин кара кепесинде жаралган ырды хан,

падышалардын аксарайларында ырдашат.
Расул Гамзатов

Не может сын спокойно глядеть,
На горе матери родной.
Не будет гражданин достойный,
К Отчизне холодной душой.
Н. Некрасов

I чи бап
Эмес алар сулуу Айым, улуу, Шер,

Атак-даңксыз жашайт жакыр ушул эл. 

Биз «Жаман» деп теңсинбеген берээги,-

Турмуштагы жөпжөнөкөй кишилер. 

Курат алар Хан такшаарды заңкайтып,

Жаш өлүшөт мезгил эрте картайтып, 

Турмуш сыгып балык кылып туздаган,

Бир кезде Апа төрөсө да балкайтып. 

Кылмыш кылып түрмөлөрдө же жатат,

Бомжсуң деп ичсе менттер каматат. 

Жашоо аларды жаман кылган карайтып, 

Бир кезде эне бакса дагы апаппак. 

Жасалгалап бай үйлөрүн сырдашат,

Эски, тытык матрацта укташат. 

Биз тирликте жаман деген кишилер,

Ичет, чегет, ырдайт, ьшлайт, мушташат. 

Жер шаарынын жармын түзгөн калкалар,

Планетти кармап турган алп алар.

Жамандарды көксүт кылып тартышып,
Каймагын жейт көпөс, молдо, падышалар. 

Согуп санайт майда сары акчаны, 

Уруп ичет «жашик» арак, водканы. 

Окуйт Берне, Есенинди, Мидинди, 

Кура билет жылуу бала бакчаны.

Эргигенде акын сындуу толкушат,

Эшик салып, айнек кесет, пол жуушат. 

Ууру кылат, бирок, ушак айтышпайт, 

Уялышат, убалдан да коркушат.

Кыял чалкып, жан-дүйнөсүн тазартат,

Кичинекей сүйүнүчкө көөнү шат.

Өзү жетпес байлыктарды кеп кылып, 

Куурчактай сулууларга көз артат.

Видеолордон көрөт кумар сексти, 

Жек көрсө да ушак, согуш, бетсизди. 

Куурагырдай куунак жаман кишилер, 

Арак ичсе, акын болуп кетишчү. 

Алар момун, жалканчаак да алдаса,
 Көнө берет ыйманы бар таптаза. 

Дегелегой жаман мурдун көтөрөт, 

Дердең дешет кичине эле мактаса. 

Чоңоюшат балачактан токмок жеп, 

Сестеишет, кулунчактай үркөнчөк.

Жамандардын эмес, мени «жакшьшын»

Куулдук-шумдук, ыпыластыгы жийиркентет. 

Кыргыз чыны 3 мааниде жаман дейт, 

Эркелетет, кыйын, укмуш адам дейт. 

Жакшым деген мааниси бар жамандын, 

А «жакшылар» кергулукт^ керсетет. 

Колдон келсе жакырларды камдуу кыл,

Өзүн эч бир «жаман» дебес маңкурт кул.

Ичиндеги уят-абийир кыйнаса,

Баймын деген селт эттирген кондуктыр. 

Өмүр бою жаман айтпайм кишиге, 

Арамдык ой турбайт кылдай ичиме.
Бар болгула, байкуш жаман пенделер,

Мен силердин акыныңар кичине!.. 

Жамандар бу курат Алтын тактыны,

Түштөрүндө мырза, принц, жаш сулуу. 

Өндөрүңдө кара турмуш кейпи суук,

Уктаса же өлкө гана бактылуу! 

Чынында алар оор тагдыр көрүшөт, 

Байлар, чоңдор алдап, жайлар сөгүшөт.

Бир боорлорум байкуш жаман кишилер, 

Хагенске да «белек» болуп беришет. 

Турмуш эмне? Өмүр эмне? Сүйүү эмне?

Бакыт эмне? Жазмыш эмне? Муң эмне?

Бары-баарын жүрөк менен кабылдайт,

Баш ийишет Кудайтаала дегенге. 

Баарын жаман акыл менен түшүнөт,

Колдо барын кйиинет да, ичинет. 

Жашай билет жупуну да эң арзан,.

Эртеңдерди үмүт менен күтүшөт. 

Одур-бодур серт, кагелес,

Башка түшсө согуш-оюн, кеп эмес. 

Кырылышып болушат зор курмандык,

Баспайт алар данк чокусун Эферест. 

Дардан датып кур шандануу кубанткан, 

Урра, менин, Сталин деп ыр айткан.

Нечен кыйын полководец, учкучтар, 

Гений чыгат каратаман бу калктан.

Гитлерди да жеңе келген карчы, 

Кремлге жыкканөрттөп кара туу. 

СССР деген державанын автору, 

Бир грузин өтүкчүнүн баласы, 

Тартип, сапат, бакубат бол элимдеп,

Сталинден корккон баары дирилдеп. 

Эки ийнинде эки Арстан аркырап, 

Уч курашкан туруп Черчилль, Рузвельт.

Батинкеси таманынын жээлгенин,
Бир китель-шым, сыйлык-намыс өлгөнүн.

Өз баласын генералга алмашпай, 

Өз кызынын жамап берген көйнөгүн

Айтчу атам: «Сталиндей туулбайт!» 

Дал ошондой болгон экен заман, шарт. 

Ал өлгөндө жан атасын көмгөндөй, 

Миллион, миллион эл ыйлаптыр уңулдап. 

Бекерманы ырдашпаган «күнүм» деп, 

Атакедей мээр чачкан сүйүүм деп. 

Президенттер өлсө эгерде азыркы, 

эл каткырып, алакан чаап, сүйүнмөк. 

Президент - тил!

А өкмөттүн тиши жок,

Кулжебес жеп, элиң менен иши жок.

Барбы гений, буруп кетчү тарыхты,

Кана, эл деген чыгаандарың патриот. 

Бар жардык, бар сойкулук балээң бар-

Кылмышкерлик, мыкчып эркин заман зар. 

Каалагандай баш айланткан, 

Эл деген бу - байкуш жаман адамдар.

Жок аларда баштагыдай сый-ызаат. 

Салт, рух да, иштеш үчүн улуушарт.

Болбосо эгер милиция же армия, 

Бирин-бири жеп койгону турушат. 

Брежневдин заманы жок кечээги, 

Тонолгон бүт кыйрап кыргыз мекени.

Түрмөлөрдө сасып, чирип канчасы, 

Самогондон өлүү алардын нечени.
Чачында эмес, мээсинде бар какачы,
Маңкурт, макоо, алып-сатар каракчы.

Карышкырдын козу менен тиктеп заар,

Эл-эл эмес, адам эмес мыкаачы.

Турмушпу бул? Улутпу ушу? Элби ушу?

Кайда учуп кеткен бактек боз кушу.
Убал-сообу кимге жетим-жесирдин, 

Урат кимди бактысыздар каргышы!!!

Барабыз не идеяны этектеп,

Жашайбызбы аба жутуп, кебек жеп. 

Кереметин кетирдиңер өлкөнүн,

Кет Президент! Кет, Премьер! Кет, Өкмөт!

Көнгөнсүңөр четөлкөгө айылдап, 

Айла кетти Англияны кайындап. 

Тентийлиби казактардай кайык саап,

Кана, акимдер-башкарганың акыйкат?!!
II чи бап
Байый берсин чанда бирөө журт багып, 

Канча жүз миң эл мукурайт кур калып. 

Ташылган бүт Кытай, корей, түрк жакка, 

Сырьелор калбай калган уурдалып... 

Темир капкак жапкан жер суу ноолордун 

Миңдеп, миңдеп шаар боюнча тонолдуң,

Каман, куштар качат зоокаларыңа,

Кайберени калбайт эми тоолордун. 

Балыктар да таш астына чулкумак, 

Жашоо болот качан бейпил, тынчыраак! 

Мен да жаздын аргасыз ыр китепти:

«Ааламга күйүп чыккан ыр Чырак!» 

Жаздым аны жаман ылай кепеде;

Аны курган алкаш уста дос эле.

Чогуу сабак даярдайбыз божурап,

Чопой кызым олтургузуп тиземе. 

Саман кепем бүткөнүнө күдүңдөйм, 

О, жөнөкөй чексиз чексиз сүйүүм дейм. 

Бул үй кымбат «сказочный дачандан». 

Бийик тиги, заңгыраган Ак Үйдөн!
«Миң бир түндөй» жазган менен Боккачо, 

Таланттарга түшкүм келбейт арача. 

Өжөр гений бекер айткан эместир, 

Өзүндүкүн чардагын деп бакача!»

Сен канчалык талантмын деп кекейбе,

Халтураң бар тийип бүткөн көкөйгө. 

Кооз ырлардан сылаңкороз акылдуу, 

Жупуну ырдын чындыгы бар сабы өйдө! 

Өтө жаман болуп калсаң сөз тиет!

Өтө жакшы болуп кетсең – көз тиет!

Дайым «алтын ортолукта» жүр кылдат,

Өзүңдү жең - Жахан мүлдө баш ийет! 

Алдыңкыны жеке ээлесең баш кетет, 

Артта калсаң бөрү келип жеп кетет. 

Жыргап кечте жатыш керек кеч ойлуу, 

Уктап танда туруш керек эртерээк. 

Айта билет, Маркес сындуу окуя, 

Жөргөмүштөй тарта билет тор уя. 

Аарыдай бал жыйнап, кармайт жылаанды,

Уусун ракты дарылоочу олуя. 

Ар нерседе убакыт-саат, ченем бар, 

Адамзаты, так шилтейби, кадамды ар.

Билет укмуш «секретти, тайнаны», 

Биз жаман деп баалабаган адамдар. 

Ушундай эл жаман кара кыргызым, 

Жандыралган булбулдардын жылдызын! 

Акыл, сулуу түшкөн эмес тээ, көктөн,

Элден чыккан Бүбүсара, Чыңгызың. 

Кашкөйлөрдү кайрай билет кылычтай, 

Таптап баала «ичесиң» деп урушпай. 

Элет жерден чыккан Шукшин, Думбадзе, 

Таттыбүбү, Высоцкий, Рыспай... 

Тагдырларды аван менен сыздаткан,

Асангалый мукамданьш тамшанткан.

Элет жерден Т.Эргешов, Рубцов,
Менда келгем тээ, алыскы кыштактан...

Анда жашайт терсаяктар, куу чоңко, 

Аралашгып нөшөр, карга, бороонго. 

Көзүң жуумп согот какшык нары карап, 

Таң каласың өткүр сөздүү оенго.

Таамай кеби чагылгандай күкүрттөн, 

Түшүнгөндө чиновникти өкүрткөн. 

Селсаяктар Гаврош болсо да, 

Жамандар бар - жата калса ат үрккөн! 

Жамандарды жакшылар деп ойлоймун, 

Замандардын өзөндөрүн бойлоймун.

Ичегисин кылы кылып комуздун, 

Алтын кылат туяктарын койлордун.

Жамандарды шимшилеген ит дебе, 

Аларда бар бул ааламда жок балээ. 

Билет алар Улукмандай сырларды, 

Бийлик жактан керек туура мамиле!

Кеп чынында эшек минген чалда эмес, 

Уландысын эчки айдайбы Мерседес. 

Туурабы шул? Турмуш улуу табышмак,

Жаман досум, тап жандырмак сенде сөз! 

А менде ой, кылдай кир жок кичине, 

Кагып, түртүп жаман айтпайм кишиге.

Бар болгула, боорум жаман кишилер, 

Мен силердин акыныңар кичине. 

Аман болсун, алтын кара башыңар,

Узарса экен убай мээнет жашыңар.

Болбосо экен бу турмушта ачуу заар,

Мени болсо Брюс Лидей кыргыздын 

Акыны дейт кичинекей Ажыдаар! 

Мен оп тартып китептерден өрт жеймин,

Бүт ааламды аш кылам деп кепшеймин,

Кордук көргөн пенделерди ызаалуу, 

Коргоймун да, мекенден эч кетпеймин!

Намыска кел! Баш көтөргүн! Тур, элим!
Шыпырып сал, бийликтердин жүгөнүн! 

Кандуу доллар, пул чеңгээлдүү колдорго, 

Мекенимдин мыкчытпаймын жүрөгүн.

Адал кыргыз жүрөгү сок жебелеп,

Агып чыккын дайра болуп көчөлөп. 

Азыркы бүт кыргыздардын жанында,

Адамдык да, баатырдык да өлөлек. 

Туулганбыз эне тоолор чатынан,

Бир кыргыз деп биримдикке чакырам. 

Аксьшыктай титиретсек Ак үйдү, 

Бүткүл жаман кыргыздардын атынан!

Мейли АКШ, табаласың сак Русь,

Чычала таш союл муштап согобуз. 

Гүпүрлөргө журт калды эми чыдабай, 

Күйөт «Гоин», күйөт «Бета Сторес», 

Күйөт Бишкек...

Түшкө кирди Акаев, 

Кепечеме кирди бышкак кой алып. 

«Кет, кет», - деген үндөр

Түн... бир маалы гүүлдөйт. 

Кет жексурлан кыргыздан бүт айланып! 

Тутааланып, ызгырыньш чоочуйм да,

Ойгономун көк чайыт таң маалында, 

Цунами дух көтөрүлүшү Бишкекте

Болот экен деп ойлодум жакында... 

Барсбек, Улуу Манас рухун этектеп, 

Жашаш шылдың - аба жутуп, кебек жеп.

Кереметин кетирбестен өлкөнүн, 

Кет, Президент, Кет, Премьер, Кет, Өкмөт?

Акыйкатдеп жарылалы агынан, 

Азыр турмуш ак-караны тааныган.

Көк Асаба көтөрөлү Бакай деп, 

Көз жашы бар энелердин наамынан!»

8-май. Алкаш жигит туу илет.

Ары-бери шпаналар жүгүрөт...
Бишкек шаардын подземныйын көргөндө, 

Шордуу элге жүрөк кат-кат тилинет. 

Көрчү, тиги тилемчи эне аялды, 

Сүт чыкпаса, не кылам дейт баламды. 

Буту менен сүрөт тартат бир майып,

Сокур жигит тартат муңдуу баянды.

Айылда бар мал-салы жок котур там, 

Айлык, иш жок, нан табам деп шаардан.

Ичип кеткен Акиш деген күйөөсү, 

Чылым сатат Баткен жактык Бааркан. 

Семичкесин сатат кемпир чойкоюп, 

Арча сүзүп бир мас жатат тоңкоюп. 

Кооз көгүчкөн кылчак-кылчак асфальтта, 

Президенттей басып жүрөт койкоюп. 

Кичинекей Париж-Бишкек. Бастион, 

Акмалаган бир мусапыр мен Вийон: 

40 миллионду олтургузуп үйүнө,

Бакса болот. Неге жакыр 4 миллион?!. 

Бир миллионум Россия, казак, Кытайда, 

О, мынчалык не жазды элек Кудайга?! 

Тирүү калып, болсо Президент Бекмамат,

Осмоновуң табат эле бир айла. 

Кыргыз журтум, «КыргызТуусу», «КТРың»

Коркок билиш. Мактайт бийлик быдырын. 

Чынын айтсак Өкмөтүн да, өзүң да, 

Өлүп чирип бара жаткан учуруң

Барабыз не идеяны жетектеп,

Жашаш шылдың-суудан жутуп, кебек жеп. 

Кал, Кыргызстан сен тарыхый ордунда, 

Кет, Презадент, Кет, Премьер, Кет, Өкмөт!.. 

Кет, Президент, он беш жьглдап кыинаган, 

Жок кыргыздан алалек сен өч, арман. 

Өз терисин акимдерин сакташып, 

Өлтүрдүңөр, чыгаан кыргыз балдарын.
Каласыңбы, дагы төртүнчү мөөнөткө,

Дежур чалдар, балдар да бар кезекте.

Мине берип жонун котур канаган, 

Биздей жаман кишилерди эшек де. 

Биз - эшекпиз!

Жонубуз кан ооруган, 

Каничкичтей салыкчылар тооруган.

Турмуштун кооз пардаларын сыйрыймын, 

Ал-масканды!
Тур, Президент, ордуңан!!!

Эртең качып бийлигиңден кетпегин, 

Тээ, Аксыда эмне болду эстегин.

Ал айыпсыз жигиттердин канынан, 

Мен ыр жазып, түкүрөм сот беттерин! 

Президент! Чын сый кетет да жөн эле, 

Калса да журт кысыр, отсуз кемеге. 

Көтөрүлүш керек эмес куралдуу,

Көтөрүлүш керек жанга мээлерге! 

Көтөрүлүш жүрөгүндө намыстуу,

Желбиреткин кызыл, агыш, көгүш туу?

«Манассия» деп аталган биз түзгөн, 

Империямды көрүп турам алыскы!.. 

Ага чейин кечкен кылым тозогун,

Аралаган чагылгандуу бороонун.

Кытайалган Кызыл-Суусун, Тибетин

Москва алган Энесайын, Оролун. 

Тээ, Сөөктө баш сөөктөр омурткаң,

Калгансыздап Үркүндө сан кабыргам.

Мекенимдин кабагынан булуттуу,

Мен ыр менен учуп келген чагылган.

Жеңгизхандан, Караханид доорунан, 

Жебеленген, кылычтанган, атылган, 

Кылымдарга кыйрап нечен чачылган. 

Сабыр тутуп, жүрөк өлүп басынган,
Кези келер Жанар Тоодой атылган. 

Ала-Тоодо «кыргыз» деген бир эл бар, 

Жеңилбеген Чыңгызхандан, Батыйдан!!! 

Революция жүрсүн кыргыз ичинде, 

Бирин-бири кыргыз аяп, түшүнсө, 

Уйгурларды кылган бабам ашпозчу, 

Калмактарды кууп сүргөн Итилге. 

Каарзаманды Кыргызмекен өткөрдү,

О, бир гана Манас руху дем берди. 

Эң биринчи төшүн тосуп дзотко, 

Чолпонбайлар жеңе билген Гитлерди. 

Сок, кыргыздын, сок кыргыздын жүрөгү, 

Татыгыбыз, өз баркыбыз билели.

Түрк, гогауз, татар, азер, түркмөн да, 

Тээ байыркы кыргыз тектүү гун эли! 

Кыргыз, кыпчак биримдикке тизилер,

Манас тектүү зор «Каганат» түзүлөр. 

Каримовдун өзү кыргыз турбайбы,  

Назарбаев боорум, жээним, эгиз эл. 

Хан Бакайдан, мазарлардан бата алып,

Мен байыркы духтан турам от алып.

Темир, Бабур, Барсбек, Баязеттенбиз, 

Теңир сүйгөн кыпчак боорум Шаханов.

Мен да чындап ырым менен кармашсам, 

Бир чыгармам «Аз и Ядан» кем жазбайм. 

Мен ацтектер тукумунан - азыкмын,

Коньяк ичкен Сулейманов Олжастан. 

Кайрыламын мен тарыхтын атынан, 

Мээнин көтөрөлүштөрүнө чакырам. 

Жан Ыңкылап жарыялайм Жаханга, 

Өрттөйм калпты, саясатты сасыган. 

Жоогасында не сыйкырлар ойногон, 

Сыйынамын тоо үстүндө айга чоң.

Пирамида, Фудзиямам ар бир тоо,
Гениалдуу талааларды ойготом. 

Катып жатат не казына, не тарых?!

Кыштактардай кыял-ойго баталык. 

Турмушуна туу чокулар крепость, 

Тулаңдарын тулпар кечкен Ата Журт! 

Ата Журттан чыгат далай генийлер,

Аман болсун тынч жатышкан «тигр эл». 

Адамзаттын бир бөлүгү, баштоочу 

Жаман, жакыр, байкуш, бирок, кыйын эл. 

Алар, алар карапайым жашашкан, 

Биз «жаман» деп тенсинбеген кишилер! 

Жат чакта баш чылк алтынга курчалдың,

Бийик элем билбей неден кур калдың. 

Ынтымактуу ичип кетин бараткан 

Эрди-катын алкаштарга суктандым. 

Бутка сланц кийген жыртык тапичке, 

Катын балким эри үчүндүр периште. 

Кандай мерес, аёосу жок бул турмуш, 

Кайрымдуулук, боорукердик жок бизде?? 

Мээр да жок, пайда издешет берендер,

Мен жашайын, калганы өлсүн дегендер.

Бирин-бири аяп коёт кымтылап, 

Кандай ынак, калч-калч эткен немелер. 

Көр турмушта бизди аяган жок эч ким, 

Нардын эмес жүгүн тарттык эшектин.

Биз да бакыт, үмүттөргө жетербиз, 

Чоң, көпөскө жалаң энчи эмессиң. 

Кереги не заңгыраган Ак Мечит,

Кепеде да эл Кудайга сыйынар ? 

Түрмөдө да кардай таза тилек-нээт,

Жылаанда да, жырткычта да сүйүү бар. 

Кереги не коңгуроолуу кооз чиркөө,

Тойгузгула бечаранын курсагын. 

Тээ алтын так сокур пулуң бир топон,
Сатып берсек жетим бала турсасын. 

Кыжырланам, арданамын эл үчүн, 

Байкуш журтум неге болдуң күл да, күң.

Пайдасы жок тээ, чириген байлардын, 

Өлүк доллар, евросуна түкүрдүм!!!

Мына, көрчү жалап ичкич шаарды бу, 

Көрдүйнөнүн үлбүлдөгөн тагдыры. 

Бири-биринен тапса дагы махабат, 

Алар кандай бактылуу да, кайгылуу?! 

Сүйүү. Кудай тегиз нурлуу эл үчүн, 

Кары-жашпы жанат чырак үмүтүң.

Бар тапканын тең бөлүшүп ичишкен, 

Ош базардын БОМЖдарга сүйүндүм.

Селсаякты ая байкуш аялды, 

Бактысыздык кезиктирген аларды. 

Ууздай таза арзуу марып ууртунан 

Алар кандай, кандай гана таалайлуу! 

Төп келишсе чөйрө, жашоо, мекени,

Төбөлөрү көккө алардын жетеби? 

Жаман көрбөй көздөрүнө үңүлсөм,

Бактысыздык баш коштурган экөөнү. 

Оңулушат кошсо тирүү жүрөгүн, 

Бири-бирине болсо таяныч, ишеним. 

Татынакай жашоо куруп кетишет, 

Талкалашат бактысыздык кишинин!!!
III чү бап
Айтканындай Никола Макиевеллинин: 

Үч жолу бар бул бийликке келүүнүн:

1-си Атадан мурас калат балага,

2-си төңкөрүшчүл жеңүүнүн. 

Аркасында 3-сү Акыйкат,

Шайлоо менен берилмекчи алтын так.
Кандай сонун убадалар ишенич, 

Менен келген Акаев да жаркылдап. 

Не болду анан? Империя бузулган, 

Заман келди, тос-тополоң, будуң-чаң. 

Ким не болду? Быржыбайды там басты, 

Өттүк жапырт капсалаңдуу учурдан.

Ыйыктарды тебеледик топурап,

Көкүлдүүлөр ойго батып чокулап. 

Нес кылышат. Кыйратпасын жылмайып,

Бир кашка баш алтын такта отурат. 

О, эмне бар? Ар ким тал-тал кармаган, 

Агып барат Абийир арыжок, кайда Адам? 

Машакат бар көр тирликке көмүлгөн, 

Саясат бар өз эл-журтун алдаган. 

Безилдешет: «Жеди, жеди, ой кокуй!» 

Карышкырлуу, ууру заман арман, ый. 

Өлүп баратсаң оозго суу тамызып, 

Жаш баладай берип коет момпосуй. 

Доор өтсө аныктайт го тарыхчы, 

Кокуйлашып мал уурдахкан айыпчуу. 

Бүт дүйнөнү келет күн-түн кыдырып, 

Акаев да ээ, жылмайган кайырчы. 

Эл тилемчи. Каракчы уулу дагы бар, 

Жарааттарды мезгил өзү дарылар.

Азаматтар, кайда эми журт баккан, 

Кайда, кайда ээ, нускалуу карылар? 

Кирпик какпай, уйкусуз таң атырам, 

Беймалы түн, кыжаалат түн, ачуу таң.

Кайда, кайда патриоттор силерди 

Улуу дух жан көтөрүлүшкө чакырам!
20-декабрь, 2004 жыл - 24-март, 2005 жыл.

Сен өзүң турмушсуң
Эртең, бүгүн, эртеби-кеч, 

Карайлаган болот бир-кез,

Калган өндүү талаада кеч... 

Таштанды зар баладайсың, 

Тагдыр эч бир эркелетпейт. 

Шон үчүн, дос, айткан бар сөз: 

Туулгандан бөпөлөгөн,

Тайталатып жетелеген, 

Турмуш,-

Сенин Атаң эмес!

Турмуш,-

Сенин Апаң эмес! 

Андыктан, дос, сак, сабыр эт, 

Жазмыш маңдай сылбайт эч, 

Чыдаш.керек болмуштарга, 

Чыйрал, бышкын, акыл пештеп,

Тутант үмүт чырактарын, 

Турмуш,
Тырмыш, аска беттеп!.. 

Тууган экен, дос-жарың да, 

Душман болуп турганыңда, 

Турмушка.сен урмуш, урмуш 

Турмушкка бер, тур, буруп кет. 

Өчпөй күйсүн көкөйүңдө

Намыс, намыс леген өрт сөз!

Таарыныч кылбай, кел-келишимге, 

Акылдууга тагдыр элпек. 

Тикеңжен тур коркунучта, 
Тиштей сынбай, тилдей болгун,

Балык болуп, сүзүш керек. 

Жылчыгы жок түн бассаң да, 

Башты кайгы муң басса да,
Үмүт жиби эч үзүлбөйт!.. 

турмуш деген,-

атаң эмес!

Турмуш деген,-

Энең эмес!
Туулгандан бөпөлөгөн, 

Же жалбарган көлөкөңөн, 

Ал сокурдун таягындай

Тагдыр менен жетелеген. 

Сыйрыйт териң жапайлар,

Сыйрат майың ачуу, заң, заар.

Териңдин чык ал сокур көз. 

Мээнде "бомба-жарылмайын,

Гений эмес-сен кеңкелес.

Идиотсуң адам да эмес

Тикеңден тур!

Максатына жет!

Адал болсун тилек да, нээт!

Турган кезде жаалданып 

Турмуш менен сен бетме-бет!

Өлмөйүнчө күрөш жүргөн, 

Улуу казат жан алакет

Өзүңдөй өл өжөр да көк. 

Башканы сен не кыласың, 

Балээңе не тыңсынасың, 

өзүндү жең, алгая ирет.

Даярлангын, аярлангын, 

Даңк акчаны тебелеп кет. 

Бир аялдан жаңылбагын, 

А калганы эч нерсе эмес. 

Кылдай ичте кир, болбосун,

Кыяннат кылба адамга эч.

Жайдары да, митаам куу бол, 

Жарык босун ой, акыл-эс.
Туталанган балаңдай чыр,

Туура сылык, мамиле кыл, 

Жашоонун өз мыйзамы бар, 

Жаңылышсаң бүттү-крест!Х 

Турмуш сенин Папаң-дагы, 

Турмуш сенин маман, да эмес!

Ийри киши
Түз көчөдө ийри киши жашаган,

Көрдүйнөгө не назары ая адам. 

Какшыкчы эле, жөн сүйлөчү эмес ал,

Куудулданчу, кургак чыкчу суудан ал. 

Тыңчынчу эле, тың жашачу маалээде, 

Жыйыңдарда кеп бербеген балээ эле, 

Жааткычтай ийри туруп чыңдыкты.

Таамай атчу,же көрчү эле Кулдукту, 

Намыс менен ар бир эле дээринен, 

Кездери бар көтөрүлгөн ээриген, 

Кездери бар көтөрүлгөн ээриген... 

Адам эле акпейил жан эмгектүү, 

Кээде сөкчү ал Айылдык Өкмөтү 

Кээде өлтүрчү саясатты эрмектеп,

Кейип кетчү: "эмне мындай болбойт" деп,

Кедей жакыр эл да далай ийди бел,

Билбейт эле, арбын болчу ийрилер 

Каарланып кемпирине Хан болчу, 

Ийри киши, бир кызыктай жан болчу, 

Эрдик кылып көргөм дечү канмайдан, 

"Мурутун жулдум Гитлердин чычайган".

А чынын да көргөн эмес урушту, 

Кызмат кылган батольондо жумушчу.
Чумолор деп сөөк чапчып какшатчу, 

Айгакчы эле, о, ченде жок калпты айтчу. 

Сүйлөсө эле, ийри киши сүйлөсүн,

Куралбаган кыялдагы дүйнөсүн. 

Түз көчөдө ийри киши жашаган,

Ал эски эле, гүлдөп турса жаш Аалам!... 

Ал картайды, өзүнө жан теңебей,

Бүкүрөйдү тагя да жөлөбөй,

Бүгүн таңда өлүм аны уктатты

Ийри киши табытында түз жатты.

Фазуль-Карыптын олуялыгы туурасында ой жүгүртүү же
Үсөн Сыдыкович менен бийлик туурасында маслехат

Үсөн агай,
Үч эмес, миң жыл мурун,
Фазуль-карып ойлоп элдин тагдырын.
Жазган экен бир падыша жөнүндө
Шыпыргы каш, жайдан мүнөз кашка баш.
Заман анда бүлгүн түшүп сел жүрөт.
Тынтыракайы чыгат Кыргыз журтунун
Чилдей тарап эл ошондо тентирейт.
Андан кийин,
Жука эрин, бүтүк көз
Сыпаа-сылык аял мүнөз - сайпана,
Бир падыша жыйналбай чачылган.
Элин, мүлкүн башын мыкчып катырган
Эси оойт... А да кетет кызматтан
Өлкө ичинде бүлүк түшөт кайта да.
А журт болсо баягыдай чырдашкан 

Баардык көздө –

Коркунуч, шек, муң баскан 

Анан шоңдо Пил мүңөздүү кабалтең, 

Кысталышта ач албарстай жалт эткен 

Буура сындуу,

Кышта кирген булкулдап 

Жарык кабак, 

Элдин ачкан ажатын. 

Чыгаралган өлкөсүн чырайын. 

Келечектин эң бир айкын жолун чаап, 

А тилинен мөөрү бар жүрөккө,

Чындык менен калпты каарып өрт кеткен. 

Бир Падыша 

Акыйкаттын алдында

Жер жандар да солк эткен. 

Жарайт элдин багына,.

Бек олтурат,

Алтын сүрдүү тагына.

Дал ошондо
Кыргыз журту түптөлөт.

Оозуна аш, 

А колуна иш берет.
Бир түптөлсө кыргыз шондо түптөлөт. 

А болбосо оокаты өтпөй мөгдүрөйт.

Жок, ал кезде
Айланып зор Каганатка кыргыз эл.

Жаханга ач арстан менсирейт! 

Журт гүлдөгөн 

Убак болот ал учур, 
Койду дагы жегиси келбей калат карышкыр.
....мекен кылым эмес, 

Доорлорго ой учур.

Пил мүнөздүү жана өрт сөздүү, 

Арстан көздүү Чырайымдуу, акыл-эстүү

Падышанын мүнөздөрүнүн дал ушул

Касиеттерди сизден көрөм бир алтын. 

О, Иншалла! 

Жараткандын өкүмү

Кыргыз деген
Үстүндөгү мамлекеттин өкүлү

Үсөн ага, сиз деп билем 

Сизге калп да, мага чын. 

Сиз болбоңуз дал ошол .... 

Чыгаан атуул кайраткер, 

Аябаган жүрөк отун, көз курчун. 

Аяган жан боор кыргыздары өз журтун

« Бийик, ыйык өтөп Мекен карызын. 

Бек болуңуз,

Тээк болуңуз, 

Жоо алалгыс чеп болуңуз,

Биз дебейли эч убакта 

Ай аттин?!
А болбосо, ошо Пааша ким болду экен? 

Ким болду экен? 

"Манассия" деп аталган, 

Айланып зор империяга, державага

Качан гүлдөйт Кыргызмекен?!

* * *
Кыргыздын турпагынан өскөн үйлөр,-
Мобул айыл "Арчабешик"
Кыргыздын топурагынан өскөн гүлдөр,-
Баратам шүүдүрүмдүү чөптү кечип...
Бабалардын сөөгүнөн
Чыккан катуу чырпыктуу шыбактар да.
(Жүрөт дешет
Ак кийинген, ак чач сакал Пайгамбар чал
Түнкүсүн эл уктарда...
Ар үйгө кирип чыгып, баштан сылап...)
Кырылышкан кыргыз-кытай
Дал ушул Чүй талаасында
Бир жылы кызгалдак жаайт кыраңдарда
Бир жылы чогойно өсөт - каргыш,наала.
Шыбактардын түптөрүнөн
Баш көтөрөт байчечекей, мандалак
Ийилет желге чийлер...
Көмүлгөн нечен-нечен бейиттерде
Төбөсү түшкөн көрлөр, чуңкурларда,
Жоокерлер,
Жахангирлер...
Бул жерде бабалардны сөөгү, алтын башы
калган,
Түйүлүп муштум кектей ташы калган.
Искесем эрмениңди, шыбагыңды,
Эзелки кайгыга жык ачуу арман.
Өлбөй-өчпөй
дал ушул күнгө жеткен
Кыргызстан!
Кырк гуз уруу тукумуң Кыргыз Бабам,
Махабатым Россияга тең келген
Манассиям!.-
Өлкөм, сени
Өзүмдү эмес, мен атагың даңазалайм.
Калем учтан тамгаң тарых кара сыяң,
Тамгаң болуп калсамчы жаза турган.
Манассиям!..
Орол, Едил, Енесай, Алтай, Кызылжарың жана
Саян,
Кызыл-Сууң башка өлкөгө каратылган,
Манассиям!..
Сызылат кара тердей маңдайымдан,
Жаның ыр, кандай тамган жаратындан,
Казалым, казатым сен, Манассиям!
Бергиле, Аталар кайратыңдан?!
Бергиле, Энелер көз жашыңардан?!
Мен ысык тамчыңдан жаратылгам,
Силердин сүйүү, үмүт, сагынычыңардан...
Тегеран, Жер, айнанайын! - дейм Олжастай,
Тээ, шакмар бет тентегиңди, борс-борс үргөн
Күчүгүңдү
Сүйөм байкуш кичинекей мол Мекеним!
Алдыдагы жарыктагы
Тарыхтагы кайра жарал зор державам
Рухтун империясы Манассиям Манас - уям
Зымырык куштай күйүп күлдөн пайда болуп
«Жарт» куулжуп
Феникстей жаралып кайра сенден алыска учам.
Жаңы кан агындагы гений элди
Нью-Бишкек шаарын көрүп турам.
Аликтин күндүз күйгөн "Чырагы"
Алик Акималиев тээ, сексенинчи жылдардын ортосунда эле жаңыча ойлонгондугу, окурмандар көнүп калган сырткы уйкаштык, ритмадан четтеп, бирок ошол эле учурда жазган ырынын тулкусунда поэзиянын ыргагын сактап, олуттуу философиялык корутунду чыгарып, окурманды ойлонтуп койгондугу менен поэзия күйөрмандарынын көзүнө урунган. Аликтин акындык чеберчилиги уламдан улам бийиктеп өсүү менен 2004-жылы жарык көргөн "Чырак" деген китебинде кыйла ийгиликтерге жетишкен. Анда түрдүү ыргакты, түрдүү саптарды айкалыштырып, ыр саптары бирде эзелтеден көнүп калган сыңар уйкаштыкка түшсө, бирде ак ырга айланып, бирде бийикти карай оболоп, бирде жайлап, бирде куушурулуп төмөн карай кетип, айтор бүтүндөй жашоо-турмушту чагылдырып, анын оош-кыйышын, жаман-жакшысын, оң-тетирисин чырак сымал көрсөтөт. Окуган адамды эргитип, поэзия ку марына тартат.
"Акын - сезгич, басмырт, же курч, же өктөм,
Тайманбайт ал Президенттен, желдеттен.
Ажыдаарлар башын сөзү кыя чаап,
Акыйкатта кылыч болот жалт эткен!” - деп "Жападан жалгыз акынга" деген ырында акынга өтө жогору баа берсе, ошол эле ырында:
"Кечирип кой, акында бар ит кыял,
Акын - уяң, алсыз, сейрек, жылдыз ал.
Коендон да коркок кээде элеңдеп,,
Айбаттанса арстандан сүрдүү ал", - деп акындын образын жөнөкөй эле сөздөр менен ачып берет. Акын деле жөнөкөй адам экендигин, бирок анын ырынын күчү кылычтан курч, болоттон өткүр, бийликтен суүдүү экендигин айтат.
"Ханда жок байлык менде бар,
Менде жок байлык элде бар,
Ырларым барда,
Мен үчүн
Миллиардер Сорос, Агахан,
Билл Гейтс дагын кембагал", - деп рухий байлыктын кымбаттыгын, баа жеткистигин, ар кандай материалдык байлыктан жогору тураарын таасын чагылдырат.
Айтор, Аликтин "Чырактагы" ырларын окуган адам толкунданбай, эргибей койбойт. Поэзиянын шыңгыраган деми уруп, анын ырларын окуп жатканда таштан ташка урунуп, көбүгүн асманга серпип аккан тоо суусундай бууракандап кеткенинди байкабай каласың.
1937-ж. 26-апрелде Германия авиациясы бомбалап талкалаган Испаниянын бакстар өлкөсүндөгү? Герника шаары жөнүндө улуу П.Пикассонун 'Герника" аттуу картинасындагы ойлорду андан ары тереңдетип, А-Акималиев "Герника" деген роман жазган. Роман айрым майдаланып кеткен жерлерине карабастан чыгармачылык эргүү, толгонуу менен өзүнчө стилде, өзгөчө ыкмада кыйла түзүк жазылган. Анда автор адамзаттын адамзатты жок кылууга болгон аракетин күнөөлөйт, дүйнөдөгү болгон чоң-кичине согуштардын, ал түгүл Дордойдогу жардырууга чейинки кылмыштардын адамзаттын өнүгүшүнө тоскоолдук кылып жатканына кейийт, адамдын адамга жасаган кыянаттыгын, арактын кесепети согуштан да жаман экендигин далилдейт, дин, ынтымак-ырашкердик жөнүндө кеңири сөз кылат. Адамдарды биримдикке, бирин бири түшүнүүгө чакырат. Ушул эле ойду "Чырак" деген ырында улантып, чаламандын чак түшүндө чырак кармап адам издеп жүргөндүгүн айтат. "Жерден жарака кетсе, акындын жүрөгү аркылуу өтөт", -демекчи А.Акималиев ошол сүрөт аркылуу өз мекениндеги, деги эле дүйнөдө болуп жаткан өзгөрүүлөрдү, элдин жашоотурмушун, мекенине болгон өзүнүн ыйык парызын жүрөгүнөн өткөрөт.
"Матера менен коштошуу" деген балладасында жер бетинен жок болуп кеткен дүйнөдөгү үч чоң кыштак, анын ичинде Токтогул суу сактагычынын алдында калган Акчий-Карасуу айылы жөнүндө каңырыгы түтөп эскерип, суу астында калган көрүстөндөрдүн тагдырына кейип, абдан кабатырланат. "Көл түбүндө эл жашаган жер калып" деп ошол мезгилде кыштакты бузуп жаткандагы элдин нааразылыгын, ата конуштун тынчтык, бейпилдик эле мезгилинде суу астына кетип жаткан трагедиясын өтө элестүү, таасирдүү, көркөм чагылдырат. Бул ырды окуу менен суу сактагыч деле элдин жашоо-турмушу, келечеги үчүн курулуп жатканын түшүнүүгө аракет кылсаң да, кечээ эле турмуш кайнап турган жердин мелмилдеген кел алдында калганына зээниң кейибей койбойт. Деги эле акындын ар бир ырында мекенге болгон сүйүүсү жалындап күйүп турат.
Китепке киргизилген "Сүйүнааме" деген лирикалык романынын үзүндүсү, "Айдагы кыз" деген жомогу, "Троллейбустар"деген минипоэмасы, "Некролог".деген ыры, деги эле көптөгөн ырлары Аликке гана таандык ыкма менен жазылган. Окурманды эргитип, ойлонтуучу, толгонтуучу саптары көп.
А.Акималиев поэзиянын жүгүн терең түшүнгөн, өзү айткандай бала кезинен "кызыл үйдөн" китептерин калтырбай окуп, дүйнөлүк адабияттан кабары бар акын. Ырлары менен жаза турган предметинин жөн гана сүрөтүн тартпастан, аны ар тараптан изилдөөгө аракеттенип, башкалар көрбөгөн, ойлобогон жактарын айтат. Мурда анын ырларын окубаган адамды "Ой, бул Алик чын эле чоң акын турбайбы!?" деген деңгээлге жеткирет.
Аликтин ырларын окуп отуруп, жөнөкөй эле сөздү кыябы менен колдонсо накта поэзияга айланаарына ишенесиң.
Азырынча А.Акималиевдин чыгармачылыгы изилдене элек, адабий сынчылардын айрым гана үзүл-кесил пикирлери болбосо менин баамымда ырларын тереңдеп талдап, өз баасын бергендер алиге жок. Бирок, бул албетте келечектин иши. Мен адабиятчы же сынчы эмесмин, тек гана Аликтин "Чырагын" окуп чыккандан кийин окурман катары азыноолак пикиримди билдирдим.
Акын катары А.Акималиевдин келечеги алдыда. Азыр жаныдан гана элүүгө толуп, баралына келип турган кези. Элүү жашың кут болуп, эл үчүн далай-далай мыкты ырларды - нукура поэзияны жарата бер демекчимин. Ошондой эле А.Акималиевдин "Чырак" деген ыр китебин кандай гана адабий сыйлыкка көрсөтсө көтөрүп кетүүгө күчү жетет деп ойлойм жана андай сыйлыктар акын үчүн шыгына шык, талантына талант кошуп, байгеге кошулган тулпарды. Сүйрөгөндөй дем күч берет эле демекчимин.
Ысмайыл КАДЫРОВ
Улуттук Жазуучулар союзунун мүчөсү,

КР маданиятына змгек сиңирген ишмер
КИТЕПТЕР ИРЕТИ
· Бала мышык
· Күнөстүү элет
· Чырак
· Ханда жок байлык Манассия

Чыгарма автордун жазуу түрүндөгү уруксаты менен жайгаштырылган

